
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ 

ᒥᓂᔅᑕ 

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 
 

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

1 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒪᐃ 24, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:29−ᒥ 

 

>>ᑕᒻᒪᖓᔪᖅ ᓂᐱᖃᕋᓂ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᓯ. ᖁᔭᓐᓇᒦᒃ ᐅᑎᕋᔅᓯ, ᖁᕕᐊᓇᖅ ᐅᑎᕋᔅᓯ, ᐊᒻᒪᓗ ᓄᓇᕗᒻᒥᐅᑦ ᑕᐅᑐᒃᑐᑦ ᑕᓚᕖᓴᒃᑯᑦ, 

ᓈᓚᑦᑐᓪᓗ ᓈᓚᐅᑎᒃᑯᑦ ᑐᙵᓱᒋᔅᓯ. 

 

(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᓄᐊᓚᐅᙱᓐᓂᑦᑎᓐᓂ ᖁᕕᐊᓱᒃᑐᖓ ᑐᙵᓱᒃᑎᑦᑎᒃᑲᓐᓂᕈᒪᒐᒪ ᒪᓕᒐᓕᐅᖅᑎᓂᒃ 

ᐅᐱᕐᖔᖅᓯᐅᕐᒥᒃ ᑲᑎᒪᕐᔪᐊᕐᓂᐊᖅᑎᓪᓗᒋᑦ ᐊᒻᒪᓗ ᐃᓐᓇᐃᑦ ᓄᓇᕗᒻᒥᐅᓪᓗ ᑐᙵᓱᒃᑎᑦᑎᐊᖅᐸᒃᑲ ᓈᓚᒃᐸᑕ 

ᓈᓚᐅᑎᒃᑯᑦ, ᑕᓚᕖᓴᒃᑯᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ.  

 

ᐅᖃᖅᑎᐅᑉ ᐅᖃᐅᓯᒃᓴᖏᑦ 

 

ᐱᓇᓱᐊᕈᓯᐅᔪᔪᒥ ᑐᙵᓱᑦᑎᒍᓐᓇᓚᐅᖅᑲᕋ ᑲᒥᓯᓇᐅᔪᖅ ᓄᓇᕗᒻᒥ, ᐄᕙ ᐋᕆᐊᒃ, ᓂᕈᐊᖅᑕᐅᕕᒋᓯᒪᔭᓐᓄᑦ 

ᐅᖅᓱᖅᑑᒧᑦ. ᑲᒥᓯᓇ ᐅᖅᓱᖅᑑᒨᓚᐅᖅᑯ ᓂᕈᐊᖅᑎᖁᑎᓐᓂ ᑐᓂᓯᔭᖅᑐᖅᑐᓂ ᐱᔭᕇᖅᓯᒪᔭᖏᓐᓂ 

ᐃᑲᔫᑎᒃᓴᓕᐊᕆᓯᒪᔭᖏᓐᓂᓪᓗ. ᐊᒻᒪᓗ ᓯᕗᓪᓕᖅᐹᒥᒃ ᒥᐊᕆᐊᒻ ᐊᒡᓗᒃᑲᖅ ᐃᓱᒪᒋᕙᕋ ᑖᓐᓇ ᐃᓕᓴᕆᔭᐅᓚᐅᕐᒪᑦ 

ᐊᕐᕌᒍᒐᓴᖕᓄᑦ ᐃᑲᔫᑎᒋᖃᑦᑕᖅᓯᒪᔭᖏᓐᓄᑦ  ᓄᓇᑦᑎᓐᓄᑦ 

 

>>ᐸᑦᑕᑐᖅᑐᑦ 

 

ᐊᕕᒃᑐᖅᓯᒪᔪᓂ ᐊᒻᒪᓗ ᓄᓇᕗᒻᒥ ᖃᐅᔨᒪᓂᓕᕆᔨᐅᓪᓗᓂ ᐊᒻᒪᓗ ᐃᒃᐱᒋᔭᐅᑦᑎᐊᖅᑐᖅ ᐃᓐᓇᐅᔪᖅ ᐊᒻᒪᓗ 

ᑕᒫᓂ ᐃᓱᒪᓕᐊᖅᑎᒋᔭᐅᖕᒪᑦ ᐅᐱᒋᓪᓚᕆᖦᖢᑎᒃᑯᓪᓗ ᐃᓐᓇᐅᓂᖓ.  

 

ᑖᓄᑦ ᖁᕝᕕᖅ ᐃᓕᓴᕆᔭᐅᓚᐅᕐᒥᔪᖅ ᐊᕐᕌᒍᒐᓴᖕᓄᑦ ᓄᓇᓕᖕᓂ ᐱᔨᑦᑎᖃᑦᑕᖅᑎᓪᓗᒍ. ᐊᒻᒪᓗ 7 ᓄᓇᖅᑲᑎᒃᑲ 

ᐃᒻᒥᓂᒃ ᐃᓱᒪᒋᙱᖦᖢᑎᑦ ᐃᑲᔪᖃᑦᑕᖅ− ᓴᐃᒪᓐ ᓯᕿᓂᖅ ᐊᖏᔪᑦᑎᖅ, ᐃᐊᒪ ᐸᐅᓗᓯ, ᔨᒥ ᐸᐅᓗᓯ ᐊᖓᔪᖦᖠᖅ, 

ᔭᔅᑎᓐ ᐳᐊᑐᕐ, ᕕᐊᓐ ᐳᑐᒍᖅ, ᐊᐃᑭ ᐳᑐᒍᖅ, ᐊᒻᒪᓗ ᔮᓐ ᕿᖅᑯᖅ. ᒪᓕᒐᓕᐅᖅᑎᓕᒫᑦ ᖁᕕᐊᓲᑎᖃᖁᔭᒃᑲ 

ᑖᒃᑯᓂᖓ ᓂᕈᐊᖅᑎᒋᔭᒪᔭᓐᓂᒃ. 

 

>>ᐸᑦᑕᑐᖅᑐᑦ 

 

ᐅᖅᓱᖅᑑᕐᒦᑎᓪᓗᒍ ᑲᒥᓯᓇ ᐋᕆᐊᒃ ᐅᕙᖓᓗ ᐃᓱᒪᒋᓚᐅᖅᐸᕗᑦ ᓇᓗᓇᐃᖅᖢᒍᓗ ᑯᐃᓐ−ᖑᓚᐅᖅᑐᖅ ᐊᒻᒪᓗ 

ᑕᐃᓐᓇ ᑭᖕ−ᖑᓵᖅᑐᖅ, ᑭᖕ−ᙳᖅᑎᑕᐅᑎᓪᓗᒍ. 

 

ᐊᒻᒪᓗ ᖁᕕᐊᓱᒃᑐᖓ ᐱᕕᖃᕐᓂᓐᓂ ᑐᙵᓱᑦᑎᑦᑐᒪᓪᓗᒍ ᑲᐃᑎ ᐅᐃᕗᕐ ᒪᓕᒐᓕᐅᕐᕕᖕᒧᑦ. ᑐᙵᓱᒃᑎᑉᐸᕋ. 

>> ᐸᑦᑕᑐᖅᑐᑦ 

 

ᑖᓐᓇ ᒥᔅ ᐅᐃᕗᕐ ᓄᓇᑦᓯᐊᑉ ᒪᓕᒐᓕᐅᕐᕕᖓᖕᓃᙶᖅᑐᖅ ᐊᒻᒪᓗ ᑕᕝᕙᓂ ᓵᒃᑎᓐᓂ ᐃᒃᓯᕚᖃᑕᐅᓂᐊᖅᖢᓂ 

ᐅᐱᕐᖔᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ. ᑐᙵᓱᒃᑎᑎᑖᖅᑕᐅᓕ. 

 

>> ᐸᑦᑕᑐᖅᑐᑦ 

 

ᐊᒻᒪᓗ ᑲᑎᒪᔾᔪᑎᒃᓴᓄᐊᓚᐅᙱᓐᓂᑦᑎᓐᓂ ᓇᓗᓇᐃᖅᓯᔪᒪᕗᖓ ᒪᓕᒐᓕᐅᖅᑎᓂᒃ ᑎᑎᖅᑲᖅᑖᓚᐅᕋᒪ ᓄᓇᕗᑦ 

ᑲᒥᓯᓇᒦᙶᖅᑐᒥᒃ.  

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑏ, ᓇᓗᓇᐃᖅᓯᔪᒪᕗᖓ ᒪᓕᒐᓕᐅᕐᕕᖕᒧᑦ ᐊᑐᓕᖁᔭᓕᐅᕈᒪᓪᓗᖓᓗ ᒪᓕᒐᓕᐅᖅᑎᓄᑦ ᐅᑯᐊ ᒪᓕᒐᒃᓴᑦ  

ᑲᔪᓯᑎᑕᐅᓂᐊᖅᑐᑦ 2023-ᒥ ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ ᐊᕐᕕᓂᓕᖓᖕᓂ ᒪᓕᒐᓕᐅᖅᑏᑦ ᑐᒡᓕᐊᓂ 

ᑲᑎᒪᕐᔪᐊᖅᑎᓪᓗᒋᑦ.  

 

 ᒪᓕᒐᒃᓴᖅ 24, ᑮᓇᐅᔭᑦ ᐃᓚᒋᐊᕈᑏᑦ, ᐊᐅᓚᔾᔪᑏᑦ ᒪᑭᒪᐅᑎᓪᓗ ᐱᖁᔭᕐᔪᐊᖅ ᓈᓴᐅᑎᓕᒃ 1, 2023-

2024. ᐊᒻᒪᓗ  

 ᒪᓕᒐᒃᓴᖅ 25, ᑮᓇᐅᔭᑦ ᐃᓚᒋᐊᕈᑏᑦ ᐊᑭᑐᔪᖅᑐᕈᑏᑦ ᐱᖁᔭᕐᔪᐊᖓ ᓈᓴᐅᑎᓕᒃ 2, 2023-2024. 

ᓇᓗᓇᐃᖅᓯᕗᖅ ᐄᕙ ᐋᕆᐊᒃ, ᓄᓇᕗᑦ ᑲᒥᓯᓇᖓᑦ.  

 

ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᒪᓕᒐᓕᐅᕐᕕᖕᒧ, ᐸᐅᓗᓯ ᐊᕿᐊᕈᖅ. 

 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 214 - 6(2): ᓯᕗᓕᖅᑎ ᐅᐸᒍᓐᓇᖅᓯᓚᐅᓐᓂᖓ ᓴᓂᕋᔭᖕᒧᑦ ᐊᒻᒪᓗ ᖁᓪᓗᖅᑑᒧᑦ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ. ᖁᕕᐊᓇᖅ 

ᑕᕝᕗᖓ ᐅᑎᖅᑐᐃᓐᓇᐅᒍᓐᓇᖅᓯᒻᒥᒐᑦᑕ. ᓄᓇᕗᒻᒥᐅᑕᐃᑦ ᓈᓚᒃᑐᑦ ᐊᒻᒪ ᑖᒃᑯᐊ ᐳᓛᕆᐊᖅᓯᒪᔪᑯᓗᐃᑦ 

ᑐᙵᓱᑦᑎᐊᕆᑦᑎ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᐃᕆᓕᒥ ᖃᐃᖅᑯᔭᐅᓚᐅᕋᒪ ᒪᕐᕉᓐᓂᒃ ᒪᓕᒐᓕᐅᖅᑏᓐᓂᒃ ᐳᓛᖁᔭᐅᓪᓗᖓ 

ᓄᓇᓕᖏᓐᓄᑦ. ᖁᔭᓕᔪᒻᒪᕆᐅᕗᖓ ᒪᓕᒐᓕᐅᖅᑎ ᐊᒥᑦᑐᕐᒧᑦ ᔪᐃᓕ ᖃᐃᕐᓂᖅ ᐊᒻᒪ ᖁᕐᓗᖅᑐᕐᒥ ᒪᓕᒐᓕᐅᖅᑎ 

ᐹᐱ ᐊᓇᕐᕕᓗᒃ ᓄᓇᒥᖕᓄᑦ ᑐᙵᓱᒃᑎᑦᑎᓚᐅᕐᓂᖏᓐᓄᑦ. 

   

ᐅᖃᖅᑎᑦᑎᔩ, ᐅᒃᐱᕈᓱᒃᑐᖓ ᖃᔅᓰᓐᓇᐅᒐᓗᐊᓂᒃ ᐱᒻᒪᕆᐅᓂᖅᑕᖃᕐᓂᖓᓂᒃ ᒐᕙᒪᓕᕆᔨᓄᑦ ᑲᑎᒪᖃᑎᖃᕐᓂᕐᒥᒃ 

ᓈᓚᖕᓂᕐᒥᓪᓗ ᓂᕈᐊᖅᑎᒥᖕᓂᒃ. ᐃᓇᖏᖅᑕᐅᔪᖃᙱᑦᑐᖅ ᐅᐸᒍᑎᓗᑎᒃ ᐊᑦᑕᑕᕐᕕᐅᓲᓂᒃ.  

ᑕᒪᐃᓐᓂ ᓴᓂᕋᔭᖕᒥ ᐊᒻᒪᓗ ᖁᓪᓗᖅᑑᒥ, ᑲᑎᒪᖃᑎᖃᓚᐅᖅᑐᖓ ᐃᒡᓗᓕᕆᔨᒃᑯᓐᓂᑦ, ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᒃ. ᐳᓛᕆᐊᖃᑦᑕᓚᐅᖅᑐᖓ 

ᐃᓕᓐᓂᐊᖅᑎᓄᑦ ᐃᓕᓐᓂᐊᕐᕕᖏᓐᓄᑦ, ᑕᐃᑲᓂᓗ ᖁᕕᐊᒋᑦᑎᐊᓚᐅᖅᑕᕋ ᓂᕿᓕᕆᓂᕐᒧᑦ ᐱᓕᕆᐊᖏᑦ ᐊᒻᒪᓗ 

ᐃᓕᓐᓂᐊᕐᕕᖏᑦ. ᐅᓪᓗᕈᕐᒥᑕᖃᑎᒋᓚᐅᖅᐸᒃᑲ ᓄᓇᓕᖕᓂ ᓯᕗᓕᖅᑎᐅᔪᑦ ᓂᕈᐊᖅᑕᐅᓚᐅᖅᑐᑦ 

ᒪᓕᒐᓕᐅᖅᑎᖏᓐᓄᑦ. ᐅᖃᖃᑎᖃᓚᐅᖅᑐᖓ ᑕᒪᐃᓐᓂᑦ ᐸᖅᓴᐃᔨᓂᒃ ᕿᓂᖅᑎᓂᒡᓗ ᐃᓄᖕᓂᑦ ᑲᑐᔾᔨᖃᑎᒌᑦ 

ᑭᒡᒐᖅᑐᖅᑎᓂᒃ, ᐋᓐᓂᐊᕐᕕᖕᒥᑦ ᐃᖅᑲᓇᐃᔭᖅᑎᓂᑦ, ᐊᒻᒪ ᐃᓐᓇᕐᓂᒃ ᓲᕐᓗ ᐋᓕᔅ  

ᕼᐃᖅᑯᐊᖅ ᐊᔭᓕᒃ ᐊᒻᒪᓗ ᓇᒡᓕᖕᓂᖅ ᐃᓄᒃᓱᒃ.   

ᐅᖃᖅᑎᑦᑎᔩ, ᓴᓂᕋᔭᖕᒥ, ᐳᓛᕆᐊᓚᐅᕋᒪ ᐅᑭᐅᖅᑕᖅᑐᒥ ᓇᐅᑦᑎᖅᓱᖅᑎᓄᑦ ᑲᑎᖃᑎᒋᓚᐅᖅᖢᒍᓗ ᔫᓐ ᐃᓄᒃᓱᒃ, 

ᐊᐅᓚᑦᑎᔨᐅᔪᖅ ᐊᒻᒪᓗ 9-ᖑᔪᓂᒃ ᐃᓄᖕᓂᒃ ᐃᖅᑲᓇᐃᔭᖃᑕᐅᓪᓗᓂ ᓇᓯᑦᑐᖅ ᑯᐊᐳᕇᓴᓐᑯᓐᓂᑦ ᑕᐃᑲᓂ 

ᓇᐅᑦᑎᖅᓱᖅᑎᕐᕕᒋᔭᒥᓂᒃ.      

 

ᖁᕐᓗᖅᑑᒥ, ᓂᐊᖁᕈᓯᖅᓯᓚᐅᖅᐳᖓ ᓇᑦᑎᖅ ᖁᕕᐊᓲᑕᐅᑎᓪᓗᒍ ᑯᐄᓐ ᔭᓇᕖᕝ ᐊᒻᒪ ᒪᓯᓚ ᓂᕕᖓᓗᖕ−ᒥ, ᐊᒻᒪᓗ 

ᐃᓕᑦᑎᓚᐅᖅᑐᖓ ᖃᓄᖅ ᐊᐅᓚᖁᑎᒥᒃ ᒪᓕᒍᓐᓇᕐᒪᖔᕐᒪ ᓱᑲᓐᓂᑭᓴᐅᑎᔪᓄᑦ.  

 

ᐱᓕᕆᐊᓐᓂ ᒥᓂᔅᑕᐅᓪᓗᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᐅᐱᒍᓱᓚᐅᖅᐳᖓ ᐳᓛᕆᐊᕈᓐᓇᓚᐅᕋᒪ ᖁᕐᓗᖅᑑᑉ 

ᐊᐅᓚᐅᑎᖃᕐᕕᖓᓄᑦ ᐊᒻᒪᓗ ᖃᓄᖅ ᐃᖅᑲᓇᐃᔭᖅᑎᑦᑎᐊᕙᐅᒻᒪᖔᑕ ᓯᐅᓪᑕᓐ ᑲᓚᓐᔭᓐᐴᒡ ᐊᒻᒪᓗ ᐱᐅᓪ ᒪᒃᕕᓕᐊᒻ 

ᐊᐅᓚᑦᑎᓂᐊᓕᕐᒪᑕ ᐱᑐᖃᕈᖅᐸᓪᓕᐊᔪᓂᑦ ᐱᖁᑎᕐᔪᐊᓂᑦ ᐊᓯᔾᔩᕙᓪᓕᐊᓪᓗᑕ. 

 

ᐅᖃᖅᑎᑦᑎᔨ, ᐳᓚᕋᖅᑎᓪᓗᖓ ᓄᓇᓕᖕᓄᑦ ᓄᓇᕗᒻᒥ, ᐊᒥᓱᑦ ᓄᓇᖃᖅᑎᐅᔪᑦ ᐅᖃᖃᑦᑕᖅᓯᒪᖕᒪᑕ 

ᐳᐃᒍᖅᑕᐅᓯᒪᓂᕐᒥᓂᒃ ᐅᕝᕙᓘᓐᓃᑦ ᐅᖓᓯᒃᑐᐊᓘᒋᐊᖓᓂᒃ ᒐᕙᒪᒃᑯᓐᓂᑦ. ᑕᒪᓐᓇ ᐱᔾᔪᑎᒋᓪᓗᒍ, ᓄᓇᕗᒻᒥᐅᑦ 

ᖃᐅᔨᒪᖁᕙᒃᑲ ᐱᓕᕆᐊᖃᕐᓂᑦᑎᓐᓂᒃ ᓄᓇᕗᑦ ᐊᑕᑏᓐᓇᕋᓱᒃᖢᒋᑦ ᐅᖓᓯᒋᒐᓗᐊᖅᖢᒍ ᐊᑐᒐᒃᓴᓄᓪᓗ 

ᐊᒃᓱᕈᕐᓇᖅᓯᕙᒃᑲᓗᐊᖅᑎᓪᓗᒍ. ᑕᒪᓐᓇ ᐱᔾᔪᑎᒋᓪᓗᒍ ᕿᒥᕐᕈᓂᐊᕐᓂᕋᖅᓯᒪᕗᖓ ᓯᐊᒻᒪᒃᑎᕆᓂᕐᒥᒃ.   

 

ᐅᖃᖅᑎᑦᑎᔨ, ᑲᔪᖏᖅᓴᖅᑕᐅᖏᓐᓇᖃᑦᑕᖅᐳᖓ ᐱᓇᔪᒃᖢᑎᒃ ᓄᓇᓕᖕᒥᐅᑦ ᐃᑲᔪᖅᓱᖅᖢᑎᒃ ᐅᕙᓐᓂᒃ 

ᒐᕙᒪᒃᑯᓐᓂᓪᓗ ᐱᔨᑦᑎᑦᑎᐊᓂᖅᓴᐅᖁᓪᓗᒋᑦ. ᐊᐅᓪᓚᕐᓂᑕᒫᑦ, ᐃᓄᖕᓂᒃ ᑕᑯᖃᑦᑕᖅᑐᖓ ᐅᐱᒍᓱᒃᑐᓂᒃ 

ᐊᖏᕐᕋᖏᓐᓂᒃ ᐊᒻᒪᓗ ᐊᓯᔾᔩᔪᒪᔪᓂᒃ ᑲᑐᔨᓗᑕᐅᑉ ᐱᒋᐊᖅᑎᑕᐅᓂᖓᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>> ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐊᕐᓇᐃᑦ ᑲᑐᔾᔨᖃᑎᒌᖏᖕᓄᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 215 - 6(2): ᐊᐅᐸᖅᑐᓕᕆᔪᖅ ᐱᔭᒃᓴᓕᐊᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ 

ᐅᓪᓗᒃᑰᖅᑲᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐱᒻᒪᕆᐅᕗᖅ ᓄᓇᕗᑦ ᐱᒋᐊᖅᑎᑦᑎᓯᒪᒃᐸᑦ ᐅᐱᒋᔭᐅᓗᑎᒃ ᐃᓕᑦᑎᓗᑎᒡᓗ 

ᐱᓪᓚᕆᒃᑐᓂᒃ ᐊᓯᐅᓯᒪᔪᓂᒃ ᐃᓄᐊᖅᑕᐅᓯᒪᔪᓂᒡᓗ ᓄᓇᖃᖅᑳᖅᓯᒪᔪᓂᒃ ᐊᕐᓇᓂᒃ ᓂᕕᐊᖅᓵᓂᒡᓗ ᓄᓇᑦᑎᓐᓂ. 

 

ᒪᐃ 5-ᖑᑎᓪᓗᒍ, ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ ᓴᙱᔪᒥᒃ ᐱᓕᕆᓂᖃᓚᐅᖅᑐᑦ ᐃᖃᓗᓐᓂ ᑲᓇᑕᒥ 

ᐅᓪᓗᖓᓂ ᐅᔾᔨᕈᓱᑦᑎᑦᑎᓂᕐᒧᑦ ᐊᓯᐅᓯᒪᔪᓂᒃ ᐃᓄᐊᖅᑕᐅᓯᒪᔪᓂᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ. 

ᓄᓇᓕᖕᒥᐅᑦ ᐊᖅᑯᑎᒃᑰᓚᐅᖅᐳᑦ ᐱᓱᒃᖢᑎᒡᓗ, ᑐᖅᖢᕋᖅᖢᑎᒃ, "ᓇᔭᖃᒃᑲᓐᓂᕈᓐᓃᖅᑐᑦ," ᑲᑎᙵᓪᓗᑎᒃ 

ᖃᓄᐃᓕᐅᕆᐊᖃᖅᖢᑎᒃ ᐊᒻᒪ ᐃᖅᑲᐅᒪᔭᐅᔭᕆᐊᖃᓕᖅᖢᑎᒃ.  

 

ᐅᖃᖅᑎᑦᑎᔩ, ᑕᐃᑲᓂᑦᑕᐃᓐᓇᖅ ᐅᓪᓗᕐᒥ, ᖁᓪᓖᑦ ᓴᖅᑭᑦᑎᓚᐅᖅᐳᑦ ᐊᐅᐸᖅᑐᒥᒃ − ᐃᖅᑲᐅᒪᒋᑦ, 

ᐃᓕᓐᓂᐊᖅᑎᑦᑎᓗᑎᒃ, ᐱᓕᕆᓪᓚᕆᒍᒪᓗᑎᒃ. RED−ᒋᔭᐅᔪᖅ ᐊᕐᕌᒍᓕᒫᒧᑦ ᐱᓕᕆᐊᖑᕙᒃᐳᖅ 

ᐱᕕᒃᓴᖃᖅᑎᑦᑎᔪᒪᓪᓗᓂ ᓄᓇᕗᒻᒥᐅᑦ ᓴᓇᙳᐊᖅᐸᖕᓂᖏᓐᓂᒃ ᑕᑯᒃᓴᐅᑎᑦᑎᓗᑎᒃ ᐋᓐᓂᐊᕐᓂᕆᔭᒥᓂᒃ, 

ᕿᒃᓵᖕᓂᕐᒥᒃ, ᓂᕆᐅᒋᔭᖃᕐᓂᕐᒥᒃ, ᐱᓕᕆᐊᖃᕐᓂᕐᒥᒡᓗ ᐊᓯᐅᓯᒪᔪᓂᒃ ᐃᓄᐊᖅᑕᐅᓯᒪᔪᓂᒡᓗ ᓄᓇᖃᖅᑳᖅᑐᓂᒃ 

ᐊᕐᓇᓂᒃ ᓂᕕᐊᖅᓵᓂᒡᓗ.  

 

ᑕᒪᓐᓇ ᓴᖅᑭᑎᑦᑎᓕᕐᓂᐊᖅᐳᖅ ᑲᑎᓯᒪᔪᓂᒃ ᐊᑐᓕᖅᑎᑕᐅᓯᒪᔪᓂᒃ ᓵᓚᖃᕋᓱᐊᖅᑐᓂᒡᓗ ᓴᓇᙳᐊᖅᑕᐅᕙᒃᑐᓂᒃ 

ᑕᑯᒃᓴᐅᑎᑕᐅᓗᑎᒃ ᐊᔾᔨᒌᙱᑦᑐᑎᒍᑦ ᐊᕐᕌᒎᓛᓕᕐᒥᔪᒥ. ᐊᓕᐊᓇᐃᒍᓱᑦᑎᐊᖅᐳᖓ ᐱᓕᕆᖃᑎᒋᔪᓐᓇᕋᒃᑭᑦ ᖁᓪᓖᑦ 

ᑖᔅᓱᒥᖓ ᐱᓕᕆᐊᒥᒃ ᐊᒻᒪ ᖁᒃᓴᓪᓚᖕᓇᖅᑐᒥᒃ, ᐋᓐᓂᕈᑎᒋᔭᑦᑎᓐᓂ ᐊᒻᒪ ᒪᒥᓴᕈᑎᑦᑎᓐᓂ.  

 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4 

ᐅᖃᖅᑎᑦᑎᔩ, ᐃᓗᓕᒃᑲᓐᓂᖏᑦ ᐊᒻᒪᓗ ᓵᓚᒃᓴᕋᓱᐊᕐᓂᕐᒧᑦ ᐊᑐᐊᒐᐃᑦ ᐅᖃᐅᓯᐅᓛᖅᑐᑦ ᐱᓇᓱᐊᕈᓯᐅᓂᐊᖅᑐᓂᒃ 

ᖁᓪᓖᑦ ᖃᐅᔨᒋᐊᖃᑦᑕᓕᖅᐸᑕ ᓴᓇᙳᐊᖅᑎᓄᑦ ᐊᒻᒪᓗ ᑐᓂᓯᔪᒪᓗᑎᒃ. ᓂᕆᐅᒋᔭᖃᖅᐳᖓ ᑖᓐᓇ 

ᐱᓕᕆᐊᖑᕙᓪᓕᐊᔪᒪᔪᖅ ᐊᑦᑕᕐᓇᙱᑦᑐᒥᑦ ᐃᓂᖃᖅᑎᑦᑎᓂᐊᕐᓂᖓᓂᒃ ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᕐᒧᑦ ᐊᒻᒪ 

ᐱᔪᓐᓇᕐᓂᖃᕐᓂᕐᒧᑦ, ᐊᒻᒪ ᓄᓇᓖᑦ ᐃᖅᑲᐅᒪᔪᓐᓇᕐᓗᑎᒃ ᐊᒻᒪ ᐱᓕᕆᔪᓐᓇᕐᓗᑎᒃ ᐋᓐᓂᖅᓯᕆᓂᐅᖃᑦᑕᖅᑐᒥᑦ 

ᐊᑭᕋᖅᑐᕐᓗᑎᒃ. ᓂᕆᐅᒃᐳᖓ ᐊᒥᖅᑳᖃᑎᖃᕆᐊᒃᓴᖅ ᖁᕕᐊᒋᓗᒍᓗ ᑖᓐᓇ ᐱᓕᕆᐊᒃᓴᖅ ᐃᓕᖕᓄᓪᓗ ᐊᕐᕌᒍ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>> ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 216 - 6(2): ᒪᒃᑯᒃᑐᕗᑦ ᑭᒡᒐᖅᑐᐃᔨᐅᓂᒻᒧᑦ ᑕᑯᒃᓴᐅᑎᑕᐅᔪᒧᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐊᒻᒪᓗ ᐅᓪᓗᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᓄᓇᕗᒻᒥᐅᑦ, ᑕᕝᕙᓃᑦᑐᑦ ᐊᒻᒪᓗ ᑕᐅᑐᒃᑐᑦ ᑏᕖᒃᑯᑦ ᓈᓚᐅᑎᒃᑯᓪᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᐱᒃᑯᒋᔪᒪᕙᒃᑲ 12−ᖑᔪᑦ ᒪᒃᑯᒃᑐᑦ ᐱᐊᓂᒃᓯᓚᐅᖅᑐᑦ 2022-2023−ᒥᑦ 

ᐃᓚᒌᓄᑦ ᓄᓇᕗᒻᒥᑦ ᒪᒃᑯᒃᑐᓄᑦ ᑭᒡᒐᖅᑐᐃᔨᓄᑦ ᐱᓕᕆᐊᒃᓴᒥᑦ! 

ᖁᕕᐊᓱᖃᑎᒋᕙᕗᑦ ᐅᑯᐊ ᒪᒃᑯᒃᑐᑦ ᑭᒡᒐᖅᑐᐃᔩᑦ ᐱᔭᕇᖅᓯᓚᐅᖅᑐᑦ 2022-23-ᒥ ᒪᒃᑯᒃᑐᓄᑦ ᑭᒡᒐᖅᑐᐃᔨᐅᓂᕐᒧᑦ 

ᐱᓕᕆᐊᖑᕙᒃᑐᒥᒃ. 

 ᓰᓚ ᓵᐳᐃᒃ ᐊᕐᕕᐊᕐᒥᐅᑕᖅ  

 ᕋᐃᑦᓱᓪ ᑕᒍᕐᓈᖅ−ᑖᐸᑕᐃ ᖃᒪᓂ'ᑐᐊᕐᒥᐅᑕᖅ 

 ᓯᐊᓇ ᐊᐃᑕᐅᒃ ᐃᖃᓗᒃᑑᑦᑎᐊᕐᒥᐅᑕᖅ 

 ᑲᕙᓐ ᑭᒪᓕᐊᕐᔪᒃ, ᒐᕕᓐ ᕿᓚᒃ ᐊᒻᒪ ᖃᔮᖅ ᐃᑎᓐᓄᐊᖅ ᐃᒡᓗᓕᒑᕐᔪᖕᒥᑦ 

 ᒫᒃ ᐃᑦᑐᖅ ᐊᒻᒪ ᑲᐃᑎ ᓴᐃᒻᒪᐅᑦ ᓴᓪᓕᕐᒥᐅᑖᒃ 

 ᓯᑕᕙᓂ ᐅᐊᓐᑑ ᐃᖃᓗᒻᒥᐅᑕᖅ 

 

(ᑐᓵᔨᑎᒎᕈᓐᓂᖅᑐᖅ) ᑖᒃᑯᐊᓪᓗ ᐅᐱᒋᒻᒪᕆᐊᓗᒃᑭᕙᒃᑲᑦᑕᐅᖅ ᑭᙵᕐᒥᐅᑕᐅᔪᑦ: 

 ᐋᓐᑎ ᓵᒋᐊᖅᑐᖅ, ᒪᓄ ᐊᓲᓇ ᐊᒻᒪ ᑲᑦᓱᐊ ᓴᐃᓚ ᑭᙵᕐᒥᐅᑕᑦ 

 

ᐅᖃᖅᑏ, ᑖᒃᑯᐊ ᓄᓇᕗᒻᒥ ᒪᒃᑯᒃᑐᓂᒃ ᑭᒡᒐᖅᑐᐃᔨᐅᔪᑦ ᐱᓕᕆᐊᒃᓴᖅ ᐃᓚᒋᔭᐅᓪᓚᕆᒃᐳᖅ. ᑕᒪᒃᑯᐊ ᐱᓕᕆᕝᕕᑦᑕ 

ᐱᙳᐊᕕᔾᔪᐊᓐᓂᕐᒪᕆᖏᖕᓄᑦ ᐊᒻᒪᓗ ᒪᒃᑯᒃᑐᓂᑦ ᐱᕕᖃᖅᑎᑦᓯᕙᑦᓱᑎᑦ ᓯᕗᓕᖅᑎᐅᔪᓐᓇᖅᓯᖁᓪᓗᒋᑦ ᐊᒻᒪᓗ 

ᐃᓅᓯᕐᒥᒃ ᐊᔪᕈᓐᓃᖅᓴᖅᐸᑦᑐᑎᒃ, ᐃᑲᔪᖅᐸᑦᑐᑎᒃ ᓄᓇᖅᑲᑎᒥᓂᒃ ᐊᒻᒪᓗ ᐊᑭᓕᖅᓱᖅᑕᐅᒐᑎᑦ ᑮᓇᐅᔾᔭᒃᓴᕋᑎᑦ 

ᐃᑲᔪᖅᑎᐅᓪᓗᑎᑦ ᐊᔾᔨᒌᙱᑦᑐᓂᑦ ᖃᓄᐃᓕᐅᕐᓂᐅᔪᓂᑦ. 

 

ᑕᒪᑐᒪᓂ ᐊᕐᕌᒎᓵᖅᑐᒥ ᒪᒃᑯᒃᑐᑦ ᑭᒡᒐᖅᑐᐃᔨᒋᔭᐅᔪᑦ ᐱᓕᕆᖃᑕᐅᔪᓐᓇᓚᐅᖅᐳᑦ ᐊᑭᓕᖅᓱᖅᑕᐅᒐᑎᑦ ᑕᐃᑲᓂ 

2023-ᒥ ᐅᑭᐅᖅᑕᖅᑐᒥ ᐱᙳᐊᕕᒡᔪᐊᕐᓇᐅᓚᐅᖅᑐᒥ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐱᐊᓂᑦᑎᐊᖕᓂᐊᕐᓗᒍ ᑖᓐᓇ ᐱᓕᕆᐊᒃᓴᖅ, ᒪᒃᑯᒃᑐᑦ ᐱᐊᓂᒃᓯᔭᕆᐊᖃᖅᐳᑦ 

ᐊᒥᓱᓂᑦ ᐅᐸᓪᓚᑦᑖᕐᓗᑎᒃ ᖃᕆᑕᐅᔭᒃᑯᓪᓗ ᐱᓕᒻᒪᒃᓴᕐᓂᕐᒥᑦ ᐱᙳᐊᖅᑐᓕᕆᓂᕐᒧᑦ ᐅᑭᐅᖅᑕᖅᑐᒥᑦ. ᐊᒻᒪ ᓱᓕ, 

ᒪᒃᑯᒃᑐᑦ ᐱᐊᓂᒃᓯᔭᕆᐊᖃᖅᐳᑦ ᑲᔪᓯᑎᑦᑎᓗᑎᓪᓗ ᓄᓇᓕᖕᓂᒃ ᐃᓚᐅᑎᑦᑎᓂᕐᒥᒃ ᐱᓕᕆᐊᖑᔪᒥᒃ. ᑕᒫᓂ ᐊᕐᕌᒍᒥ, 

ᑕᑯᓚᐅᖅᑐᒍᑦ ᐃᓅᓱᒃᑐᓂᒃ ᐋᖅᑭᒃᓱᐃᑎᓪᓗᒋᑦ ᐊᒥᓱᓂᒃ ᐱᓕᕆᐊᖑᓇᓱᐊᖅᑐᓂᒃ ᓄᓇᓕᖏᓐᓂ, ᐱᖃᓯᐅᑎᓪᓗᒋᑦ 

ᐃᓄᐃᑦ ᐱᓐᖑᐊᕈᓯᖏᑦ, ᕚᓕᐹᓕᐅᑎᔪᑦ, ᓴᓇᓐᖑᐊᕐᓂᕐᒧᑦ, ᐊᒻᒪᓗ ᐃᒐᓂᕐᒧᑦ ᐱᓂᑭᓴᐅᑎᓂᕐᒧᑦ. 

ᐅᖃᖅᑎᑦᑎᔩ, ᑖᒃᑯᐊ ᐅᐱᒋᔪᒪᔭᒃᑲ ᒪᒃᑯᒃᑐᑦ ᐊᒻᒪᓗ ᓯᕗᓂᒃᓴᖃᑦᑎᐊᖁᑦᑎᐊᖅᑕᒃᑲ ᐃᑲᔪᑦᑎᐊᖃᑦᑕᕐᓂᐊᕐᒪᑕ 

ᓄᓇᑦᑎᓐᓂ ᓄᓇᕗᒻᒥᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 217 - 6(2): ᑲᐴᑎᒧᑦ ᓄᕙᔾᔭᐃᒃᑯᑎᓄᓪᓗ ᐃᖅᑲᐃᓯᔾᔪᑎᒃᓴᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑳ, ᓄᓇᕗᒻᒥᐅᑦ ᑕᐅᑐᒃᑐᑦ. 

ᐅᖃᖅᑎᑦᓯᔩ, ᐅᑉᓗᒥ ᐃᖅᑲᐃᑎᑦᑐᐊᖅᖢᒋᑦ ᓄᓇᕗᒻᒥᐅᑦ ᓄᕙᖕᓇᐃᑦ ᒥᒃᓵᓄᑦ ᓂᑯᕕᑦᑐᖓ. ᒫᓐᓇ ᓄᓇᕗᑉ 

ᐃᓗᐊᓂ ᐱᑕᖃᓕᖅᐸᓪᓕᐊᑐᐃᓐᓇᕐᒪᑦ ᐊᔾᔨᒌᙱᑐᓂᑦ ᓄᕙᖕᓇᐅᔪᓂᑦ. ᐃᓚᒋᔭᐅᑉᓗᑎᑦ Influenza A, ᐊᒻᒪᓗ 

Influenza B. ᑖᒃᑯᐊ ᓄᕙᖕᓇᐃᑦ ᐊᔾᔨᒌᙱᑐᑦ. 

 

ᐅᒡᒍᕐᓇᕋᓗᐊᖅᖢᓂ ᑕᒪᓐᓇ ᓄᕙᖕᓇᐅᔪᖅ, ᐊᐅᓪᓛᕐᒪᑦ ᓱᓕ. ᐊᔾᔨᒌᙱᑦᑐᑦ ᓄᕙᖕᓇᐃᑦ ᓄᓇᓕᖁᑎᒋᔭᑉᑕ 

ᐃᓗᐊᓂ ᐱᑕᖃᖅᑎᖦᖢᒋᑦ ᐊᑕᐅᑦᓯᒃᑯᑦ ᐊᔾᔨᒌᙱᑦᑐᓂᑦ ᓄᕙᓕᖅᑐᖃᕋᔭᕐᓂᖅᐸᑦ ᑕᒪᓐᓇ ᐅᓗᕆᐊᓇᖅᑐᒧᑦ 

ᑎᑭᔾᔪᑕᐅᓯᓐᓇᕆᐊᖃᕐᓂᖓ ᐅᖃᐅᓯᕆᕼᐅᐊᓚᐅᖅᖢᒍ. ᐊᒡᓛᑦ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑐᖃᑦᑕᔪᔪᖅ ᑕᒪᓐᓇ 

ᐱᔾᔪᑕᐅᑉᓗᓂ. ᐋᓐᓂᐊᕐᕕᐊᓗᖕᒧᑦ ᐃᑎᖅᑐᖃᑦᑕᔪᔪᖅ ᑕᒪᓐᓇ ᐱᔾᔪᑕᐅᑉᓗᓂ ᐊᒡᓛᑦ ᐃᓅᔪᓐᓂᖅᑐᖃᑦᑕᖅᖢᓂᓪᓗ, 

ᐅᖃᖅᑎᑦᓯᔩ. 

 

ᑕᒪᒃᑯᐊ ᐃᑲᔪᕐᓂᖅᐹᖑᒐᓗᐊᕐᒪᑕᒎᖅ ᑲᐴᑎᑦ, (ᑐᓵᔨᑎᒎᓕᖅᑐᖅ) ᓄᕙᓕᕐᓇᕐᔭᐃᒃᑯᑏᑦ. (ᑐᓵᔨᑎᒎᕈᓐᓃᖅᑐᖅ) 

ᐃᖅᑲᐅᒪᖁᔭᐅᔪᒍᑦ ᐅᕙᑉᑎᒻᓂᒃ ᒥᐊᓂᖅᓯᓂᐊᕋᑉᑕ ᓇᒡᓕᒋᔭᑉᑎᒻᓂᒃ ᐊᒻᒪ ᓄᓇᖅᑲᑎᒋᔭᑉᑎᒻᓂ. 

 

ᑕᒪᒃᑯᐊ ᓄᕙᖕᓇᕐᒧᑦ ᑲᐴᑎᑦ ᐋᓐᓂᐊᓕᕇᒃᑯᑕᐅᔪᑦ, ᖃᖓᒥᐊᒃᑯᑦ ᐱᔭᐅᔫᓪᓗᐊᖅᑐᑦ. ᑖᒃᑯᐊ ᐊᕐᕌᒍᑕᒫᑦ ᑲᐴᑎᑦ 

ᐊᑐᐃᓐᓇᐅᑎᑕᐅᕼᐅᖅᑐᑦ ᐊᒻᒪ ᐊᕐᕌᒍᑕᒫᑦ ᑲᐱᔭᐅᑦᑕᖁᔭᐅᒐᓗᐊᖅᐳᒍᒎᖅ ᓄᕙᖕᓇᕐᒧᑦ ᐋᓐᓂᐊᓕᕇᒃᑯᑕᐅᔪᑦ 

ᑖᒃᑯᓂᖓ ᑲᐴᑎᓂᑦ. 

 

ᓄᕙᖕᓇᕐᔪᐊᕐᒧᓪᓗ ᑲᐴᑎᑦ ᑕᐃᒪ ᓱᓕ ᐊᑐᐃᓐᓇᐅᕗᑦ. ᓄᓇᓕᓗᒃᑖᓂ ᐋ’ᓂᐊᕐᕕᖁᑎᒋᔭᑉᑎᒻᓂᒃ. 

ᐅᓗᕆᐊᓇᕐᓂᖅᑕᖃᙱᑐᕉᖅ ᑕᒪᒃᑯᐊ ᑲᐴᑎᑦ ᒪᕐᕉᒃ ᓄᕙᖕᓇᕐᔪᐊᕐᒧᒃ, ᓄᕙᖕᓇᕐᒧᑦ ᑐᕌᖓᔪᑦ ᐊᑕᐅᑦᓯᑯᑦ ᑖᒃᑯᐊ 

ᑲᐱᔭᐅᒐᓗᐊᕈᑦᑕ ᖃᓄᐃᙱᑦᑐᖅ. ᐊᒻᒪᓗᒎᖅ ᑕᒪᓐᓇ ᐃᑲᔪᖅᑕᖅᖢᓂ ᐊᑕᐅᖄᒎᖅ ᐊᑕᐅᑦᓯᒃᑯᑦ ᓄᕙᓕᕋᔭᕐᓂᕈᑉᑕ 

ᓄᕙᖕᓇᕐᔪᐊᖅᑖᕐᓗᑕᓗ ᑕᒪᓐᓇ ᐅᓗᕆᐊᓇᕐᓂᖅᓴᐅᒐᔭᕐᒪᒡᒎᖅ ᐃᓄᖕᓄᑦ ᐊᔾᔨᒌᙱᑐᓄᑦ. 

 

ᐅᑯᐊᒎᖅ ᒪᓕᑦᓯᐊᖁᔭᐅᒐᓗᐊᖅᐳᑦ ᑕᒪᒃᑯᐊ ᓄᕙᖕᓇᐃᑦ ᐊᔾᔨᒌᙱᑦᑐᑦ, ᐃᓛᒃ, ᓯᐊᒻᒪᓗᐊᖁᓇᒋᑦ ᐃᓄᖕᒥᒃ 

ᐃᓄᒃᑲᓂᕐᒧᑦ ᑐᓂᔭᐅᓗᐊᖁᓇᒋᑦ ᑕᒪᒃᑯᐊ ᒪᓕᖁᔭᐅᒐᓗᐊᖅᐳᑦ. 

 

(ᑐᓵᔨᑎᒎᓕᖅᑐᖅ) ᐅᑯᐊ ᒪᓕᒃᑕᐅᑦᑎᐊᑐᐊᖅᐸᑕ ᐊᐃᑦᑐᕐᓗᐃᙱᓐᓂᖅᓴᐅᔪᓐᓇᖅᐳᑎᑦ ᖃᓂᒪᓐᓇᒥ, 

ᓄᕙᒡᔪᐊᕐᓇᖅ-19−ᒥ, ᐊᓯᖏᓐᓂᒡᓗ ᐳᕝᕕᕆᓐᓇᖅᑐᑦ ᖃᓂᒪᓐᓇᓂᑦ: 

 ᐊᖏᕐᕋᖅᓯᒪᑐᐃᓐᓇᕐᓗᑎᑦ ᖃᓂᒪᒍᕕᑦ. 

 ᖁᐃᖅᓱᖅᐸᒡᓗᓯ ᑕᒋᐅᒃᐸᒡᓗᓯᓗ ᑕᓕᔅᓯᓐᓄᑦ. 

 ᐊᒡᒐᑎᑦ ᐅᐊᓴᕋᔪᒡᓗᒋᑦ. 

 ᑮᓇᐃᑦ ᐊᒃᑐᖅᑕᐃᓕᓗᒍ. 

 ᑲᒃᑭᐅᑎᒋᐊᓂᒃᑕᓯ ᐊᒃᑕᑰᓯᕝᕕᖕᒧᑦ ᐃᒋᑲᐅᑎᒋᕙᒡᓗᒋᑦ. 

 ᐃᓅᖃᑎᓯ ᖃᓂᒋᓗᐊᖅᐸᙱᓪᓗᒋᑦ ᐊᓂᓯᒪᑎᓪᓗᓯ. 

 ᐃᒡᓗᒥ ᓱᐴᖅᑐᖅᐸᙱᓪᓗᓯ ᐅᕝᕙᓘᓐᓃ ᐃᓅᖃᑎᓯ ᖃᓂᒋᔮᓂ, ᐱᓗᐊᖅᑐᒥᑦ ᓄᑕᕋᓛᑦ ᖃᓂᒋᔭᖏᓐᓂᑦ. 

 ᑲᐱᔭᐅᓗᑎᑦ ᐋᓐᓂᐊᓕᕇᒃᑯᑎᒧᑦ. 

ᐅᖃᖅᑎᑦᑎᔩ, ᐋᓐᓂᐊᕐᕕᖕᒧᑦ ᐅᖃᓛᑐᐃᓐᓇᕐᓗᓯ ᐃᓂᒃᓴᓕᐅᖅᑕᐅᔪᒪᓗᓯᓗ ᐅᓪᓗᒥ. ᐱᓕᕆᐊᒃᓴᖃᖅᑐᐃᓐᓇᐅᕗᒍᑦ 

ᓴᐳᔾᔨᔭᕆᐊᖃᖅᖢᑕ ᓄᓇᑦᑎᓐᓂ ᐳᕙᒃᑯᑦ ᐋᓐᓂᐊᖅᑖᖅᐸᖕᓂᕐᒧᑦ.  

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ 

ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 218 - 6(2): ᐅᒃᑑᑕᐅᔪᖅ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᑦ ᐃᓕᓴᕈᑎᖏᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᑐᙵᓱᒋᔅᓯ ᒪᓕᒐᓕᐅᖅᑎᐅᖃᑎᓕᒫᑦ, 

ᐃᓘᓐᓇᓯ ᐅᕙᓃᑦᑐᓕᒫᑦᑎᐊᑦ ᑐᙵᓱᑦᑎᐸᒃᑲ ᐊᒻᒪ ᐅᓐᓄᓴᒃᑰᖅᑲᒃᑲ ᐃᖃᓗᒃᑑᑦᓯᐊᕐᒥᐅᑕᐃᑦ ᓄᓇᕗᒻᒥᐅᑕᐃᓪᓗ.  

 

ᐅᖃᖅᑎᑦᑎᔩ, ᐊᓕᐊᓇᐃᒍᓱᑦᑎᐊᖅᐳᖓ ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᓪᓗᒋᑦ ᐅᓪᓗᒥ ᐱᒋᐊᓵᕐᓂᖓᓂᒃ 

ᐃᓕᓐᓂᐊᕐᓂᓕᕆᔨᒃᑯᑦ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓂᒃ ᖃᐅᔨᓴᓕᓵᖅᑐᓂᒃ.  ᑕᒪᓐᓇ ᐆᑦᑐᕋᐅᑕᐅᔪᖅ 

ᐱᒋᐊᕐᓂᐊᖅᑐᖅ ᐅᑭᐊᔅᓵᖅ ᐊᒻᒪᓗ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑯᓗᓐᓂᑦ ᐃᓕᓐᓂᐊᖅᑎᑦᑎᖃᑦᑕᓂᐊᖅᑐᓂ 

ᑕᓪᓕᒪᓂᑦ ᓄᓇᓕᓐᓂᑦ ᓄᓇᕗᒻᒥ. 

 

ᐅᖃᖅᑏ, ᑖᒃᑯᐊ ᓄᓇᓖᑦ ᐆᑦᑐᕋᕐᓂᐊᖅᑐᑦ ᐅᓪᓗᓕᒫᖅ ᓂᐊᖁᙴᒥ, ᐃᒡᓗᓕᒑᕐᔪᒻᒥ, ᑭᒻᒥᕈᒻᒥ, ᖁᕐᓗᖅᑑᒥ, 

ᑎᑭᕋᕐᔪᐊᕐᒥᓗ. ᑖᒃᑯᐊ ᓄᓇᓖᑦ ᓂᕈᐊᖅᑕᐅᓚᐅᖅᑐᑦ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ ᑐᙵᕕᖃᖅᖢᑎᒃ 

ᖃᓄᐃᑦᑑᓂᖏᓐᓂᒃ ᓄᑖᙳᕆᐊᖅᑕᐅᔭᕆᐊᖃᕋᔭᖅᑐᑦ ᓇᓗᓇᐃᖅᓯᓂᕐᒧᑦ ᐃᓕᓐᓂᐊᕐᕕᒃ ᓈᒻᒪᒃᑐᓂᒃ ᓈᒻᒪᒃᑐᓂᒡᓗ 

ᐃᓕᓐᓂᐊᕐᕕᐊᕈᓯᖃᕋᓗᐊᕐᒪᖔᑦ, ᐊᒻᒪᓗ ᐱᖁᔨᓪᓗᑎᒃ ᓇᓕᒧᒌᒃᑐᒥᒃ ᐃᓚᐅᖃᑕᐅᓗᑎᒃ ᐃᓕᓐᓂᐊᕐᕖᑦ ᐊᑐᓂ 

ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ.   

 

ᐅᖃᖅᑏ, ᓴᖅᑮᓯᒪᔪᒍᑦ ᐱᓕᕆᓂᐊᖅᑐᓂᒃ ᖃᐅᔨᒪᔾᔪᑕᐅᓂᐊᖅᑐᓂᒃ ᐊᒻᒪᓗ ᐋᖅᑭᒃᓱᐃᓂᐊᖅᑐᓂᒃ 

ᑐᓂᔭᐅᓂᖏᓐᓄᑦ ᐃᓕᓐᓂᐊᑎᑦᑎᒍᑎᒃᑲᓐᓂᐅᔪᓂᒃ, ᑐᙵᕕᖃᑦᑐᑎᒃ ᒫᓐᓇᐅᔪᖅ ᐃᓕᓐᓂᐊᓕᕋᑖᓄᑦ 

ᐃᓕᓐᓂᐊᕐᕈᑎᓄᑦ.  ᑖᒃᑯᐊ ᐱᓕᕆᖃᑎᒌᑦ ᐋᖅᑭᒃᓱᐃᕙᓪᓕᐊᕗᑦ ᐊᑕᖐᔪᒥᒃ ᑕᓯᐅᖅᓯᔾᔪᑕᐅᖃᑦᑕᕐᓂᐊᖅᑐᒥᒃ 

ᓇᓗᙱᑦᑎᐊᕈᒪᓂᕐᒧᑦ ᐃᓕᓴᐃᔨᕗᑦ ᐃᑲᔪᖅᑐᖅᑕᐅᒐᓗᐊᕐᒪᖔᑕ ᐅᓪᓗᓕᒫᖅ, ᒪᒃᑯᓛᖁᑎᕗᓪᓗ ᐃᓕᓐᓂᐊᖅᑏᑦ 

ᐱᕚᓪᓕᕈᓐᓇᕋᓗᐊᕐᒪᖔᑕ ᐊᑕᖏᑦᑎᐊᕐᓗᑎᒃ ᐱᕕᒃᓴᐅᕙᒃᑐᒥᑦ.   

 

ᐆᒃᑐᕋᕐᓂᐊᖅᑐᒍᑦ ᑲᔪᓯᑦᑎᐊᕐᓂᖓᓂᒃ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ ᑐᙵᕕᖃᕐᓗᑎᒃ ᐅᖃᐅᓯᐅᓯᒪᔪᓂᒃ 

ᐃᓕᓐᓂᐊᕐᕕᖕᒥ ᓯᕗᓕᖅᑎᓂᑦ, ᐃᓕᓴᐃᔨᓂᑦ, ᐊᒻᒪᓗ ᐊᖓᔪᖅᑳᓂᑦ ᐅᕝᕙᓘᓐᓃᑦ ᐸᖅᑭᔨᓂᑦ.  ᐊᑯᓂᐅᓂᖅᓴᒃᑯᑦ, 

ᕿᒥᕐᕈᓂᐊᕐᒥᔪᒍᑦ ᐊᒃᑐᐃᔾᔪᑕᐅᓲᓂᒃ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓂᒃ ᐃᓕᓐᓂᐊᓕᓵᖅᑐᓂᒃ ᐃᓄᒃᑐᑦ ᐅᖃᐅᓯᕐᒥᒃ 

ᐃᓕᓐᓂᐊᖅᑎᓪᓗᒋᑦ ᐊᒻᒪ ᐃᓕᓐᓂᐊᕆᐅᖅᓴᓕᓵᖅᑎᓪᓗᒋᑦ.  

 

ᐅᖃᖅᑎᑦᑎᔩ, ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ ᐃᓕᓐᓂᐊᓕᓵᖅᑐᓂᒃ ᐃᑲᔪᕐᓂᐊᕐᒥᔪᑦ ᐃᓱᒫᓘᑎᓂᒃ 

ᓴᖅᑭᑦᑎᔪᓐᓇᕐᓗᑎᒃ ᓄᑕᖅᑲᑦ ᐃᓂᒃᓴᖏᓐᓂᒃ ᐃᓕᓐᓂᐊᖅᑎᓄᑦ ᓄᓇᕘᓕᒫᒥ.  

 

ᑐᙵᕕᒋᓪᓗᒋᑦ ᖃᐅᔨᔭᐅᔪᑦ ᐆᒃᑑᒪᔭᒍᑕᐅᔪᒧᑦ ᐱᓕᕆᐊᒧᑦ, ᐃᓕᓐᓂᐊᕐᓂᓕᕆᔨᒃᑯᑦ ᐱᒋᐊᖅᑎᑦᑎᓂᐊᖅᐳᑦ 

ᐱᓕᕆᐊᖑᕙᓪᓕᐊᔪᓂᒃ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓂᒃ ᓄᓇᕘᓕᒫᒥ. ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ 

ᐱᒻᒪᕆᐅᕗᖅ ᒐᕙᒪᒃᑯᑦ ᑲᑐᔾᔨᓗᑕᒥ ᐱᓕᕆᐊᒃᓴᖏᓐᓂᒃ ᓴᖅᑭᑦᑎᒃᑲᓐᓂᕈᒪᓪᓗᑎᒃ ᐃᓕᓐᓂᐊᖅᑐᓕᕆᓂᕐᒥᒃ, 

ᓂᕆᐅᒃᐳᖓᓗ ᑐᓴᖅᑎᑦᑎᒃᑲᓐᓂᕆᐊᒃᓴᖅ ᒪᓕᒐᓕᐅᖅᑎᓄᑦ ᐱᕙᓪᓕᐊᓂᕆᔭᖓᓂᒃ ᑕᒪᑐᒪ ᐆᒃᑑᒪᔭᒍᑕᐅᔫᑉ, 

ᐊᖏᓪᓕᒋᐊᑐᐃᓐᓇᕆᐊᖃᕐᓂᖓᓗ ᐱᓕᕆᐊᒃᓴᖅ ᐃᑲᔪᖅᓱᐃᓂᐊᕐᓗᓂ ᑲᔪᓯᓂᖃᑦᑎᐊᕐᓂᖓᓂᒃ 

ᐃᓕᓐᓂᐊᓕᓵᖅᑐᖁᑎᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ.  

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 219 - 6(2): ᓇᓕᕌᕈᓐᓇᐅᑎᒃᓴᖅ ᓴᓇᕝᕕᒻᒥᓄᑦ ᐊᑐᐊᒐᓕᐊᕗᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᐃᓕᓴᕆᔪᓐᓇᒃᑲᓐᓂᕋᕕᙵ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᖁᕕᐊᓱᒃᐳᖓ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᑎᔪᓐᓇᕋᒃᑭᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᐊᓂᒃᓯᓚᐅᕐᒪᑕ ᐊᓯᔾᔨᒐᒃᓴᐅᔪᒥᒃ ᐃᖅᑲᓇᐃᔭᕐᕕᖕᒥ ᐊᑐᐊᒐᕐᒥᒃ.  

 

ᐊᑐᐊᒐᖅ ᐊᑐᐃᓐᓇᐅᑎᑦᓯᔪᖅ ᓇᓖᕌᕋᑦᓴᓂᒃ ᐃᑲᔪᖅᓯᒍᑕᐅᓗᑎᒃ ᓄᓇᓕᓐᓄᑦ ᓄᑦᑎᖅᑎᕆᓂᕐᒧᑦ ᐊᒻᒪᓗ 

ᐊᑐᐃᓐᓇᐅᑎᑦᓯᑦᓱᓂ ᐃᖅᑲᓇᐃᔭᖅᑎᓂᒃ ᐃᓱᒪᖅᓱᕈᓐᓇᓂᖅᓴᐅᔪᓂᒃ ᐃᖅᑲᓇᐃᔭᕐᓂᕐᒥᒃ ᓇᑭᑐᐃᓐᓇᖅ ᓄᓇᕗᒻᒥ 

ᐃᓗᐊᓂ ᒐᕙᒪᒃᑯᑦ ᓄᓇᕗᒻᒥ ᐊᓪᓚᕕᐅᑉ.  

 

>>ᐸᑦᑕᑐᖅᑐᑦ 

 

ᐱᓕᕆᒃᑲᓐᓂᕆᐊᖃᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᓕᖅᑎᑦᑎᓚᐅᙱᓐᓂᖏᓐᓂᒃ ᐊᑐᐊᒐᕐᒥᒃ ᓯᑎᐱᕆ 1, 

2023−ᒥ. ᐱᓕᕆᔨᒋᔭᒃᑲ ᐅᖃᖃᑎᖃᖅᐸᓪᓕᐊᕗᑦ ᑲᑐᔾᔨᖃᑎᒌᓂᒃ, ᓄᑖᙳᕆᐊᖅᑎᑦᑎᔭᕆᐊᖃᖅᐳᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒪᒃᐱᖅᑐᒐᖏᓐᓄᑦ ᑎᓕᓯᔾᔪᑕᐅᔪᓂᒃ, ᓇᓗᓇᐃᖅᓯᓂᕐᒥᒃ ᓄᓇᕗᑦ ᒐᕙᒪᖓᑕ 

ᑎᑎᕋᕐᕕᖏᓐᓂᒃ ᐃᓐᓄᒃᓯᒪᙱᑦᑐᓂᒃ, ᐃᓱᒪᒃᓴᖅᓯᐅᕈᑎᖃᕐᓗᑎᒡᓗ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᕙᖕᓂᖏᓐᓄᑦ 

ᒪᓂᒪᓂᖏᓐᓂᒃ. ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᒪᓕᒐᐃᑦ, ᐊᑐᐊᒐᐃᑦ, ᐊᓯᖏᓪᓗ ᐱᖁᑎᑦ 

ᓄᑖᙳᖅᑎᕆᔭᕆᐊᖃᑐᐃᓐᓇᕆᐊᓖᑦ ᑐᑭᓯᓇᑦᑎᐊᖁᓪᓗᒋᑦ ᒪᓕᑦᑎᐊᕐᓗᑎᒡᓗ ᐱᓇᔫᑎᓂᑦ. 

 

ᐅᖃᖅᑏ, ᐅᑉᐱᕈᓱᑉᐳᖓ ᐊᓯᔾᔨᕋᔅᓴᐅᔪᓄᑦ ᐃᖅᑲᓇᐃᔭᕐᕕᓐᓄᑦ ᐊᑐᐊᒐᖅ ᐃᑲᔫᑎᖃᕐᓂᐊᕐᒪᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᓐᓄᐃᖁᓪᓗᒋᑦ ᐊᒥᓱᓂᒃ ᐃᓐᓄᔅᓯᒪᙱᑦᑐᓂᒃ.  

 

(ᑐᓵᔨᑎᒎᖁᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ−ᓯᓈ ᒪᓕᒐᓕᐅᖅᑎᖓ, ᒥᔅ 

ᕗᕉᔅᑐᕐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 273 - 6(2): ᐊᑐᖅᑕᐅᕙᓐᓂᖓ ᐋᓐᓂᖅᑐᓕᕆᓂᒻᒧᑦ ᑐᑭᓯᐅᒪᔾᔪᑎᒃᓴᑦ 

(ᐳᕉᔅᑐ)  

 

ᕗᕉᔅᑐᕐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᒃᑲᓐᓂᓕᕐᒥᒋᔅᓯ ᐅᑎᕋᔅᓯ. ᒥᔅ ᐅᐃᕗᕐ ᑐᙵᓱᒋᑦᑕᐅᖅ ᐊᒻᒪ 

ᑐᙵᓱᓪᓕ ᑖᓐᓇ ᑎᑎᕋᖅᑎᒻᒪᕆᑉᐳᑦ, ᒥᔅᑕ ᔮᓐ ᑯᐊᒃ.  

 

>>ᐸᑦᑕᑐᖅᑐᑦ 

 

ᐅᕙᖓ ᐃᔅᓯᕙᐅᑕᖓᓂᒃ ᑕᑯᔅᓴᐅᙱᑦᑑᒐᓗᐊᖅ. ᖁᕕᐊᓇᓪᓚᕆᑦᑐᖅ ᑕᕝᕗᖓ ᐅᑎᕐᖓᑦ. 

ᐅᖃᖅᑏ, ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑕᐃᒪ ᐃᕐᓂᕋ ᐊᓯᐅᔨᓚᐅᕋᒃᑯ. ᐃᕐᓂᕋ ᐃᓅᒍᓐᓃᓚᐅᕐᒪᑦ 

ᓇᓪᓕᒋᓪᓚᕆᓚᐅᖅᑕᕋ. ᖃᓄᖅ, ᐃᓪᓗᐊᕐᔪᒋᙳᐊᖅᑐᒍ ᐃᕐᓂᕆᓚᐅᕋᒃᑯ ᑎᒍᐊᕆᓪᓗᒍ. ᔭᐃᑯ ᕕᐅᓪᓴᓐ ᑯᕋᐃᒡ 

ᓚᐃᔪᓪ−ᕆᑦᓯ ᐃᒻᒥᓃᓚᐅᖅᓯᒪᒻᒪᑦ ᒫᑦᓯ 13-ᖑᑎᓪᓗᒍ. ᐅᓪᓗᖓᓂ ᑭᖑᓪᓕᖅᐹᖓᓂᒃ ᐃᔅᓯᕙᓂᕗᑦ 

ᐃᓱᓕᓐᓂᐊᓕᖅᑎᓪᓗᒍ. 

 

ᖁᔭᓐᓇᒦᒃᑲᓐᓂᕈᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐃᖃᓗᒻᒥᐅᖑᖃᑎᒃᑲ ᐃᑲᔪᖅᓯᑕᐅᑦᑎᐊᖅᑐᐊᓘᓚᐅᕋᑦᑕ 

ᐊᓯᐅᔨᓚᐅᖅᑎᓪᓗᑕ. 

 

ᐅᖃᖅᑏ, ᔭᐃᑯᐃᓐᓇ ᐅᐱᒍᓱᐃᓐᓇᐸᓪᓚᐃᓚᐅᙱᑦᑑᒐᓗᐊᖅ ᓂᕈᐊᖅᑕᒥᓂᒃ. ᑭᓯᐊᓂ, ᕿᒪᑦᑕᖓ ᑕᕝᕙᐅᓂᐊᕐᖓᑦ 

ᐊᒻᒪᓗ  ᐃᓱᒪᑦᑎᐊᖅ, ᐃᓱᒪᕈᓘᔭᐃᓐᓇᖃᑦᑕᓚᐅᖅᑐᖅ ᐃᓱᒪᐃᓐᓇᖃᑦᑕᖅᑐᓂ ᐱᐅᓂᖅᓴᒧᓪᓗ 

ᐃᖏᕐᕋᒍᒪᐃᓐᓇᖅᑐᓂ. ᐱᔭᕆᐊᑐᔪᓂᑦ ᓵᙵᑦᑎᒐᓗᐊᖅᑎᓪᓗᒍ ᑲᔪᓰᓐᓇᑦᑎᐊᓚᐅᖅᑐᖅ ᐃᑉᐱᒍᓱᑦᑎᐊᖅᑐᓂ 

ᐃᓚᒥᓂᒃ. ᐃᓚᒥᓂᒃ, ᑭᒃᑯᓕᒫᑦᑎᐊᓂᓪᓗ ᐊᑦᑐᐊᔭᖏᓐᓂᒃ. ᑖᓐᓇ ᑐᕚᕆᔭᔅᓴᐅᖏᓐᓇᓚᐅᖅᑐᖅ. 

ᖁᕕᐊᓱᓕᖅᑎᑦᑎᖃᑦᑕᖅᑐᓂ ᓴᓂᐊᓃᑦᑐᓂᑦ.  

 

ᐅᖃᖅᑏ, ᐅᕙᒍᑦ ᐊᒥᓱᑦ ᑕᐃᒪᐃᓯᒪᒐᑦᑕᑦᑕᐅᖅ ᐊᖏᔫᑎᓂᑦ ᐱᑯᑦᑐᔅᓯᒪᖃᑦᑕᓚᐅᕐᖓᑦ ᐊᓂᒍᕋᔅᓴᐅᔫᔮᙱᑦᑐᓂᑦ 

ᐃᓐᓇᕈᖅᐸᓪᓕᐊᑎᓪᓗᒍ. 

 

ᐃᓛᓐᓂᑯᓪᓗ ᐅᖃᑦᑎᐊᒻᒪᕆᑉᐸᓚᐅᖅᑐᖅ ᐱᑯᑦᑐᑦᑐᒥᓂᐅᓂᕋᖅᑐᓂ. ᐱᓕᕆᐊᖃᕋᓱᒋᐊᓕᖅᑐᓂ ᐃᑉᐱᒋᔭᒥᓂᒃ, 

ᐊᒻᒪᓗ  ᐱᑦᑎᐊᑕᐅᙱᑦᑐᐃᑦ ᐃᑲᔪᕋᓱᑦᑐᓂᒋᑦ ᐱᓗᐊᖅᑐᓂᑦ ᐊᕐᓇᐃᑦ. ᐃᓛᓐᓂᒃᑯᑦ ᑕᐃᒪᐃᑲᐃᓐᓇᔪᔫᒐᓗᐊᖅ 

ᐊᑲᐅᙱᓕᐅᕈᑕᐅᖃᑕᐅᓂᕋᖅᑐᓂ ᐅᖃᑦᑎᐊᒻᒪᕆᓚᐅᖅᓯᒪᒻᒥᒻᒪᑦ. ᔭᐃᑯ ᕿᒪᐃᔪᖅ ᐸᓂᑯᓗᒻᒥᓂᒃ ᐋᓕᒃᓵᓐᑐᕋᒥᒃ 

ᐊᒻᒪ ᐃᓚᒐᓛᓗᖏᓐᓂᒃ. ᐊᒻᒪᑦᑕᐅᖅ, ᐊᒥᓱᓂᑦ ᑎᒍᐊᙳᐊᖃᕐᕕᒋᕙᓚᐅᖅᑕᖏᓐᓂᒃ ᐊᖏᕐᕋᕆᕙᓚᐅᖅᑕᖏᓐᓂᒃ 

ᐊᕐᕌᒍᓂᑦ ᐊᓂᒍᖅᑐᓂᑦ. 

 

ᐅᖃᖅᑏ, ᖄᖓᒍᒃᑲᓐᓂᖅ ᐃᓚᒌᓄᑦ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᒃ ᐃᑲᔪᖅᑕᐅᒐᓱᓚᐅᖅᓯᒪᒐᓗᐊᕐᖓᑦ. 

ᐃᑲᔪᖅᑕᐅᑦᑎᐊᕋᓱᓚᐅᖅᓯᒪᒐᓗᐊᕐᖔᑦ. ᐃᖅᑲᐅᒪᔭᕗᑦᑕᐅᖅ ᑕᐃᒃᑯᐊ ᐅᖃᐅᔾᔪᐃᒋᐊᖅᐸᓚᐅᖅᑐᐃᑦ 

ᐊᔪᕆᖅᓱᐃᒋᐊᖅᐸᓚᐅᖅᑐᐃᑦ ᒪᓕᒐᓱᑉᐸᓚᐅᖅᑕᖏᑦ. 

 

ᖁᔭᒋᓪᓚᕆᒻᒥᔭᕗᑦ ᐊᖑᓇᓱᖃᑎᒋᕙᓚᐅᖅᑕᖏᑦ ᐱᖃᑎᒋᕙᓚᐅᖅᑕᖏᑦ ᐊᒻᒪ ᑕᐱᕆᕙᓚᐅᖅᑕᖏᑦ 

ᐱᙳᐊᖅᑐᑎᑦ. ᐊᕐᕌᒍᓂᑦ ᑕᐃᒫᒃ ᕼᐊᑭᖃᑎᒋᖃᑦᑕᖅᓯᒪᔭᖏᑦ ᓱᕈᓯᐅᓂᕐᒥᓂᒃ, ᐊᕿᖃᑎᒋᖃᑦᑕᖅᓯᒪᔭᖏᑦ, 

ᐊᓇᐅᖃᑎᒋᖃᑦᑕᖅᓯᒪᔭᖏᓪᓗ ᐃᓐᓇᕈᕋᓱᑦᑎᓪᓗᒍ ᐃᑲᔪᖅᑐᐃᓇᑦᑎᐊᖑᕙᓚᐅᖅᑐᓯ ᔭᐃᑯᒥᒃ. 

 

ᐊᑕᖏᓪᓚᕆᑦᑐᓯ ᐃᑲᔪᖅᐸᓚᐅᖅᑐᓯ ᔭᐃᑯᒥᒃ ᐊᓐᓇᐅᒪᑎᑦᑎᓪᓗᓯ ᒪᑭᒪᑦᑎᐊᑎᑦᑎᓪᓗᓯᓗ ᐊᑯᓂᐅᓚᐅᕐᖓᑦ 

ᑕᐃᒫᒃ. 

 

ᐅᖃᖅᑏ, ᖃᐅᔨᒪᔪᖓ, ᖃᐅᔨᒪᓪᓚᕆᑦᑐᖓ ᑭᒃᑯᓕᒫᑦ ᐱᕕᖃᖅᑎᑕᐅᖃᑦᑕᙱᒻᒪᑕ ᐅᖃᑦᑎᐊᒻᒪᕆᒍᓐᓇᓂᕐᒥᒃ 

ᑐᓵᔪᖃᖅᑎᓪᓗᒍ ᐃᒻᒥᓃᖅᑐᒥᒃ, ᐃᒻᒥᓃᕐᓂᒃᑯᑦ ᐊᓯᐅᔨᔪᖃᓚᐅᖅᑎᓪᓗᒍᐃᓛᒃ. ᑕᐃᒃᑯᐊ ᕿᔅᓵᑦᑐᓕᒫᕌᓗᐃᑦ ᐃᓚᒌᑦ 

ᓄᓇᓖᓪᓗ ᐅᖃᐅᑎᒍᒪᔭᒃᑲ ᐃᓚᒋᕙᔅᓯ. ᐊᒻᒪᑦᑕᐅᖅ, ᐱᔪᓐᓇᐅᑎᓕᒫᒃᑲ ᐊᑐᕐᓗᒋᑦ ᐃᑲᔪᖅᓯᕋᓱᖃᑦᑕᓂᐊᖅᑕᒃᑲ 

ᕿᒪᒃᑲᑰᔪᐃᑦ, ᓯᕗᓕᖅᑏᓪᓗ ᐱᓕᕆᒋᐊᖁᓪᓗᒋᑦ ᐃᓚᕗᑦ ᑕᐃᒫᒃ ᕿᔅᓵᒋᐊᖃᖃᑦᑕᓂᐊᙱᒻᒪᑕ. 

 

ᐅᖃᖅᑏ, ᒫᓐᓇᓕ ᑕᐃᒪ ᔭᐃᑰᑉ ᐃᓅᓯᕆᓚᐅᖅᑕᖏᑦ ᐊᒻᒪ ᕿᒪᑦᑕᖏᑦ ᐃᓱᒪᒋᓪᓗᒋᑦ ᐅᕙᒍᑦ ᓄᓇᕗᒻᒥᐅᑕᐅᓪᓗᑕ 

ᐱᕕᖃᖅᑎᒐᓱᕆᐊᖃᖅᑐᒍᑦ ᐃᒻᒥᓂᒃ ᓇᓪᓕᒋᒐᓱᓪᓗᑕ. ᖃᐅᔨᒪᓗᑕ ᖃᓄᓕᒫᖅ ᐱᓕᕆᒐᓱᒃᑲᓗᐊᕋᑦᑕ 

ᐱᒍᓐᓇᕐᓂᓕᒫᑦᑎᒍᑦ, ᒪᑭᒪᒐᓱᐊᕋᑦᑕ. ᐱᓕᕆᓪᓗᑕ ᐃᑲᔪᖅᐸᑦᑕᕗᑦ ᑕᐃᒃᑯᐊ ᐃᑲᔪᖅᑕᐅᔭᕆᐊᓖᑦ 

ᕿᓗᔭᐅᔭᕆᐊᓖᑦ ᐃᑲᔪᖅᑕᐅᒃᑲᓐᓂᕆᐊᓖᑦ ᐅᕙᒍᑎᑐᑦ ᐊᕐᕌᒍᒃᑭᕈᓛᕐᖓᑕ. ᐃᓕᐅᖅᑲᐃᖃᑕᐅᑦᑎᐊᖃᑦᑕᕐᓗᑎᑦ 

ᐃᑲᔪᖃᑕᐅᑦᑎᐊᖃᑦᑕᕐᓗᑎᑦ ᒎᑎ ᑕᐃᒪᐃᖁᔨᑉᐸᑦ ᐃᓅᓯᑯᑖᖃᕐᓗᑎᑦ ᐅᕙᑦᑎᓐᓄᑐᐊᖑᙱᑦᑐᖅ ᓄᓇᓕᑦᑎᓐᓄᑦ 

ᐃᓚᓕᒫᑦᑎᐊᑎᓐᓄᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 274 - 6(2): ᓇᒡᓕᓐᓇᖅᑑᒐᓗᐊᑦ ᐃᓚᐃᖅᐸᒃᑐᑦ ᖃᑕᙳᑎᒌᑦ (ᐊᓇᕕᓗᒃ)  

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲᓗ ᐅᑎᖅᑐᑦ. ᖁᐊᓇᖅ ᐅᑎᖅᑐᑦ, ᓇᑰᔪᒥᒃ. ᑖᒻᓇ 

ᐅᖃᖅᑳᕈᒪᔭᕋ ᐸᓂᒐ ᒥᖅᓱᖅᐸᖕᒪᑦ ᑲᓕᒍᕐᒥᒃ. ᑖᑉᑯᐊᓪᓗ ᓇᐃᓂᐊᕈᒪᑉᓗᒋᑦ ᐃᓄᐃᑦ ᖁᕐᓗᖅᑐᒥᐅᑕᑦ 

ᑕᑉᓯᑦᑐᒥᐊᒥᒃ ᐊᑕᐅᓯᕐᒥᒃ ᑕᓪᓕᒪᐅᔪᑦ ᖁᑭᖅᓯᒪᔪᑦ ᐃᓚᐃᔭᖅᓯᒪᔪᒥᒃ ᖁᕕᐊᓇᐃᒻᒧᓪᓗ ᑭᓯᒥᒃ ᐆᒃᑐᖅᓯᒫᕐᓗᑎᑦ ᐋᑉ 

ᐱᔪᒃᓴᑦ. ᐊᔪᕐᓇᕐᒪᑦ ᐃᓚᐃᔭᕌᖓᑦ.  

 

(ᑐᓵᔨᑎᒎᓕᖅᑐᖅ) ᒪᒥᐊᒋᒍᒪᕙᒃᑲ ᖁᕐᓗᖅᑑᕐᒥᐅᑦ ᐊᓯᐅᔨᓯᒪᔪᑦ ᐃᓚᒥᓂᒃ, ᑕᓪᓕᒪᐅᔪᑦ ᐃᓚᒌᑦᑐᑦ, 

ᑕᖅᑭᐅᓚᐅᖅᑐᒥᒃ. ᒪᒥᐊᒋᔪᒪᕙᒃᑲ ᑕᐃᒃᑯᐊ ᐃᓚᒌᑦ ᒪᒥᐊᕝᕕᒋᒐᓗᐊᖅᐸᒃᑲ ᐃᓚᑦᑎᓐᓂᒃ ᐃᓅᔪᓐᓃᖅᑐᖃᖅᑎᓪᓗᒍ 

ᐊᒃᓱᕈᕐᓇᖅᑐᐊᓘᖃᑦᑕᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒌᑦᑐᑦ ᑕᐃᒃᑯᐊ ᒪᒥᐊᕝᕕᒋᕙᕗᑦ ᐃᓚᐃᖅᓯᒪᔪᑦ. ᑲᑎᒪᔩᑦ ᐅᖃᐅᓯᖏᑦ. ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 275 - 6(2): ᐋᓐᓂᐊᕕᓕᐊᓲᑦ ᒪᓕᒃᑎᖃᓐᓂᒻᒧᑦ ᐊᑐᐊᒐᖓᓄᑦ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᒍᑎᖃᖅᑯᖓ ᓂᓪᓕᕆᐊᓚᐅᖏᓐᓂᓐᓂ ᐃᑉᐱᒋᕙᒋᑦ 

ᒪᓕᒐᓕᐅᖅᑎᐅᖃᑎᒐ, ᐃᒃᐱᒋᑦᑎᐊᖅᑕᕋ, ᐃᑉᐱᒍᓱᑦᑐᒍᑦ ᐊᑐᖅᓯᒪᒐᑦᑕ ᑕᒪᔅᓱᒥᖓ 

ᕿᑐᕐᖓᐃᖃᑕᐅᓯᒪᒻᒥᒐᒪᑦᑕᐅᖅ ᑕᕝᕘᓇ. ᐃᑉᐱᓇᖅᑐᖅ ᑭᓯᐊᓂ ᓯᕗᒧᑦ ᐃᖏᕐᕋᒋᐊᖃᕋᑦᑕ 

ᐋᓐᓂᓇᖃᑦᑕᕋᓗᐊᖅᑎᓪᓗᒍ. ᐅᓪᓗᒃᑰᖃᔅᓯ ᓄᓇᕗᒻᒥᐅᑦ, ᓄᓇᖅᑲᑎᒃᑲ ᑲᖏᖅᑐᒑᐱᒻᒥᐅᑦ ᑕᒫᓃᑦᑐᓪᓗ. 

ᒪᓕᒐᓕᐅᖅᑎᐅᖃᑎᒐᓗ ᖁᔭᓐᓇᒦᒃ, ᑕᑯᒻᒥᒐᑦᑕ. 

 

ᐆᒥᖓ, ᓇᖏᖅᓯᔾᔪᑎᖃᖅᑐᖓ ᓂᓪᓕᐊᒍᑎᒋᒋᐊᓪᓚᓂᐊᖅᑕᓐᓂᒃ ᐊᐱᖅᓲᑎᒋᓗᒍ ᑭᓯᐊᓂ ᐅᓇ ᐃᓗᓕᕆᔭᖓ, 

ᑕᒪᒃᑯᐊ ᐃᓄᐃᑦ ᐃᓄᒻᒪᕇᑦ ᖃᓪᓗᓈᑎᑐᑦ ᑐᑭᓯᐊᖏᓪᓚᑦᑖᖅᑐᐃᑦ ᐱᔾᔪᑎᒋᓪᓗᒋᑦ ᑭᒡᒐᑐᖅᑕᐅᖃᑦᑕᖅᑐᑦ 

ᓄᓇᕗᒻᒥ, ᑕᒪᐅᓇᑦᑕᐅᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᑦ. ᑕᒪᓐᓇ ᐱᔨᑦᑎᕋᖅᑕᐅᓂᐅᖃᑦᑕᖅᑐᖅ 

ᐊᔅᓱᕈᕐᓇᖃᑦᑕᕐᒪᑦ ᓇᓗᓇᙱᒻᒪᑦ ᕿᓄᐃᑦᑑᓂᑯᖏᓐᓄᑦ ᑐᓵᕕᒋᙱᓇᑦᑎᒍᑦ ᕿᓄᐃᑦᑐᐊᓘᒻᒪᑕ ᐃᓐᓇᖅᐳᑦ 

ᖃᓪᓗᓈᑎᑐᑦ ᑐᑭᓯᐊᙱᓪᓚᑦᑖᑦᑎᐊᒻᒪᕆᑦᑐᐃᑦ. 

 

ᑕᒪᓐᓇ ᐱᔾᔪᑎᒋᓪᓗᒍ ᑭᒡᒐᑐᖅᑕᐅᑦᑎᐊᕆᐊᖃᕐᓂᕆᔭᖏᑦ ᓂᐱᖃᕈᑎᒋᓗᑎᒍᓗ ᐱᖃᑕᐅᓗᖓᑦᑕᐅᖅ 

ᐱᔾᔪᑎᒋᓪᓗᒋᑦ ᑕᕝᕙᐅᓕᖅᓯᒪᒐᑦᑕ ᑕᐃᒃᑯᐊ ᐊᖏᔪᖅᑳᕆᓚᐅᖅᑕᕗᑦ ᓂᖏᐅᕆᓚᐅᖅᑕᕗᑦ ᐃᑦᑐᕆᓚᐅᖅᑕᕗᑦ 

ᓯᕗᓪᓕᕆᓚᐅᖅᑕᕗᑦ ᐱᔾᔪᑎᒋᓪᓗᒋᑦ. ᑕᒪᓐᓇ ᓄᑭᖃᖅᑏᓐᓇᕆᐊᖃᕋᑦᑎᒍᑦ ᐆᒪᑎᓪᓗᑎᒍᓗ ᑐᑭᓯᒋᐊᖃᑎᒌᓐᓂᖅ 

ᑐᑭᓯᐋᖃᑎᒌᑦᑐᐊᓘᓪᓗᑎᒃ ᐃᓅᕙᓚᐅᕐᖓᑕ, ᐅᖃᖅᑎᑦᑎᔩ. 

 

ᑕᐃᒪᐃᒻᒪᑦ ᓇᖏᖅᓯᔾᔪᑎᖃᖅᑯᖓ ᓂᓪᓕᐊᒍᑎᖃᕐᓂᐊᕋᒪ, ᐃᓛᒃ, ᐊᐱᖅᓲᑎᖃᕐᓗᖓ ᑕᒪᒃᑯᐊ 

ᐋᓐᓂᐊᕕᓕᐊᖅᐸᑦᑐᐃᑦ ᐃᓄᑑᓪᓗᑎᓪᓗ ᑐᓵᔨᖃᙱᑦᑐᑦ ᐃᑲᔪᖅᑎᖃᖏᑦᑐᐃᑦ ᐱᔾᔪᑎᒋᓪᓗᒋᑦ 

ᓇᖏᖅᓯᔾᔪᑎᒋᓗᐊᕋᒃᑯ. 

 

ᐃᑉᐱᒋᒐᒃᑭᑦ ᓇᓪᓕᒋᓪᓗᒋᓪᓗ ᓄᓇᕗᒻᒥᐅᑕᐅᖃᑎᒃᑲ ᑕᐃᒪᐃᑦᑐᒦᖃᑦᑕᖅᑐᑦ ᐊᖏᔪᖅᑳᖃᕐᒥᒐᒪ ᖃᓪᓗᓈᑐᑦ 

ᑐᑭᓯᐊᙱᑦᑐᒥᒃ. ᑕᐃᒪᓐᓇ ᑕᒪᓐᓇ ᐱᔾᔪᑎᒋᓪᓗᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ ᐊᐱᖅᓱᕐᓂᐊᕋᒃᑯ 

ᑎᑭᑉᐸᑦ ᐊᐱᖅᓱᕐᕕᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᖏᑦ. ᑲᑎᒪᔩᑦ, ᐊᕐᕕᐊᑦ ᓂᒋᐊᓄᑦ ᒥᔅᑕ ᓴᕕᑲᑖᖅ. 

(ᓴᕕᑲᑖᖅ)  

ᓴᕕᑲᑖᖅ: ᒪ’ᓇ ᐅᖃᖅᑏ. ᐊᒻᒪ ᐊᕐᕕᐊᕐᒥᐅᑦ ᐅᑉᓗᑦᓯᐊᖅᐸᑉᓯ. ᑏᕖᒃᑯᑦ ᑕᐅᑑᔭᖅᑕᕐᓂᐊᓕᕐᒥᒐᑉᓯ ᒫᓂ 

ᐃᒃᓯᕚᖅᑎᓪᓗᑕ. ᓯᕗᓪᓕᖅᐹᒥᒃ ᑕᐃᒃᑯᐊ ᐊᕐᕕᐊᕐᒥᐅᑕᑦ ᐆᒐᖅᓯᐅᖅ ᐊᒻᒪ ᑲᓇᔪᖅᓯᐅᓚᐅᕐᒪᑕ ᑕᐃᒃᑯᐊ 

ᖁᕕᐊᓱᖃᑎᒋᕙᒃᑲ ᑕᐃᒃᑯᐊ ᓵᓚᒃᓴᓚᐅᑦ. ᐊᖏᔪᔾᔫᓚᐅᕐᒪᑕ, ᑕᑭᔪᔾᔫᓚᐅᕐᒪᑕ ᑕᐃᒃᑯᐊ ᐃᖣᕋᐃᑦ ᑲᓇᔪᐃᓪᓗ. 

ᑭᓯᐊᓂ ᑖᓐᓇ ᐱᔾᔪᑎᒋᓗᐊᖅᑕᕋ ᓂᑯᕕᔾᔪᑎᒋᔭᕋ ᑕᐃᒃᑯᐊ ᑐᓴᐅᒪᕐᓇᕐᓂᐊᕋᑉᓯ ᓄᓇᕗᒻᒥᐅᑦ 

ᕿᓂᕐᓂᖃᓚᐅᖅᓯᒪᖕᒪᑦ ᐊᕐᕕᐊᓂ ᒪᐃ ᐱᒋᐊᓵᖅᑎᓪᓗᒍ. ᑖᓐᓇ ᐃᓐᓇᐅᔪᖅ ᐅᑎᙱᑕᐃ’ᓇᕐᒪᑦ 

ᕿᓂᖅᑕᐅᖃᑦᑖᓚᐅᕐᒪᑦ. 

 

ᒪ’ᓈᕈᐊᖅᖢᖓ ᑖᒃᑯᐊ ᒐᕙᒪᒃᑯᓐᓂ ᑐᐊᕕᕐᓇᖅᑐᓕᕆᔨᒃᑯᑦ ᑎᖕᒥᓲᕐᒥᒃ ᐊᒻᒪ ᖁᓕᒥᒎᓕᕐᒥᒃ ᐊᑐᐃᓐᓇᐅᖃᓚᐅᕐᒪᑕ. 

ᑖᓐᓇ ᐃᑲᔪᕐᔪᐊᓚᐅᖅᑐᖅ ᐊᒻᒪᓗ ᑕᐃᒃᑯᐊ Hᐊᒻᓚᒃᑯᑦ ᐱᓕᕆᕐᔪᐊᖃᑦᑖᓱᕐᒪᑕ ᕿᓂᕐᓂᖃᕌᖓᑕ ᑕᐃᒃᑯᐊ 

Hᐊᒻᓚᒃᑯᑦ ᒪ’ᓈᕈᐊᖅᖢᒋᑦ ᐊᒻᒪᓗ ᑖᒃᑯᐊ ᕿᓂᖅᑎᐅᔪᑦ ᑕᐃᒃᑯᐊ ᕿᓂᕆᐊᖅᑕᖅᑐᑦ ᐊᒻᒪ ᑕᐃᒃᑯᐊ 

ᕿᓂᖅᑎᒃᑯᓐᓂᑦ ᐱᓕᕆᑦᑕᖅᑐᑦ. 

 

ᐊᒃᓱᕈᕐᓇᖅᑐᔾᔫ’ᒪᑦ ᕿᓂᓕᖅᖢᓂ ᐊᒻᒪ ᓇᓂᓯᓇᓵᓕᕌᖓᑕ ᑖᓐᓇ ᐊᒃᓱᕈᕐᓇᓗᐊᑦᓯᐊᒥᐊᖅᑕᕐᒪᑦ ᖁᕕᐊᓱᒃᑐᖓ 

ᑖᓐᓇ ᓇᓂᔭᐅᓚᐅᕐᒪᑦ. ᐊᔪᕐᓇᖅᓯᓕᕋᓗᐊᖅᖢᓂ ᕿᓃᓐᓇᓚᐅᕐᒪᑕ ᐊᐳᑕᐃᕈᑎ’ᒪᑦ. ᑐᒡᔭᖅᓯᓂᖅ ᐊᔪᓕᖅᖢᓂ. 

ᑖᓐᓇ ᖃᒧᑎᖏᑦ ᓇᓂᔭᐅᓚᐅᖅᖢᑎᒃ ᐃᓄᖃᙱᓪᖢᑎᒃ ᖃᒧᑎᖏᑦ ᑖᓐᓇ ᐊᐳᑎᖃᙱᓕᖅᑎᓪᓗᒍ ᐊᕐᕕᐊ ᓴᓂᐊ 

ᓄᓇ ᐃᓄᖕᒥᒃ ᑕᑯᑦᓯᕆᐊᙱᑦᑐᔾᔫ’ᒪᑦ ᑎᖕᒥᓲᒃᑯᑦ ᓯᑭᑑᒃᑯᑦ ᕿᓂᕐᓂᖅ ᐊᔪᒻᒫᓕᖅᖢᑕ ᐊᐳᑕᐃᑦᑑᒻᒪᑦ.  

 

ᑭᓯᐊᓂ ᑖᓐᓇ ᓇᓂᔭᐅᓚᐅᕐᒪᑦ ᐊᕐᕕᐊᕐᒥᐅᑦ ᖁᕕᐊᓱᓪᓚᕆᓚᐅᖅᑐᑦ, ᖁᕕᐊᓱᓪᓚᕆᓚᐅᖅᑐᖓᑦᑕᐅᖅ ᑖᓐᓇ 

ᐱᖃᓐᓈᕆᑦᑕᒻᒫᑦᑕᕋᒃᑯ ᒪᖃᐃᖃᑎᒋᑦᑖᒻᒫᖅᖢᒍ ᑖᓐᓇ ᕿᓂᖅᑕᐅᓚᐅᖅ ᑖᒃᑯᐊᓗᒃᑖᑦ ᕿᓂᓚᐅᑦ ᒪ’ᓈᖅᐸᒃᑲ ᐊᒻᒪ 

ᖁᕕᐊᓱᓪᓚᕆᑦᑐᖓ ᑖᓐᓇ ᓇᓂᔭᐅᓚᐅᕐᒪᑦ ᓱᖏᖦᖢᓂ ᓇᓂᔭᐅᑦᒪᑦ, ᑳᒃᑲᓗᐊᖅᖢᓂ ᓂᕆᙲᓐᓇᕐᒪᑦ. ᐅᑉᓗᑦ 

9−ᓄᑦ ᓂᕆᙲᓐᓇᓚᐅᕐᓂᖅᑰᕐᒪᑦ ᒪ’ᓈᖅᐸᒃᑲ. ᒪ’ᓇ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 277 - 6(2): ᖁᔭᓕᓪᓚᕆᒃᑕᕗᑦ ᓄᖑᓴᕆᐊᖃᓲᒧᑦ ᑳᓐᓱᒧᑦ ᓗᒃᑖᑦ 

ᑎᑭᓚᐅᖅᑐᑦ ᒥᑦᑎᒪᑕᓕᖕᒧᑦ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᐅᖃᑎᒃᑲ ᒥᑦᑎᒪᑕᓕᖕᒥᐅᑦ ᐊᒻᒪ ᓄᓇᕘᕐᒥᐅᑦ, ᐅᓪᓗᒃᑯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᖁᔭᓐᓇᒦᕈᒪᓪᓗᖓ ᑕᒪᒃᑯᓄᖓ ᓯᕗᓪᓕᖅᐹᑦᑎᐊᒥ ᓘᒃᑖᓂᒃ 

ᑕᐃᒃᑯᐊ ᑳᓐᓱᖃᖅᑐᓂᑦ ᕿᒥᕐᕈᓇᖃᑦᑕᖅᑐᑦ ᓘᒃᑖᖑᖃᑦᑕᖅᑐᑦ ᒥᑦᑎᒪᑕᓕᖕᓗᐊᓚᐅᕐᒪᑕ ᒪᐃ 6 ᒪᐃ 10−ᒧᑦ, 

ᓘᒃᑖᖅ ᑳᑦ ᐱᐅᕆ ᑖᓐᓇ, ᓄᖑᓴᐃᔨᐅᖃᑦᑕᖅᑐᕐᓗ ᓘᒃᑖᖅ ᑲᐅᑐᑦ ᐊᒻᒪᓗᑦᑕᐅᖅ ᐃᑲᔪᖅᑐᐃᔨᐅᖃᑦᑕᖅᑐᖅ 

ᐃᓄᓕᕆᔭᐅᔪᓄᑦ ᑲᓕ ᒥᑦᑎᒪᑕᓕᖕᒦᓚᐅᕐᒪᑕ ᑕᑯᔭᖅᑐᖅᖢᑎᒃ, ᐋᓐᓂᐊᖅᑐᓂᒃ ᑳᓐᓱᓂᒡᓗ ᐅᓂᒃᑳᕆᐊᖅᓯᒪᓪᓗᑎᒃ 

ᐃᓕᓐᓂᐊᖅᑎᑦᑎᓪᓗᑎᒡᓗ ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑐᓂᒃ. 

 

ᐅᖃᖅᑏ, ᓯᕗᓪᓕᖅᐹᒥ ᓘᒃᑖᖅ ᐱᐅᕆ ᐃᖅᑲᓇᐃᔭᖅᑎᓪᓗᖓ ᐱᕈᕐᕕᖕᒥ ᐸᐃᕆᕕᖕᒥ ᐃᖅᑲᓇᐃᔭᖅᑎᓪᓗᖓ 

ᐋᑐᕚᒧᐊᕋᑦᑕ ᑕᑯᔭᕆᐅᓚᐅᖅᓯᒪᔭᕋ ᒋᓖ, ᒫᓐᑕᓲᕆ ᓱᕈᓯᓄᑦ ᐸᐃᕆᕕᐅᔪᖅ. ᓘᒃᑖᖅ ᐱᐅᕆᒧᑦ ᐊᐃᑉᐸᖓᓄᑦ 

ᐊᐅᓚᑕᐅᓪᓗᓂ. ᖁᕕᐊᓱᓚᐅᖅᑐᖓ ᓘᒃᑖ ᐱᐅᕆ ᑕᑯᔪᓐᓇᓚᐅᖅᓯᒪᒐᑦᑎᒍᑦ ᒥᑦᑎᒪᑕᓕᖕᒧᐊᕐᒪᑦ ᐊᐃᔅ ᐱᓕᕆᐊᖅ 

ᐱᓕᕆᓪᓗᑎᒍᑦ.  

 

ᐅᖃᖅᑏ, ᐃᓛᒃ ᐃᖃᓗᖕᒨᙵᐅᓯᒪᒐᑉᑕ ᓘᒃᑖ ᐱᐅᕆ ᑲᑎᒪᖃᑎᒋᓚᐅᕋᒃᑯ ᑲᑎᒪᔨᐅᖃᑎᒐᓗ ᐅᖅᑯᕐᒥᐅᖅ 

ᐅᖃᖃᑎᒌᑦᑎᐊᓚᐅᖅᖢᑕ ᓄᓇᕗᒻᒥᐅᑦ ᖃᐅᔨᓴᖅᑕᐅᒃᑲᓐᓂᖃᑦᑕᖁᓪᓗᒋᑦ ᐋᓐᓂᐊᕆᔭᐅᑯᑖᓲᓂᑦ ᓲᕐᓗᓗ ᑳᓐᓱᒥᒃ 

ᐊᒻᒪᓗ ᖃᐅᔨᔭᐅᑲᐅᑎᒋᖃᑦᑕᕐᓗᑎᑦ ᑭᖑᕙᙱᑦᑐᒃᑯᑦ ᐋᓐᓂᐊᖏᑦ ᐱᓗᐊᓕᓚᐅᑎᑦᑎᓪᓗᒋᑦ. 

ᖃᐃᖁᓚᐅᖅᑕᕋ ᓘᒃᑖᖅ ᐱᐅᕆ ᒥᑦᑎᒪᑕᓕᖕᒧᐊᖁᓪᓗᒍ ᐊᒻᒪᓗ ᖁᕕᐊᓱᑦᑐᖓ ᐳᓛᕆᐊᕈᓐᓇᓚᐅᕐᒪᑦ 

ᓄᓇᓕᐅᔪᒧᑦ ᐋᓐᓱᓕᕆᔨᒃᑯᓪᓗ ᐱᖃᑎᒋᓪᓗᓂᒋᑦ. 

 

ᐅᖃᖅᑏ, ᖁᕕᐊᓱᑦᑐᒻᒪᕆᐅᕗᖅ ᐱᔨᑦᑎᕋᕈᑎᑕᖃᒃᑲᓐᓂᕐᓂᐊᓕᕐᒥᒻᒪᑦ ᐅᑭᐅᖅᑕᖅᑐᒧᑦ ᓲᕐᓗᒃ ᖁᑦᑎᒃᑐᒧᑦ. 

ᐱᐅᓪᓚᕆᖕᒪᑦ ᑕᑯᓪᓗᓂ ᐱᓕᒻᒪᒃᓴᖅᑎᑕᐅᓪᓗᑎᑦ ᓄᓇᓕᖕᓂ ᐋᓐᓂᐊᕐᕕᓐᓂ ᐃᖅᑲᓇᐃᔭᖅᑐᑦ ᐊᒻᒪᓗ ᖃᐅᑕᒫᑦ 

ᐃᖅᑲᓇᐃᔮᕐᒥᓗᑦ. 

 

ᒥᑦᑎᒪᑕᓕᒃ ᑭᒡᒐᖅᑐᖅᖢᒍ, ᖁᔭᓕᔪᒪᕙᒃᑲ ᐱᔨᑦᑎᕋᕈᓐᓇᓚᐅᕐᒪᑕ ᐊᒻᒪᓗ ᓂᕆᐅᑦᑎᐊᖅᖢᖓ 

ᓂᐅᕐᕈᒃᑲᓐᓂᓛᕐᒥᖕᒪᑕ ᓯᕗᓂᒃᓴᒥ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ. ᐳᓛᕆᐊᖅᓯᒪᔪᓪᓗ ᒪᓕᒐᓕᐅᕐᕕᖕᒧᑦ 

ᐊᒻᒪᓗ ᓄᓇᕗᒻᒥᐅᑦ. ᖁᕕᐊᖅᑐᖅ ᐅᑎᒃᑲᓐᓂᕐᒥᒐᒪ ᓄᓇᓕᐸᐅᔭᖓᓄᑦ ᓄᓇᕗᒻᒥ. ᐅᖃᖅᑏ, ᓂᑯᕕᔾᔪᑎᖃᖅᑐᖓ 

ᐅᓪᓗᒥ ᐃᓕᓴᕆᓪᓗᒋᑦ ᒐᕙᒪᑐᖃᒃᑯᑦ ᑐᓴᖅᑎᑦᑎᒍᑎᒋᕋᑖᓚᐅᖅᑕᖏᑦ ᑮᓇᐅᔭᖃᖅᑎᑦᑎᓪᓗᑎᑦ ᓴᓇᔭᐅᒐᔭᕐᒪᑕ 

ᐃᑲᔪᖅᑐᐃᓪᓗᑎᓪᓗ ᐅᖓᑖᓄᑦ 170 ᐅᖂᑕᓂᑦ ᐊᒻᒪᓗ ᐊᖏᕐᕋᕆᔭᐅᑲᐃᓐᓇᖃᑦᑕᓂᐊᖅᑐᑦ 21−ᖑᔪᓂᑦ 

ᓄᓇᓕᖕᓂ ᑲᓇᑕᒥ. 

 

ᐅᖃᖅᑏ, ᖁᕕᐊᓱᑉᐳᖓ ᐅᖃᕆᐊᒃᓴᖅ ᐃᓚᖓᑦ ᓄᓇᓕᒃ ᐅᖂᑕᖅᑖᓛᕐᒪᑦ ᐊᖏᕐᕋᕋ ᓴᓂᑭᓗᐊᕐᒥ ᓄᓇᕗᒻᒥ. 

 

ᐅᖃᖅᑏ, ᐊᖏᖅᑐᐃᓐᓇᐅᔪᓐᓇᐸᓪᓚᐃᒐᑦᑕ ᑕᐃᒃᑯᐊ ᐊᖏᕐᕋᒥ ᐋᓐᓂᑎᖅᑕᐅᕙᑦᑐᑦ ᐊᑦᑕᓇᙱᑦᑐᒦᑦᑕᕆᐊᓖᑦ 

ᐊᓯᔾᔨᖅᑕᓗᐊᙱᑦᑐᒥᒃ ᐊᕙᑎᖃᕐᓗᑎᑦ ᒪᒥᓴᕈᓐᓇᖁᓪᓗᒋᑦ ᐊᒻᒪᓗ ᐊᓂᒎᑎᖃᕐᓗᑎᑦ 

ᐋᓐᓂᓗᐊᕐᓂᕆᓚᐅᖅᑕᖏᖕᓂᑦ. ᐊᖏᕐᕋᒃᓴᖃᕐᓗᑎᑦ ᓄᓇᓕᒻᒥ ᐋᓐᓂᑎᖅᑕᐅᕙᑦᑐᑦ ᕿᒫᕕᖏᑦ ᑕᐃᒃᑯᐊ 

ᐱᔭᕆᐊᖃᓪᓚᓪᓚᑦᑖᖅᑐᑦ ᐊᐅᓪᓚᕆᐊᖃᖃᑦᑕᔾᔮᙱᒻᒪᑕ ᓄᓇᓕᑉ ᐊᓯᐊᓄᑦ ᐊᑦᑕᓇᙱᑦᑐᒦᖁᓪᓗᒋᑦ.  

 

ᐅᖃᖅᑏ, ᖃᐅᔨᕗᖓ ᑲᒻᐸᓂᐅᔪᖅ ᑳᓐᑐᕌᒃᑦ−ᑕᒥᓂᖅ ᕿᒫᕕᒻᒥ ᐅᑭᐅᖅᑕᖅᑐᒥ ᐱᓕᕆᐊᖑᓕᓵᖅᑐᓂᑦ 

ᐱᒻᒪᕆᐅᓚᐅᕆᕗᖅ ᖃᖓᑕᓲᓕᕆᔨᐅᖃᑦᑕᓚᐅᖅᓯᒪᒻᒥᔪᖅ ᓴᓂᑭᓗᐊᕐᒧᑦ ᓄᕙᒡᔪᐊᕐᓈᓘᖃᑦᑕᑎᓪᓗᒍ. ᑕᐃᒃᑯᐊ 

ᐅᕙᑦᑎᓐᓂᒃ ᐱᐅᒃᓴᑐᒃᓴᐅᕗᑦ. 

 

>>ᐃᓪᓚᖅᑐᑦ 

 

ᐅᖃᖅᑏ, ᑕᖅᑭᖅ ᐱᒋᐊᕋᑖᓚᐅᖅᑐᒥᒃ ᒪᐃ 5-ᖑᑎᓪᓗᒍ, ᖃᓄᐃᓕᐅᓚᐅᕐᒪᑕ ᑲᓇᑕᒥ ᐃᓕᓴᕆᔭᐅᓯᒪᓪᓗᑎᑦ 

ᐊᓯᐅᓯᒪᔪᑦ ᐊᒻᒪᓗ ᐃᓄᐊᖅᑕᒥᓃᑦ ᐊᕐᓇᐃᑦ. ᑮᓇᐅᔭᑦ ᐊᑐᖅᑕᐅᔪᑦ ᓲᕐᓗᒃ ᑖᒃᑯᓄᖓ ᕿᒫᕕᓐᓄᑦ ᐊᒻᒪᓗ 

ᐊᖏᕐᕋᕆᔭᐅᑲᐃᓐᓇᖃᑦᑕᓂᐊᖅᑐᓄᑦ ᓂᕆᐅᓐᓇᖅᑎᑖᖅᑎᑕᐅᓯᒪᕗᑦ ᕿᒫᓪᓗᑎᑦ ᐋᓐᓂᖅᑎᖅᑕᐅᖃᑦᑕᕐᓂᕐᒥᓂᒃ. 

 

ᒪᐃ 5 ᖃᐅᔨᒪᔭᐅᒋᕗᖅ ᐊᐅᐸᖅᑐᒥᒃ ᐊᑕᔪᖅᓯᒪᓐᓇᒥᒃ ᐅᓪᓗᖓᓂᒃ. ᐱᕕᖃᕐᓂᓐᓂ ᐃᓕᓴᕆᔪᒪᕙᒃᑲ ᐸᐅᒃᑑᑏᑦ 

ᐊᐅᐸᖅᑐᑦ ᐊᒪᐅᑏᑦ ᐱᓕᕆᐊᖓᑦ ᐃᓕᓴᖅᓯᔪᑦ ᑖᔅᓱᒥᖓ ᐱᓕᕆᐊᕐᒥᒃ ᐃᓄᐃᑦ ᑕᐅᑦᑐᒋᔭᖓᑎᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

12 

ᒪᓕᒐᓕᐅᖅᑎᐅᑉ ᐅᖃᐅᓯᖓ 279 - 6(2): ᓄᑖᕈᐃᓐᓇᓱᐊᕆᓂᖅ ᐊᑐᖅᑕᐅᓲᓂᒃ ᐃᖅᑲᓇᐃᔭᕝᕕᓂᒃ 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᖃᓗᖕᓃᑦᑐᑦ. ᒪᓕᒐᓕᐅᕐᕕᖕᒥᓗ. ᓄᓇᕗᒻᒥᐅᑦ 

ᑕᒫᓃᑦᑐᑦ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑭᐅᔪᒪᓪᓗᖓ ᐃᖅᑲᓇᐃᔭᕐᕕᖕᒥ ᓄᑖᕈᕆᐊᖅᑎᑦᑎᓂᖅ. ᐅᖃᖅᑏ, 

ᐅᑉᐱᕈᓱᒃᑲᒪ ᓄᓇᕗᑦ ᒐᕙᒪᒃᑯᖏᑦ ᐊᓯᔾᔨᖅᓯᓂᕐᒥᒃ ᐅᓗᕆᐊᓱᒋᐊᖃᕈᓐᓃᕐᒪᑕ ᐃᖅᑲᓇᐃᔭᕐᕕᖕᒥ 

ᐱᓕᕆᑦᑎᐊᕐᓂᖅᓴᐅᖁᓪᓗᒋᑦ ᐊᔾᔨᒌᙱᑦᑐᓂᑦ. 

 

ᐅᖃᖅᑎ, ᒪᕐᕉᖕᓂᒃ ᐅᖃᐅᓯᖃᕐᓂᐊᖅᑐᖓ ᐃᖅᑲᓇᐃᔭᕐᕕᖕᓂᑦ ᓄᑖᕈᕆᐊᖅᑎᑦᑎᖁᓪᓗᖓ. ᓅᓪᓗᑎᒃ ᑎᓴᒪᓄᑦ 

ᐅᓪᓗᓄᑦ ᐃᖅᑲᓇᐃᔭᖃᑦᑕᕐᓗᑎᑦ, ᐃᖅᑲᓇᐃᔮᕐᓂᓗ ᐃᓱᒪᖅᓱᕐᓗᑎᑦ ᖃᖓᒃᑯᑦ ᐃᖅᑲᓇᐃᔭᕈᓐᓇᕐᓗᑎᑦ 

ᓇᔫᑎᙱᓪᓗᑎᒡᓗ ᐃᖅᑲᓇᐃᔭᕈᓐᓇᕐᓗᑎᒃ ᐊᒻᒪ ᐊᔾᔨᒌᙱᑦᑐᐃᑦ ᒪᕐᕉᒃ ᑲᑎᑕᐅᓗᑎᒃ ᐃᖅᑲᓇᐃᔭᕐᕖᒃ. 

 

ᐅᖃᖅᑏ, ᐃᖅᑲᐅᒪᔪᒃᓴᐅᕗᑎᑦ ᒪᓕᒐᓕᐅᖅᑎᐅᖃᑎᒃᑲ ᒫᓐᓇᐅᕋᑖᓚᐅᖅᑐᖅ ᑖᒃᑯᓂᖓ ᐃᓛᒃ, 

ᓄᖅᑲᖅᑎᑦᑎᔪᒪᓚᐅᖅᓯᒪᒐᓗᐊᕋᑦᑕ ᓯᕿᙳᔭᖅ ᐊᓯᔾᔨᖅᑕᐅᖃᑦᑕᕐᓂᖓᓄᑦ. ᑖᒃᑯᐊ ᐱᑐᖄᓘᓕᕐᒪᑕ ᐱᖅᑯᓯᑐᖃᐃᑦ 

ᑕᐃᔅᓱᒪᓂᑐᖃᖅ ᑕᒪᒃᑯᐊ ᓴᖅᑭᑕᐅᓚᐅᖅᓯᒪᖕᒪᑕ. ᐊᔾᔨᒋᔪᓐᓃᕐᒪᒍᓕ ᐅᓪᓗᒥ. 

 

ᐅᖃᖅᑏ, ᑕᒪᒃᑯᐊ ᐊᑐᐊᒐᐃᑦ ᐱᖅᑯᓰᓪᓗ ᐅᓪᓗᒥ ᐃᖅᑲᓇᐃᔭᕐᕕᑦᑎᓐᓃᑦᑐᑦ ᑕᐃᒪᓐᓇᑕᐃᓐᓇᖅ ᐱᑐᖄᓗᖕᓂᒃ 

ᐊᑐᐃᓐᓇᕋᓱᖃᑦᑕᕋᑦᑕ ᓈᒻᒪᒍᓐᓃᕋᓗᐊᖅᑎᓪᓗᒋᑦ ᐃᖅᑲᓇᐃᔭᕐᕕᖕᒥ ᐊᑐᒐᒃᓴᐅᔪᑦ. ᑕᒪᒃᑯᐊ ᐃᓕᖅᑯᓯᑦᑎᓐᓂ 

ᐃᓛᒃ, ᖃᓄᐃᓐᓂᐅᔪᓄᑦ ᓈᒻᒪᒍᓐᓃᕋᓗᐊᖅᑎᓪᓗᒋᑦ ᐊᓯᔾᔨᕋᓗᐊᖅᑎᓪᓗᒋᑦ ᐊᓯᔾᔩᙱᓪᓗᑎᒃ 

ᐃᖅᑲᓇᐃᔭᖅᑎᑦᑏᓐᓇᕐᓗᑎᒃ ᐃᖅᑲᓇᐃᔭᖅᑎᓂᒃ. 

 

ᐅᖃᖅᑏ, ᐅᓄᖅᓯᕙᓪᓕᐊᒻᒪᑕ ᑖᒃᑯᓂᐊ ᑎᓴᒪᓄᑦ ᐅᓪᓗᓄᑦ ᐱᓇᓱᐊᕈᓯᕐᒥᒃ ᐃᖅᑲᓇᐃᔭᖃᑦᑕᕐᓂᕐᒥᒃ 

ᓅᒃᐸᓪᓕᐊᓕᕐᒪᑕ. ᑮᓇᐅᔭᓕᕆᔩᑦ, ᓂᐅᕐᕈᑎᖃᖅᐸᒃᑐᑦ ᑕᒪᒃᑯᓂᖓ ᐃᑲᔪᖅᑐᐃᔪᑦ ᐱᓕᕆᔨᒻᒪᕆᐅᔪᑦ ᐃᑲᕐᕋᓂᒃ 

ᐃᓄᐃᓴᓐᓂᖅᓴᓂᒃ ᐃᖅᑲᓇᐃᔭᖃᑦᑕᖁᓪᓗᒋᑦ. ᑕᐃᒪᓐᓇ ᐱᓕᕆᑦᑎᐊᓂᖅᓴᐅᓂᐊᕐᒪᑕ. 

 

ᐃᓕᓴᖅᓯᕗᖓ ᑖᓐᓇᑦᑕᐅᖅ ᐃᒡᓗᐊᓅᖅᑰᔨᖕᒪᑦ ᑭᓯᐊᓂᓕ ᓇᓗᓇᙱᑦᑎᐊᖅᑐᖃᖅᑐᖅ ᖃᐅᔨᒪᔾᔪᓯᓂᑦ 

ᐃᑲᔪᖅᑐᐃᔾᔪᑎᒃᓴᓂᑦ ᑖᒃᑯᓂᖓ. ᐃᑲᕐᕋᓄᑦ 40-ᓄᑦ ᐱᓇᓱᐊᕈᓯᕐᒥ ᐃᖅᑲᓇᐃᔭᖃᑦᑕᕐᓂᖅ ᐊᑐᖃᑦᑕᕋᑦᑎᒍᑦ. 100-

ᓂᑦ ᐅᑭᐅᓂᒃ ᑐᖔᓂ ᐅᑭᐅᖃᕐᒪᑦ ᐊᑐᖅᑕᐅᓂᖓ. ᑖᓐᓇ ᐃᔾᔪᐊᒐᒃᓴᐅᔪᖅ ᐊᑐᖅᑕᐅᔪᖅ ᐱᑐᖄᓘᓕᕐᒪᑦ 

ᐊᖑᑏᓐᓇᑦ ᐃᖅᑲᓇᐃᔭᖃᑦᑕᖅᑎᓪᓗᒋᑦ ᑕᐃᔅᓱᒪᓂ ᐋᖅᑭᒃᑕᐅᓚᐅᖅᓯᒪᖕᒪᑦ ᐊᕐᓇᐃᑦ ᐊᖏᕐᕋᖓᓂ 

ᐃᖅᑲᓇᐃᔭᐃᓐᓇᖅᐸᒃᑎᓪᓗᒋᑦ. 

 

ᐅᖃᖅᑏ, ᑕᑭᔪᕈᓘᖕᒪᑦ ᑖᓐᓇ ᐅᖃᐅᓯᒃᓴᕆᓂᐊᖅᑕᕋ. ᒫᓐᓇᑦᑕᐅᖅ ᐅᖃᐅᓯᕆᒃᑲᓐᓂᐊᕐᔪᒍᒪᓪᓗᒋᑦ. 

ᐃᓘᓐᓇᖏᖕᓄᑦ ᐊᖏᖅᑕᐅᔪᒪᒐᓗᐊᖅᐳᖓ ᐱᔭᕇᕈᓐᓇᖁᓪᓗᒍ ᐅᖃᐅᓯᒃᓴᕋ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᑲᔪᓰᓐᓇᖁᓪᓗᒍ ᐱᐊᓂᖅᓯᓂᐊᕐᒪᑦ ᐅᖃᐅᓯᒃᓴᖏᖕᓂᒃ? 

ᐋᒡᒑᖅᑐᖃᖅᐹ? ᐱᑕᖃᙱᒻᒪᑦ ᑲᔪᓯᑐᐃᓐᓇᕆᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᐅᖃᑎᒃᑲᓗ. ᐅᖃᖅᑎᑦᓯᔩ, ᐃᑲᔪᖅᑕᐅᖏᓐᓇᖅᑑᒐᓗᐊᑦ 

ᑲᓇᑕᒥ ᒥᐊᓕᒐᕐᒥᓗ ᓂᒋᐊᓂᓗ ᓯᑕᒪᓄᑦ ᐅᓪᓗᓄᑦ ᐱᓇᓱᐊᕈᓯᕐᒥ ᓴᓇᓐᓇᐅᕙᓕᕐᓗᓂ. ᐃᖅᑲᓇᐃᔭᖅᑎᑦ 

ᑕᖃᕙᒃᑐᑦ ᕿᑲᕐᕕᑦᓴᖃᒃᑲᓐᓂᓪᓗᐊᕋᓗᐊᕐᒪᑕ. ᐆᑦᑑᑎᑐᐃᓐᓇᐅᙱᑦᑐᑦ. ᑕᒪᒃᑯᐊᓗ ᓇᒻᒥᓂᖁᑎᖃᐅᖅᑐᑦ 

ᕿᒥᕐᕈᐸᓪᓕᐊᕙᓕᖅᐳᑦ ᐃᑲᕐᕋᖅᓯᐅᑎᒋᕙᑦᑕᖏᖕᓂᑦ ᐃᖅᑲᓇᐃᔭᖅᑏᑦ ᐊᕐᕌᒍᓂᑦ ᐊᒡᒋᖅᑐᓂᑦ. ᑕᒪᓐᓇ 

ᐱᕙᓪᓕᐊᓂᖓ ᐊᒻᒪᓗ ᐃᖅᑲᓇᐃᔭᖅᐸᑦᑐᓪᓗ ᖃᑦᓰᓐᓇᐅᓂᖅᓴᐅᕙᓕᕐᖓᑕ ᐊᔪᙱᑦᑐᓪᓗ 

ᐊᑭᑦᑐᕋᐅᑎᒻᒪᕆᐅᕙᓕᖅᓱᑎᑦ. 

 

ᐊᕐᕌᒍᒐᓴᐅᓕᖅᑐᓄᑦ ᑕᒪᒃᑯᐊ ᐊᐃᑉᐸᕇᒃ, ᐃᓄᑑᔪᓪᓗ ᐊᖓᔪᖅᑳᕆᔭᐅᔪᑦ ᐃᖅᑲᓇᐃᔭᕋᓱᑉᐸᑦᓱᑎᑦ 

ᑕᖃᓗᐊᓯᕙᒻᒪᑕ ᐊᑦᓱᕈᓗᐊᓕᖅᓱᑎᑦ ᐅᖁᒪᐃᑦᓴᓕᖅᓱᑎᑦ. ᑕᒪᒃᑯᐊ ᐊᑦᑐᐊᕙᒻᒪᑕ ᑎᒥᒥᓄᑦ, ᐃᓱᒪᒥᓄᑦ 

ᐱᔾᔪᑕᐅᓪᓗᑎᓪᓗ ᓄᓇᕗᒻᒥ. ᐊᖓᔪᖅᑳᕆᔭᐅᔪᑦ ᐃᖅᑲᓇᐃᔮᖃᓪᓚᓕᕋᒥᒃ ᐃᓅᓯᖅ ᓲᕐᓗᒃ ᑐᐊᕕᕐᓇᖅᑰᔨᓯᓲᖑᖕᒪᑦ. 

ᐊᑲᐅᓈᕋᑦᑕᐅᕌᖓᒥᒃ ᑭᓯᐊᓂ ᓇᔫᑎᑲᐃᓐᓇᖅᐸᑦᑑᒐᓗᐊᑦ ᕿᑐᕐᖓᖏᖕᓂᑦ. ᕿᑐᕐᖓᕆᔭᐅᔪᑦ 

ᐊᑦᓱᕈᓐᓇᖅᑐᒦᑉᐸᑦᑐᑦ ᐃᖅᑲᓇᐃᔭᕆᐊᖃᖅᑐᑦ ᐱᓪᓗᒋᑦ ᑕᒪᒃᑯᐊ ᐃᓅᓯᕐᒥᒃ ᐊᑲᐅᓈᖅᓯᒪᙱᑦᑐᑎᒃ. ᑕᒪᒃᑯᐊ 

ᑐᑭᓯᒐᓱᑉᐸᓪᓕᐊᔪᑦ ᐃᓅᓯᕐᒥᒃ ᐊᐱᖅᓱᐊᓪᓕᐊᖃᑦᑕᓕᕐᒪᑕ ᓱᒻᒪᑦ ᐃᖅᑲᓇᐃᔭᓗᐊᖅᐸᒻᒪᖔᑕ 

ᐱᕙᓪᓕᐊᖏᑦᓯᐊᕈᑕᐅᕙᓐᓂᖓᓂ ᑐᑭᓯᔭᐅᓯᒪᓕᖅᑎᓪᓗᒍ.  

 

ᓄᕙᔾᔪᐊᕐᓇᖃᓚᐅᖅᑎᓪᓗᒍ, ᐅᖃᖅᑎᑦᓯᔩ, ᐊᒥᓱᑦ ᒐᕙᒪᖃᕐᕕᐅᔪᑦ ᓄᓇᕐᔪᐊᒥ ᓯᑕᒪᓂ ᐅᓪᓗᓂᒃ 

ᐃᖅᑲᓇᐃᔭᕐᕕᖃᖅᐸᓕᖅᑐᑦ ᐱᓇᓱᐊᕈᓯᖅᑕᒫᑦ ᐆᒃᑑᑕᐅᓪᓗᓂ ᐅᕝᕙᓘᓐᓃᑦ ᐊᑐᖅᑕᐅᓚᑦᑖᓕᖅᓱᓂ. ᑕᒪᒃᑯᐊ 

ᑐᑭᓯᔭᐅᓯᒪᓕᖅᐳᑦ ᒐᕙᒪᖃᕐᕕᐅᔪᓂᒃ ᑲᔪᓯᑦᓯᐊᐸᓐᓂᖏᓐᓂᒃ ᑐᑭᓯᒍᑕᐅᓪᓗᓂ ᓯᑕᒪᓂᒃ ᐅᓪᓗᓂᒃ ᐱᓇᓱᐊᕈᓯᖅ 

ᐃᖅᑲᓇᐃᔭᕐᕕᖃᖅᑎᓪᓗᒋᑦ ᐊᑑᑎᖃᓪᓚᕆᑉᐸᑦᑐᑦ ᐊᔾᔨᒌᑎᑦᓯᔾᔫᒥᒻᒪᑦ ᐊᕐᓇᐅᑉᐸᑦ ᐊᖑᑕᐅᑉᐸᑦ 

ᐃᖅᑲᓇᐃᔭᑦᓯᐊᓂᖅᓴᐅᓗᑎᓪᓗ ᐊᒻᒪᓗ ᐃᓱᒪᒃᑯᑦ ᑎᒥᒃᑯᓪᓗ ᐋᖅᑭᑦᓯᐊᖅᓯᒪᓂᖅᓴᐅᓕᖅᓱᑎ ᐃᖅᑲᓇᐃᔭᖅᑏᑦ. 

ᖄᒃᑲᓐᓂᐊᒍᑦ ᐃᖅᑲᓇᐃᔭᕐᕕᐅᔪᓪᓗ ᖃᐅᔨᕙᓕᖅᐳᑦ ᓄᖅᑲᑐᐃᓐᓇᙱᓂᖅᓴᐅᕙᓕᖅᑐᑎ ᐅᓄᕐᓂᖅᓴᐃᓪᓗ 

ᐃᖅᑲᓇᐃᔭᕈᒪᔪᑦ ᐱᕙᓕᖅᓱᑎᑦ.  

 

ᐊᑐᓕᖅᑎᑕᐅᓯᒪᔪᓂᒃ ᓯᑕᒪᑦ ᐅᓪᓗᑦ ᐱᓇᓱᐊᕈᓯᖃᕌᖓᑕ ᐃᑲᔫᑎᖃᖅᐸᑦᑐᐃᑦ ᐃᖅᑲᓇᐃᔭᕐᕕᐅᔪᓄᑦ 

ᐃᖅᑲᓇᐃᔭᖅᑎᓄᑦ ᐃᑲᔪᖅᓱᖅᑕᐅᔪᓄᑦ ᐱᓗᐊᖅᑐᒥ ᑭᒃᑯᓕᒫᑦᑎᐊᓄᑦ. ᐃᓚᖏᑦ ᐅᖃᕈᓐᓇᑐᔅᓴᐅᕗᑦ ᐃᒻᒪᖃ 

ᐃᖅᑲᓇᐃᔮᑦᓴᖑᔪᑦ ᓄᓇᕗᑦ ᒐᕙᒪᒃᑯᖏᓐᓂ ᐊᑲᐅᓈᕋᔭᙱᓚᑦ ᓯᑕᒪᓂᒃ ᐱᓇᓱᐊᕈᓯᖃᖅᐸᑦ ᓲᕐᓗᒃ 

ᐋᓐᓂᐊᓯᐅᖅᑏᑦ ᐱᒻᒪᕆᐅᔪᓪᓗ ᐃᖅᑲᓇᐃᔮᖃᖅᑐᑦ.  

 

ᐅᖃᖅᑎᑦᑎᔩ, ᑭᐅᒍᒪᕗᖓᓕ ᑕᒪᒃᑯᐊ ᐱᓕᕆᐊᖃᓪᓗᐊᖃᑦᑕᖅᑐᑦ ᖃᑦᓯᓛᒥᒃ ᖁᑦᓯᓛᒥ ᐊᒃᓱᕈᖅᐸᑦᑐᑦ, 

ᑕᖃᓗᐊᓯᕙᑦᑐᑦ, ᓄᖅᑲᑐᐃᓐᓇᓯᕙᑦᑐᑎᓪᓗ. ᑕᒪᒃᑯᐊ ᐃᖅᑲᓇᐃᔮᖑᔪᑦ ᑐᙵᕕᒻᒪᕆᐊᓘᒻᒪᑕ ᑭᒃᑯᓕᒫᓄᑦ 

ᐊᑑᑎᖃᓪᓚᕆᒃᑲᔭᖅᑐᓪᓕ ᑕᐃᒪᐃᑦᑐᒧᑦ ᐊᓯᔾᔨᖃᑕᐅᓕᕈᑎᒃ. ᓄᓇᕗᑦ ᒐᕙᒪᒃᑯᑦ, ᐅᖃᖅᑎᑦᓯᔩ, ᐊᒃᓱᕈᐃᓐᓇᖅᐳᑦ 

ᐅᓄᖅᓯᒋᐊᖅᑕᐅᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐊᒻᒪᓗ ᐊᒥᓲᓪᓗᑎ ᐃᓐᓄᑦᑕᐅᓯᒪᙱᑦᑐᑦ ᐊᒻᒪᓗ 

ᐃᓚᓕᐅᖅᓯᕙᓪᓕᐊᓗᑎ ᐃᓐᓇᐅᓂᖅᓴᓂᒃ ᐊᒻᒪᓗ ᑕᒪᒃᑯᐊ ᐃᓐᓄᑦᑕᐅᒍᓐᓇᖅᓯᕙᓪᓕᐊᖁᓪᓗᒋᑦ ᐊᔪᙱᑦᑐᓄᑦ 

ᑲᓇᑕᒥ.  

 

ᐅᖃᖅᑎᑦᓯᔩ, ᒐᕙᒪᒃᑯᑦ ᐅᓂᒃᑳᕆᓚᐅᖅᑕᖏᓐᓂᒃ 2,000 ᐃᖅᑲᓇᐃᔮᑦ ᓱᓕ ᐃᓐᓄᑦᑕᐅᓯᒪᙱᑦᑐᑦ ᑕᒫᓂ 40%-

ᒦᑲᓴᒃᐳᑦ ᐃᓐᓄᑦᑕᐅᓯᒪᙱᑦᑐᑦ ᐃᖅᑲᓇᐃᔮᑦ. ᑖᓐᓇ ᐊᖏᓛᖑᖃᑕᐅᕗᖅ ᐊᑦᓯᓛᖑᖃᑕᐅᕗᓪᓗᑭᐊᖅ ᓄᓇᕗᒻᒥ 

ᑕᐅᑐᓐᓃᑦ ᒪᓕᓪᓗᒍ. ᐊᔾᔨᐅᙱᓂᖅᐹᖑᓪᓗᓂ ᑲᓇᑕᒥ ᒐᕙᒪᖃᕐᕕᐅᔪᑦ ᓴᓂᐊᓂ. ᑕᒪᒃᑯᐊ ᓄᖅᑲᐸᑦᑐᑦ ᐊᒥᓱᑦ 

ᐊᒃᑐᐃᓂᓪᓗᖃᑦᑕᓪᓚᕆᑉᐸᒻᒪᑕ ᐃᖅᑲᓇᐃᔭᕐᕕᐅᔪᓄᑦ ᐊᒻᒪᓗ ᐱᔨᑦᓯᕈᑎᐅᔪᓄᑦ ᓄᓇᕗᒻᒥᐅᓄᑦ.  

 

ᑕᒪᒃᑯᐊ ᐃᖅᑲᓇᐃᔮᑦᓴᑦ ᐃᓐᓄᑦᓯᒪᙱᑦᑐᑦ ᐱᓪᓗᒋᑦ ᐊᑕᐅᓯᐅᙱᑦᑐᒧᑦ ᐱᓕᕆᐊᖑᓗᐊᖅᑑᒐᓗᐊᖅ 

ᐱᓕᕆᐊᖑᓯᕙᒻᒪᑕ ᐃᓄᑐᐃᓐᓇᕐᒧᑦ ᐊᒃᓱᕈᓐᓇᓗᐊᓯᕙᑦᑐᓂ ᐃᓅᓯᕐᒧᑦ ᑕᖃᒍᑕᐅᓕᖅᓱᓂ. ᑕᒪᒃᑯᐊ ᐃᖅᑲᓇᐃᔮᑦ 

ᐃᓐᓄᔅᓯᒪᙱᑦᑐᑦ ᐅᓄᖅᑑᓂᖏᓐᓄᑦ ᓄᓇᕗᒻᒥ ᐃᖅᑲᓇᐃᔮᖅᑖᖃᕋᓱᑉᐸᑉᐳᑦ ᐊᑭᑦᑐᕋᐅᑎᒻᒪᕆᐅᑎᓪᓗᒋᑦ 

ᐃᖅᑲᓇᐃᔮᖏᑦ ᐱᔪᒪᔭᐅᓪᓚᕆᒃᑎᓪᓗᒋᑦ ᐊᑭᓕᖅᓯᑐᐃᓐᓇᕐᓂᑰᙱᑦᑐᖅ ᑕᐅᑐᑦᑕᐅᔭᕆᐊᖃᖅᑐᑦ 

ᑲᔪᖏᖅᓴᖅᑕᐅᖁᔭᐅᖁᓪᓗᒋᑦ ᐱᓯᒪᔭᐅᑦᓴᐃᓐᓇᖁᓪᓗᒋᓪᓗ ᐊᔪᙱᓐᓂᖃᖅᑐᐃᑦ.  

 

ᒐᕙᒪᕗᑦ ᐃᖅᑲᓇᐃᔭᖅᑎᓄᑦ ᑐᕌᖓᓂᑦᓴᐅᒋᐊᖃᕐᓂᐊᖅᑐᑦ ᐱᕚᓪᓕᖅᑎᑕᐅᖁᓪᓗᒋᑦ ᐱᔨᑦᓯᕋᐅᑎᑦ ᓄᓇᕗᒻᒥᐅᓄᑦ. 

ᐅᑉᐱᕈᓱᑉᐳᖓ ᓯᑕᒪᓂᒃ ᐅᓪᓗᓂᒃ ᐱᓇᓱᐊᕈᓯᖃᖅᐸᓕᖅᐸᑦ ᐃᖅᑲᓇᐃᔭᕐᓂᕐᒧᑦ ᐊᒃᑑᑎᒋᔭᐅ ᐅᖓᓯᑦᑐᒥᓪᓗ 

ᐃᖅᑲᓇᐃᔭᕈᓂ ᑕᑯᑎᑦᓯᑎᐊᕐᓂᐊᖅᑐᒍᑦ ᐊᒃᓱᕉᑎᖃᕐᓂᑎᓐᓂ ᐃᖅᑲᓇᐃᔭᖅᑎᒋᓗᐊᖅᑕᑎᓐᓂᒃ ᐅᓄᕐᓂᖅᓴᐃᓪᓗ 

ᓄᓇᕗᒻᒥ ᐃᖅᑲᓇᐃᔭᕈᒪᓂᐊᕐᓗᑎ.  

 

ᐅᖃᖅᑎᑦᑎᔩ, ᓱᓕᓗ ᓯᑕᒪᓂᒃ ᐅᓪᓗᓂᒃ ᐱᓇᓱᐊᕈᓯᖃᕐᓂᖅ ᐃᑲᔫᑎᖃᓪᓚᕆᒃᑲᔭᖅᑐᑦ ᓄᓇᖃᖅᑑᔪᓄᑦ ᓄᓇᕗᒻᒥ. 

ᕿᑲᒃᑲᓐᓂᕈᓐᓇᕈᑎᒃ ᐅᓪᓗᑲᓐᓂᕐᒥᒃ ᐃᖅᑲᓇᐃᔭᖅᑏᑦ ᐃᓚᒥᓃᓐᓂᖅᓴᐅᒍᓐᓇᑦᓯᐊᕋᔭᖅᑐᑦ ᐃᓚᐅᓂᖅᓴᐅᓗᑎ 

ᓄᓇᓕᒻᒥ. ᓲᖑᓯᕚᓪᓕᕈᑎᐅᒃᑲᓂᕐᓗᓂᓗ ᐃᓕᖅᑯᓯᕐᒥᒃ ᐊᒃᑐᐊᓂᖓ ᐃᓚᐅᑦᓯᐊᓂᖓᓪᓗ ᓄᓇᓕᒻᒥ.  

ᐅᖃᖅᑎᑦᓯᔩ, ᑕᒪᒃᑯᐊ ᑎᒥᐅᔪᑦ ᓇᒻᒥᓂᖁᑎᖃᖅᑐᓂᒃ ᑮᓇᐅᔭᓕᐅᕋᓱᖃᙱᑦᑐᓄᑦ ᓄᓇᕗᒻᒥ ᓯᑕᒪᑦ ᐅᓪᓗᖃᕐᓂᖅ 

ᐱᓇᓱᐊᕈᖅ ᐅᓄᖅᓯᕙᓪᓕᐊᕗᖅ. ᐆᒃᑑᑎᒋᓪᓗᒍ ᑐᑭᓯᓯᒪᕗᖓ ᐃᓕᑕᖅᓯᓂᖅ ᑎᒥᐅᔪᒃᑯᑦ ᐃᒻᒥᒃᑯᑦ ᓯᓚᑖᓂ 

ᖃᐅᔨᓴᖅᑐᒥᒃ ᕿᒥᕐᕈᒃᑲᐃᓚᐅᕐᒪᑕ ᓯᑕᒪᓄᑦ ᐱᓇᓱᐊᕈᓯᖃᕐᓗᑎᑦ ᐅᓪᓗᓂᒃ ᐆᒃᑑᑕᐅᓂᖓ ᐊᒻᒪ ᑖᒃᑯᐊ 

ᑕᑯᔭᐅᖁᓪᓚᕆᑉᐸᒃᑲ ᑎᒥᐅᔪᒧᑦ ᑐᑭᓯᔭᐅᓚᐅᖅᑐᑦ ᒐᕙᒪᒃᑯᓐᓂ.  

 

ᒫᓐᓇᓵᖑᔪᕐᓗ ᓄᖅᑲᖓᕋᑖᓚᐅᖅᑐᑦ ᒐᕙᒪᑐᖃᒃᑯᓐᓂ ᐃᖅᑲᓇᐃᔭᖅᑏᑦ, ᒐᕙᒪᑐᖃᒃᑯᑦ ᐃᓕᑕᖅᓯᓕᓚᐅᖅᐳᑦ 

ᑕᒪᒃᑯᐊ ᐊᔾᔨᐅᙱᑦᑐᓄᑦ ᐅᖓᓯᑦᑐᒥ ᐃᖅᑲᓇᐃᔭᕈᓐᓇᕐᓂᖏᑦ ᑕᕝᕙᐅᖏᓐᓇᓚᖓᓕᕐᒪᑕ 

ᑐᙵᓱᑦᑎᑕᐅᔭᕆᐊᖃᖅᐳᑦ. ᑲᓇᑕᒥᓗ ᑮᓇᐅᔭᓕᕆᔨᕐᔪᐊᒃᑯᑦ ᑕᒪᒃᑯᐊ ᐃᖅᑲᓇᐃᔭᕐᕕᕈᓰᑦ 

ᓄᕙᔾᔪᐊᕐᓇᖃᓚᐅᖅᑎᓐᓇᒍ ᓱᓕᒎᖅ ᑕᒪᒃᑯᐊ ᐱᔨᑦᓯᕋᖅᑎᐅᕙᑦᑐᑦ ᒐᕙᒪᑐᖃᒃᑯᑦ ᐊᓪᓚᕝᕕᖏᓐᓂ 

ᐃᖅᑲᓇᐃᔭᕐᕕᖏᓐᓂᓪᓗ ᐱᓕᕆᕙᓚᐅᖅᑑᒐᓗᐊᑦ.  

 

ᐊᔾᔨᐅᙱᑦᑐᓂᑦ ᐃᓂᓪᓚᖓᐅᑎᖃᕈᓐᓇᕐᓂᖏᑦ ᐊᑐᖅᑕᐅᓗᐊᓚᙱᑦᑐᖅ ᓄᕙᔾᔪᐊᕐᓇᖅ−19 ᑐᑭᓯᒍᑕᐅᓚᐅᖅᐳᑦ 

ᐊᓯᐊᒍᑦ ᐃᖅᑲᓇᐃᔭᕐᓂᖃᕈᓐᓇᕐᒪᑦ ᐊᑐᖅᑕᐅᑐᖃᐅᓚᐅᖅᑐᒧᑦ ᐅᑎᕐᓂᐊᕋᓗᐊᕈᑎ ᑲᔪᓯᙱᖓᕐᓗᑎᓪᓗ 

ᓄᕙᔾᔪᐊᕐᓇᖃᓚᐅᖅᑎᓪᓗᒍ. ᐃᓱᒪᒋᓪᓗᒍ ᑲᓇᑕᒥ ᓂᕈᐊᕈᑕᐅᓯᒪᕗᖅ ᑕᒪᒃᑮᓐᓂᒃ ᐃᖅᑲᓇᐃᔭᕐᓂᖃᕈᓐᓇᖁᓪᓗᒍ. 

 

ᐅᖃᖅᑎᑦᓯᔩ, ᓄᓇᕗᒻᒥ ᐊᑦᑕᓇᖅᑐᒦᔅᓯᒍᓐᓇᕐᖓᑦ ᕿᒪᑦᑕᐅᓯᒪᓂᐊᖅᓱᑕᓗ ᐊᑭᑦᑐᕋᐅᑎᔪᓄᑦᑕᐅᖅ ᐊᓯᑦᑎᓐᓄ 

ᓯᕗᒧᑦ. ᐃᓇᓪᓚᕆᑉᐸᒃᑲ ᒐᕙᒪᒃᑯᑦ ᐃᓱᒪᓕᐅᑦᓯᐊᖁᓪᓗᒍ. ᐊᐱᖅᑯᑎᑦᓴᖃᕈᓘᔭᕐᓂᐊᕆᕗᖓᓗ ᑕᒪᑐᒪᙵᑦ 

ᐅᐱᕐᖔᖑᔪᖅ ᐃᔅᓯᕙᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᑭᓗᐊᐸᓗᑦᑑᒐᓗᐊᖅ ᐅᓂᒃᑳᖓ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᐃᕕᓕᒻᒧᑦ, ᒥᔅᑕ ᒪᓕᑭ.  

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎ ᑭᒡᒐᑐᖅᑕᒃᑲᓪᓗ ᓴᓪᓕᕐᒥᐅᑦ ᓇᐅᔮᕐᒥᐅᓪᓗ.  

 

ᐅᖃᖅᑎᑦᑎᔩ, ᐃᑉᐸᒃᓵᓂᓵᖑᓚᐅᖅᑐᖅ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ ᐃᖅᑲᓇᐃᔭᖅᑎᖏᓪᓗ 

ᓇᐅᔮᓃᓚᐅᕐᒪᑕ ᓇᓗᓇᐃᖅᓯᔭᖅᑐᖅᑎᓪᓗᒋᑦ ᐳᕙᒡᓗᓐᓇᖅ ᓇᐅᔮᓂ ᓯᐊᒻᒪᒃᓯᒪᓕᕐᒪᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐳᕙᓪᓗᓐᓂᖅ ᐊᑯᓂ ᐅᑭᐅᖅᑕᖅᑐᒥ ᐱᐅᓯᐅᓯᒪᓕᕐᒪᑦ ᐊᒥᓱᓪᓗ 

ᐃᓅᔨᐊᖃᕈᓐᓃᖃᑦᑕᖅᓯᒪᓪᓗᑎᑦ ᐃᓚᒥᖕᓄᑦ ᐃᓱᐊᖅᓴᖅᑕᐅᙱᑦᓱᑎᑦ ᐊᖏᕐᕋᖐᓐᓇᕐᓂᑯᒥᓂᐅᓪᓗᑎᓪᓗ 

ᐊᐅᓪᓚᖅᑎᑕᐅᓂᒃᑯᑦ. ᑕᒪᓐᓇ ᓄᖑᔾᔫᒥᖁᒥᓇᕋᓗᐊᖅᓱᓂ. ᑐᓴᕈᒥᓇᖅᐳᖅ ᒫᓐᓇᐅᔪᖅ ᓄᓇᓕᑦᑎᓐᓂ 

ᐸᖅᑭᔭᐅᒍᓐᓇᓲᖑᓕᕐᒪᑕ ᐳᕙᓪᓗᓂᖃᖅᑐᑦ. ᓄᓇᓕᑦᑎᓐᓂ ᐳᕙᓪᓗᓂᕐᒥᒃ ᐱᕙᓪᓕᐊᔪᖃᖅᓯᒪᒻᒪᑦ ᑲᒪᓇᔾᔮᙱᓚᖅ 

ᐊᓯᖏᑦᑕᐅᖅ ᓄᓇᓖᑦ ᑕᐃᒪᐃᑦᑐᖃᕐᓂᐊᕐᓂᖏᓐᓂᑦᑕᐅᖅ.  

 

ᑕᐃᒪᐃᒻᒪᑦ, ᐅᔾᔨᓱᑦᑎᐊᕆᐊᖃᖅᐳᑦ ᒐᕙᒪᒃᑯᑦ. ᐅᖃᖅᑎᑦᓯᔩ, ᑐᓴᖅᓱᓂ ᐱᕙᓪᓕᐊᔪᒃᑯᑦ ᐳᕙᓪᓗᓐᓂᖅ ᓄᓇᑦᑎᓐᓂ 

ᓯᕘᕋᓇᕈᓐᓇᕐᒪᑦ. ᑭᓯᐊᓂ ᑕᒪᓐᓇ ᑲᒪᒋᔭᐅᑦᓯᐊᕈᓐᓇᕋᓗᐊᕐᒪᑦ. ᑕᐃᒫᒃ ᓯᐊᒻᒪᒍᓐᓇᖅᑐᓂ ᐋᓐᓂᐊᖑᔪᖅ ᑕᒪᓐᓇ 

ᐱᔾᔭᐃᔭᖅᓯᒪᔾᔫᒥᒍᓐᓇᖅᐸᕗᑦ ᓯᐊᒻᒪᖁᓇᒍ. ᑕᒪᒃᑯᐊ ᐋᓐᓂᐊᕈᑕᐅᕙᑦᑐᑦ ᑕᖃᓗᐊᖅᓴᕋᐃᓐᓂᖅ, ᓂᕆᒍᒪᙱᓐᓂᖅ, 

ᖁᐃᖅᓱᑲᑦᑕᓐᓃᑦ, ᐊᒻᒪᓗ ᐊᐅᒃᑲᓐᓂᖓᕙᓐᓃᑦ ᓯᓂᑦᓯᐊᙱᑲᑕᓐᓃᑦ, ᐋᓐᓂᐊᕕᓕᐊᕈᑕᐅᕙᑦᑐᑎᑦ. ᑐᑭᓯᔭᐅᒍᑎ 

ᐳᕙᓪᓗᓐᓂᖃᖅᑰᕐᓂᖓᓂᒃ ᑕᒪᒃᑯᐊ ᒪᓕᑦᑕᐅᖁᔭᐅᔪᑦ ᐃᓱᐊᖅᓴᐃᔨᓄᑦ ᒪᓕᑦᓯᐊᕆᐊᖃᓪᓚᕆᑉᐳᑦ.  

 

ᐅᖃᖅᑎᑦᑎᔩ, ᐃᓕᑕᕆᒐᓗᐊᖅᑐᒍ ᐋᓐᓂᐊᕐᕖᑦ ᐃᖅᑲᓇᐃᔭᖅᑎᖏᑦ ᓄᓇᕗᓗᒃᑖᒥ ᐊᒃᓱᕉᑎᖃᖅᐸᒻᒪᑕ ᐊᒥᓱᓂᒃ 

ᐱᓗᐊᖅᑐᒥᓪᓗ ᐳᕙᓪᓗᓂᕐᒥᒃ ᓯᐊᒻᒪᖅᑐᖃᓕᕌᖓᑦ ᓄᓇᓕᒻᒥ ᐊᒃᓱᕉᑕᐅᒃᑲᓐᓂᓕᖅᓱᓂ ᐃᖅᑲᓇᐃᔭᖅᑎᓄᑦ. 

ᑭᒡᒐᑐᖅᑐᒋᑦ ᓇᐅᔮᕐᒥᐅᑦ ᐅᐱᒋᔪᒪᕙᒃᑲ ᓄᓇᓕᑦᑎᓐᓂ ᐋᓐᓂᐊᕕᒻᒥ ᐃᖅᑲᓇᐃᔭᖅᑏᑦ ᐊᑦᓱᕈᖅᐸᓐᓂᖏᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᕿᐊᖅ.  



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

15 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᐱᓐᓇᖅᐳᖅ ᓇᖏᖅᓯᒋᐊᒥ ᐅᓪᓗᒥ, ᒪᐃ 24, 2023-ᖑᕗᖅ, 

ᑕᒪᒃᑯᐊ ᓇᓪᓕᐅᑎᒻᒪᑦ ᓲᒪᓐ ᐃᓄᒃᐹᓕᒃ ᓇᓪᓕᐅᑎᒻᒪᑦ. ᖁᕕᐊᓇᓪᓚᕆᑦᑐᖅ ᑕᒫᓃᒋᐊᖓ ᐸᓂᒻᒪ 

ᓇᓪᓕᐅᑎᓂᖓᓂᒃ. ᑐᐹᖅᑕᐃᓕᙵ ᓯᓇᑦᑑᒪᓐᓂᕈᒪ.  

 

ᐅᖃᖅᑎᑦᑎᔩ, ᒪᐃ 23 ᐃᒃᐸᑦᓴᖅ, 2023-ᒥ, ᒥᔅᑕ ᐃᑦᑐᓗᒃ ᐊᒻᒪᓗ ᒥᓯᔅ ᐃᑦᑐᓗᒃ 54−ᖓᓐᓂᒃ ᐊᕐᕌᒍᑦ 

ᑲᑎᑎᑕᐅᓯᒪᓕᕐᒪᑎᒃ ᖁᕕᐊᓇᓪᓚᕆᑉᐳᖅ ᐅᖃᕆᐊᒥᒃ. 54-ᖓᓐᓂᒃ ᓇᓪᓕᐅᓂᖅᓯᐅᑦᑎᐊᕆᔅᓯ ᒥᔅᑕ ᐊᒻᒪᓗ ᒥᓯᔅ 

ᐃᑦᑐᓗ. (ᑐᓵᔨᑎᒎᕈᓐᓃᖅᑐᖅ) ᐅᓪᓗᖃᑦᑎᐊᑐᔅᓴᐅᒻᒥᔪᓯ ᐊᒃᑲᒐ ᓇᒡᓕᒋᕙᔅᓯ. ᖁᔭᓐᓇᒦᓪᓗᐊᖅᐸᒋᑦ ᐃᓕᑦᑎᑎᑐᑦ 

ᐱᔪᒪᖃᑦᑕᕋᒪ ᑕᒫᓃᓕᖅᑯᖓ ᖁᕕᐊᓱᑦᑐᖓ. ᓯᓇᑦᑐᕈᒪ ᑐᐹᖅᑕᐅᓕᔪᕗᖓ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 282 - 6(2): 2023 ᐊᕐᕌᒍᐊᓂ ᐸᖓᒡᒍᔾᔨᓂᖅ ᕿᒧᒃᓯᐅᔾᔪᐊᖅᑐᑦ 

(ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᓚᐅᙱᓂᓐᓂ ᓄᓕᐊᑯᓗᒐᑦᑕᐅᖅ ᐃᑉᐸᔅᓴᖅ 

ᓇᓪᓕᐅᑎᓚᐅᕐᒪᑦ ᓇᓪᓕᐅᓂᖅᓯᐅᑎᐊᖅᑐᐊᓐᓅᓚᐅᕐᒪᑦ ᑕᐃᒃᑯᐊ ᑐᓂᓯᓚᐅᖅᑐᐃᓪᓗ ᖁᔭᓐᓇᒦᑦᑎᐊᖅᓱᒋᑦ 

ᐊᓕᐊᓇᐃᖑᖃᑦᑕᖅᐳᖅ ᓇᓪᓕᐅᓂᖅᓯᐅᑎᓪᓗᒋᑦ.  

 

ᑕᕝᕙᓂ 2023-ᒥ ᐸᖓᒡᒍᔾᔨᓂᖅ ᐊᓂᒍᖅᑐᐊᓅᓚᐅᕐᒥᒻᒪᑦ ᖃᓄᐃᑦᑐᖃᙱᑦᓱᓂ ᑖᒃᑯᐊ 12-ᐅᓪᓗᑎ ᕿᒧᔅᓯᖅᑏᑦ 

ᐃᒡᓗᓕᒻᒥᒃ ᐃᒃᐱᐊᕐᔪᒻᒧᑦ ᐅᓪᓗᓂ 9-ᓂᒃ ᑕᐅᕗᙵᕋᓱᓚᐅᕐᒪᑕ ᐊᓕᐊᓇᐃᑦᑎᐊᖅᓱᓂ. ᑕᐃᑲᓃᒍᓐᓇᓚᐅᕐᒥᒐᒪ 

ᑖᒃᑯᐊ ᐱᔭᕇᖅᑎᓪᓗᒋᑦ ᐊᓕᐊᓇᐃᑦ ᑕᑯᒥᓇᖅᑐᐊᓘᓪᓗᑎ ᑖᒃᑯᐊ ᓄᓇᓕᓐᓂ ᐊᒥᓱᓃᖔᖅᑐᐃᑦ 

ᖁᕕᐊᓱᖃᑎᒌᑦᑎᓪᓗᒋᑦ ᐊᒃᓱᐊᓗᒃ ᖁᕕᐊᓇᖃᑦᑕᕐᒪᑦ. ᑕᐃᑯᖓᓗ ᐃᒃᐱᐊᕐᔪᒻᒨᓚᐅᕋᔅᓯ ᖁᔭᓐᓇᒦᑦᑎᐊᐸᔅᓯ.  

 

ᑖᓐᓇᐃᓛᒃ 400 ᑭᓛᒥᑕᓂᒃ ᐅᖓᓯᑦᑎᒋᔪᓂᑦ ᕿᒥᔅᓯᓚᐅᕐᒪᑕ ᑕᐃᒪᓐᓇᐃᑎᓪᓗᒍ ᑖᒃᑯᐊ ᐊᔾᔨᐅᑦᑎᐊᓚᐅᙱᒻᒪᑕ 

ᑕᒫᓂ ᐊᕐᕌᒍᒋᔭᑦᑎᓐᓂ. ᕿᒧᒃᓯᖅᑏᑦ ᐃᑲᕐᕋᖏᓐᓄᑦ ᐅᕝᕙᓘᓐᓃᑦ ᒥᓂᑦᓯᖏᓐᓂᓘᓐᓃᑦ ᑕᐅᑐᒍᓐᓇᓚᐅᕋᑦᑎᒍᑦ 

ᐃᓪᓗᑎᓐᓂ ᑕᐃᓐᓇ ᕿᒥᔅᓯᖅᑎᖏᑦ ᑕᐱᓪᓚᕆᐊᓗᑉᐳᑦ ᓇᒥ ᐊᒻᒪᓗ ᖃᓄᑎᒋ ᐅᖓᓯᑦᑎᒋᓕᕐᒪᒃᑭᐊᖅ 

ᑕᐃᒪᓐᓇᐃᑎᓪᓗᒍ ᐊᔾᔨᐅᑦᑎᐊᙱᕈᔫᔭᓚᐅᖅᑐᖅ ᑭᓯᐊᓂ ᑕᐃᒪᓐᓇ ᓄᑖᕈᖅᐸᓪᓕᐊᔪᓂᒃ ᐊᑐᓕᖃᑦᑕᕋᑦᑕ 

ᑕᐃᒪᓐᓇᐃᑎᓪᓗᒍ ᑕᕝᕘᓇ ᐱᓪᓗᑎᑦ.  

 

ᑖᒃᑯᐊᓪᓗ ᖁᔭᓐᓇᒦᕈᒪᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦᑎᒍᑦ ᑖᒃᑯᐊ ᑮᓇᐅᔭᕐᔪᐊᑲᓛᓗᓐᓂᒃ 

ᑐᓂᓯᓯᒪᒻᒪᑕ ᑖᔅᓱᒥᖓ ᑲᔪᓯᑎᑦᑏᓐᓇᖁᔨᓪᓗᑎ ᕿᒥᔅᓯᓂᕐᒧᑦ. ᑕᐃᒪᓐᓇᐃᑎᓪᓗᒍ ᑖᒃᑯᐊ ᐱᓕᕆᔨᖏᑦ 

ᐱᓕᕆᑦᑎᐊᑐᒻᒪᕆᐊᓘᓚᐅᕐᒥᒻᒪᑕ. ᑖᓐᓇᓗ ᐊᔾᔨᐅᙱᖃᓯᐅᑎᓚᐅᖅᓱᓂ ᖃᓪᓗᓈᒥᒃ ᐃᓚᐅᓚᐅᕐᒪᑦ ᑕᐃᓐᓇᓗ 

ᑮᓇᐅᔭᓂᒃ ᐱᔪᒪᓇᓂ ᑕᒫᙵᑦ ᐃᖃᓗᓐᓂ ᐃᒡᓗᓕᒻᒧᑦ ᕿᒥᔅᓯᖅᑐᓂ ᑕᑉᐸᐅᖓ ᑲᔪᓯᓪᓗᓂ. ᐅᑎᓕᖅᓱᓂ 

ᕿᒻᒥᑭᓐᓂᓴᕐᔪᐊᖑᓕᓚᐅᖅᑐᖅ ᓯᕗᓪᓕᖅᐹᖑᓚᐅᕋᓗᐊᕐᒪᑦ ᑖᒃᑯᐊ ᕿᒥᙱᑦ ᐱᐅᒋᔭᐅᓪᓗᑎ ᑐᓂᐅᖅᑲᐃᓕᖅᓱᓂᓗ 

ᑕᐃᒪᓐᓇᐃᓕᖓᓚᐅᕐᒪᑦ ᐊᓕᐊᓇᐃᖑᑦᑕᓚᐅᖅᐳᖅ ᖁᔭᓐᓇᒦᕈᒪᓪᓗᒍ ᑕᐃᓐᓇ ᓵᓚᔅᓴᓚᐅᖅᑐᖅ ᐃᓛᒃ 

ᐃᑲᕐᕋᑭᓐᓂᖅᐹᖑᓚᐅᖅᑑᒐᓗᐊᖅ.  

 

ᑖᓐᓇ ᐃᒃᐱᐊᕐᔪᒻᒥᐅᑕᖅ ᑯᓄᒃ ᐆᔪᑯᓗᒃ, ᑕᐃᕕᑎᐅᓂᕋᖅᑕᐅᔪᖅ ᖃᓪᓗᓈᑎᑐᑦ, ᑖᓐᓇ ᓯᕗᓪᓕᐅᓚᐅᕐᒪᑦ 

ᖁᕕᐊᓇᑦᑎᐊᓚᐅᖅᐳᖅ ᐊᑖᑕᒃᑯᖏᒃ ᐊᓈᓇᒃᑯᖏᒃ ᐃᓚᒋᔭᐅᒍᓐᓇᖅᓱᑎ ᐃᓚᒌᓐᓂᕐᒧᑦ ᑖᓐᓇ 

ᓴᖅᑮᔮᑦᑎᐊᓚᐅᕐᓂᖓᓄᑦ. ᑕᐃᒪ 2024-ᖑᓕᖅᐸᑦ ᒥᑦᑎᒪᑕᓕᓕᐊᖅᐸᓪᓕᐊᓕᖅᐸᑕ ᐊᑯᓂᒋᒻᒪᕆᑦᑕᒃᑲ 

ᑕᑉᐸᐅᙵᓛᕐᓂᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 283 - 6(2): ᐃᒥᖅᑕᕝᕕᐅᓲᖅ ᑐᐊᕕᓐᓇᖅᓯᓚᐅᓐᓂᖓ ᑭᙵᓂ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ ᐊᒻᒪᓗ ᐅᓪᓗᒃᑯᑦ ᑭᒻᒥᕈᒻᒥᐅᑦ ᑭᙵᕐᒥᐅᓪᓗ. ᐅᖃᖅᑏ, ᐅᓪᓗᒥ 

ᓂᑯᕕᒍᑎᖃᖅᐳᖓ ᑕᐃᑲᓂ ᑭᙵᕐᓂ ᐃᒪᓕᕆᓂᕐᒧᑦ ᐊᔪᕐᓇᖅᑐᖅᓯᐅᑲᐃᓐᓇᓚᐅᖅᑎᓪᓗᒋᑦ 

ᐱᓇᓱᐊᕈᓯᕆᓚᐅᖅᑕᑎᓐᓂ.  

 

ᐅᖃᖅᑏ, ᑖᒃᑯᐊ ᑭᙵᐃᑦ ᐃᒪᖃᐅᑎᖓ, ᐃᓛᒃ, ᐃᒥᖅᑕᕐᕕᒋᕙᑦᑕᖓᓂ ᐃᑯᒻᒪᖅᑯᑎᖏᑦ ᐅᐊᔭᖏᓪᓘᓐᓃᑦ 

ᐊᔪᓕᓚᐅᖅᑎᓪᓗᒋᑦ ᐃᒪᖃᕈᓐᓃᓕᓚᐅᕐᒪᑕ ᑖᓐᓇ ᑐᐊᕕᕐᓇᖅᑐᒧᑦ ᑎᑭᐅᑎᓚᐅᖅᑎᓪᓗᒋᑦ. ᐊᒻᒪᓗ ᓱᓕ ᐅᖃᖅᑏ, 

ᑖᒃᑯᐊ ᓄᓇᓕ ᖃᓄᖅᑑᕆᐊᖃᓕᓚᐅᕐᒪᑕ ᕼᐊᒻᓚᒃᑯᑦ ᐱᔨᑦᓯᕋᖅᑎᓪᓗᐊᑕᕆᔭᐅᑎᓪᓗᒋᑦ ᐃᓄᓐᓂᒃ ᑭᙵᕐᓂ. 

ᑭᓯᐊᓂ ᓇᑯᕐᒦᕈᒪᑦᓱᒋᑦ ᐱᓗᐊᖅᑐᒥᒃ ᒪᐃᔭᒋᔭᖓᑦ ᔨᒥ ᒫᓂᖕ ᐊᒻᒪᓗ ᕼᐊᒻᓚᒃᑯᓐᓂ ᐃᖅᑲᓇᐃᔭᖅᑎᓕᒫᑦᓯᐊᑦ 

ᑐᐊᕕᕐᓇᖅᑐᓕᕆᓂᒃᑰᓚᐅᖅᑎᓪᓗᒋᑦ.  

 

ᐅᖃᖅᑏ, ᑭᓯᐊᓂᑦᑕᐅᖅ ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓃᙶᖅᓯᒪᔪᓂᑦ ᑎᑭᑕᐅᓯᒪᒍᓐᓇᓚᐅᕐᒥᒻᒪᑕ ᓄᓇᓕᖕᓂᑦ 

ᒐᕙᒪᒃᑯᑦ ᐱᔨᑦᓯᖅᑎᒃᑯᖏᓐᓂ ᐊᒻᒪᓗ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ ᑕᒪᓐᓇ ᐋᖅᑭᒃᑕᐅᒋᐊᓕᒃ 

ᕿᒥᕐᕈᔭᐅᒋᐊᖃᖅᑎᓪᓗᒋᑦ ᑕᒪᓐᓇ ᑲᔪᓯᓂᖃᑦᓯᐊᖅᓯᒪᒻᒪᑦ ᒫᓐᓇᒧᑦ ᐊᒻᒪᓗ ᐅᓪᓗᒥ ᒫᓐᓇ 

ᑐᐊᕕᕐᓇᖅᑑᒎᓐᓃᕐᓂᕋᖅᑕᐅᓯᒪᓕᖅᑎᓪᓗᒍ. ᑕᐃᒪᐃᒃᑲᓗᐊᖅᑎᓪᓗᒍ ᖁᔭᓐᓇᒦᕈᒪᑦᓱᒋᑦᑕᐅᖅ ᐃᒪᕐᒥ 

ᑎᑭᓴᐃᒍᓐᓇᓚᐅᕐᒪᑕ ᑕᐃᑯᖓ ᑭᙵᕐᓄᑦ ᐊᒻᒪᓗ ᑖᒃᑯᐊ ᐃᒡᓗᖃᖅᑎᐅᔪᓕᒫᑦ ᑕᒪᒃᑯᓇᙵᑦ ᐱᔨᑦᓯᖅᑕᐅᓪᓗᑎᑦ 

ᑐᓂᐅᖅᑲᖅᑕᐅᓪᓗᑎᑦ ᐃᒥᕐᒥᒃ. 

 

ᐅᖃᖅᑏ, ᑖᒃᑯᐊ ᕿᓄᐃᓵᑦᑐᒻᒪᕆᐅᓯᒪᓂᖏᓐᓂᒃ ᑭᙵᕐᒥᐅᑦ ᐊᒻᒪᓗ ᐃᑲᔪᖅᑕᐅᓯᒪᓂᖏᓐᓂᑦ ᖁᔭᓐᓇᒦᕈᒪᑦᓱᒋᑦ 

ᑭᒡᒐᖅᑐᕋᒃᑭᑦ. ᑭᓯᐊᓂ ᑕᒪᓐᓇ ᑲᔪᓯᑦᓯᐊᖅᕙᓗᑦᑑᔮᕐᒪᑦ ᐅᓪᓗᒥᒧᑦ ᑭᓯᐊᓂᑦᑕᐅᖅ ᐱᐅᖅᓱᐊᖏᓐᓇᖁᔭᐅᓪᓗᑎᑦ 

ᑕᐃᒪᐃᒻᒪᑦ ᑕᒪᓐᓇ ᐃᒪᖓᑦ ᐃᒪᖃᑦᓯᐊᖏᓐᓇᕆᐊᖃᖅᑎᓪᓗᒍ ᓯᕗᓂᒃᓴᑦᑎᓐᓂ. ᑕᒪᓐᓇ 

ᑐᐊᕕᕐᓇᖅᑑᒍᓐᓃᕋᓗᐊᕐᒪᑦ ᖁᔭᓐᓇᒦᖅᐸᒃᑲ ᐃᓚᐅᖃᑕᐅᓚᐅᖅᑐᓕᒫᑦ ᑕᒪᓐᓇ ᑲᔪᓯᓂᖃᑦᓯᐊᖁᓪᓗᒍ 

ᑐᐊᕕᕐᓇᖅᑑᓚᐅᖅᑐᖅ ᑭᙵᕐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4. ᑭᐅᔾᔪᑏᑦ ᐊᐱᖅᑯᑎᕕᓂᕐᓄᑦ. ᒥᔅ ᐅᐃᕗᕐ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 359 - 6(2): ᓄᓇᓕᓐᓂ ᐃᓅᓯᖃᑦᑎᐊᓐᓂᒻᒧᑦ 

ᑮᓇᐅᔭᖃᖅᑎᑕᐅᓂᐅᓲᓄᑦ (ᑎᑎᕋᖅᑎ) 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 395 - 6(2): ᐊᑎᓕᐅᖅᑕᓂᖅ ᐃᓅᔪᓐᓃᕈᕕᑦ ᑎᒥᕕᑦ 

ᐊᑐᒐᒃᓴᕆᔭᖏᓐᓂᑦ ᑭᖑᕝᕕᐅᑎᓂᒃ (ᑎᑎᕋᖅᑎ) 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᑐᔪᒪᔪᖓ ᑎᑎᖅᑲᑎᒍᑦ ᐊᐱᖅᑯᑏᑦ, 26(2), 395-2 ᑖᒃᑯᐊ 

ᐊᐱᖅᑯᑎᒋᔭᐅᓚᐅᖅᑐᑦ ᐅᑭᐅᕐᒥ ᑲᑎᒪᕐᔪᐊᖅᑎᓪᓗᒋᑦ 2023-ᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ 

ᐳᕉᔅᑐ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᕕᐊᓱᒃᑐᖓ ᑐᙵᓱᑦᑎᑦᑎᔪᓐᓇᕋᒪ ᐊᑕᐅᓯᐅᙱᑦᑐᓂᒃ 

ᐃᖅᑲᓇᐃᔭᖅᑎᒋᔭᐅᔪᑦ ᐃᖃᓗᐃᑦ ᐃᒡᓗᓕᕆᔨᒃᑯᖏᖕᓂ ᑕᕝᕙᓂ ᐳᓛᕆᐊᖅᓯᒪᖕᒪᑕ. ᐊᒻᒪᓗ ᑖᒃᑯᐊ ᐊᑐᓂ 

ᐊᑎᖏᑦ ᑕᐃᓂᐊᕋᒃᑭᑦ: ᑭᐊᓐ ᕗᕌᓐ. ᑭᐊᓐ ᐃᖃᓗᖕᓂ ᐃᓅᓚᐅᖅᓯᒪᔪᖅ ᐃᖅᑲᓇᐃᔭᖅᖢᓂᓗ ᐃᒡᓗᓕᕆᔨᒃᑯᓐᓂ 

2022-ᒥᓂᑦ ᐊᒻᒪᓗ ᑖᓐᓇ ᐱᖓᓱᓂᑦ ᕿᑐᕐᖓᓕᒃ ᐊᐃᑉᐸᖃᖅᖢᓂᓗ.  

 

ᑐᕋᐃᓯ ᑰᓕ ᐃᓅᓂᑯ ᓄᓇᕗᒻᒥ ᐃᖃᓗᐃᑦ ᐃᒡᓗᓕᕆᔨᒃᑯᖏᖕᓂ ᐃᖅᑲᓇᐃᔭᖅᑐᖅ 2022-ᒥᓂᑦ ᐃᒡᓗᓂᒃ 

ᐊᑐᖅᑐᐊᖅᑎᓂᒃ ᑲᒪᒋᔭᖃᖅᖢᓂ ᐊᐃᑉᐸᓕᒃ ᐊᒻᒪᓗ ᐱᖓᓱᓂᑦ ᕿᑐᕐᖓᖃᖅᖢᓂ. ᑐᙵᓱᒋᑦ. 

 

ᑭᐊᓂ ᐃᓄᐊᕋᖅ. ᑭᐊᓂ ᐃᓅᓚᐅᖅᓯᒪᔪᖅ ᓄᓇᕗᒻᒥ ᐃᖃᓗᒻᒥᐅᑕᐅᓕᖅᑐᑦ ᐊᕐᕌᒍᑦ 20−ᐅᓕᖅᑐᑦ. ᖁᔭᓐᓇᒦᒃ. 

ᑭᐊᓂ ᑖᓐᓇ ᑐᒡᓕᐊᓂ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᖅ ᓱᒡᓗᓕᕆᔨᐅᓂᐊᖅᖢᓂ ᐱᖓᓱᓂᑦ ᕿᑐᕐᖓᓕᒃ. 

ᖁᔭᓐᓇᒦᒃ, ᑭᐊᓐ. 

 

ᐱᖃᑎᐊᓗᒐ ᐸᐅᓗᓯ ᒍᐊᑕᓐ. ᐃᓅᔪᕕᓂᖅ ᑕᒫᓂ ᐃᖃᓗᖕᓂ 38−ᓂᒃ ᐊᕐᕌᒍᓂᑦ. ᒪᕐᕉᖕᓂᒃ ᕿᑐᕐᖓᖃᖅᖢᓂ. 

ᐊᒻᒪ ᐹᓪ ᐃᖃᓗᐃᑦ ᐃᒡᓗᓕᕆᔨᒃᑯᓐᓂ ᐃᖅᑲᓇᐃᔭᓕᖅᑐᖅ ᑕᓪᓕᒪᓄᑦ ᐊᕐᕌᒍᓄᑦ. ᖁᔭᓐᓇᒦᒃ. ᑐᙵᓱᒋᑦ ᐹᓪ. 

 

ᔪᐊᓇᓯ ᕿᓚᕝᕙᖅ. ᔪᐊᓇᓯ ᐃᖃᓗᖕᓂ ᐃᒡᓗᓕᕆᔨᒃᑯᓐᓂ ᐊᕐᕌᒍᓪᓗᐊᖅ ᑕᐃᑲᓂ ᐃᖅᑲᓇᐃᔭᖅᓯᒪᓕᖅᑐᖅ 

ᐃᒡᓗᓂᑦ ᓴᓇᔨᐅᓪᓗᓂ ᐃᓅᓂᑰᓪᓗᓂ ᑕᒫᓂ ᐃᖃᓗᖕᓂ ᐊᑕᐅᓯᕐᒥᒡᓗ ᕿᑐᕐᖓᖃᖅᖢᓂ. 

 

ᓂᑭ ᓇᐅᔪᖅ. ᓂᑭ ᐃᖃᓗᖕᓂ ᐃᒡᓗᓕᕆᔨᒃᑯᓐᓂ ᐃᖅᑲᓇᐃᔭᖅᓯᒪᓕᖅᑐᖅ 16-ᓄᑦ ᐊᕐᕌᒍᓄᑦ ᓱᒡᓗᓕᕆᔨᐅᓪᓗᓂ. 

ᐃᖃᓗᖕᓂ ᐃᓅᓚᐅᖅᓯᒪᔪᖅ. ᑐᙵᓱᒋᑦ ᓂᑮ. 

 

ᒥᔅᑕ ᑲᓇᔪᖅ ᐱᐅᕐ ᐃᖃᓗᖕᓃᒃᓯᒪᓕᖅᑐᖅ, ᐃᒡᓗᓕᕆᔨᒃᑯᓐᓂᓪᓗ ᐃᖅᑲᓇᐃᔭᖅᓯᒪᓕᖅᖢᓂ 13-ᓄᑦ ᐊᕐᕌᒍᓄᑦ 

ᓴᓇᔨ ᐊᒻᒪᓗ ᕿᔪᓕᕆᔨ. ᓄᖅᑲᖓᓂᖏᖕᓂ ᑖᓐᓇ ᐃᓚᐃᓚᐅᕐᒪᑦ, ᕿᑐᕐᖓᖓᑦᑕ ᐃᓚᑯᓗᐊ 

ᐃᓅᔪᓐᓃᓚᐅᖅᓯᒪᖕᒪᑦ. ᑐᙵᓱᒋᔅᓯ ᐃᓘᓐᓇᓯ. ᑖᓐᓇ ᐃᒡᓗᒋᒐᔅᓯᐅᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᐃᒡᓗᔅᓯᖕᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᓇᑦᓯᓕᖕᒧᑦ ᒪᓕᒐᓕᐅᖅᑎ, 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᔪᒪᒋᓪᓗᖓ ᑖᓐᓇ ᓇᓪᓕᐅᑎᔪᑯᓗᒃ ᐊᑖᑕᓐᓄᑦ, ᐊᑖᑕᓐᓂᒃ 

ᐊᑎᓕᒃ. ᐃᓄᒃᐸᐅᔭᖅ 10−ᓂᒃ ᐊᕐᕌᒍᖃᓕᖅᑐᖅ. ᐊᒻᒪᓗ ᓄᓕᐊᕋ ᐊᓂᓵᕐᒥᖕᒪᑦ. ᐊᓂᔭᕆᐊᖃᖅᑲᐅᖕᒪᑦ 

ᓯᓂᒃᑕᕐᕕᖕᒧᑦ ᐅᑎᕆᐊᖅᑐᖕᒪᑦ. ᑐᙵᓱᑦᑎᑕᐅᖁᕙᕋ ᐸᓂᑯᓗᒐ ᐅᓪᓗᒥ ᓇᓪᓕᐅᑎᔪᑯᓘᖕᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓇᓪᓕᐅᓐᓂᖅᓯᐅᑦᑎᐊᕆᑦ, ᑐᙵᓱᒋᓪᓗ ᒪᓕᒐᓕᐅᕐᕕᖕᒧᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐃᖃᓗᐃᑦ−ᓂᐊᖁᙴᒧᑦ ᒪᓕᒐᓕᐅᖅᑎ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓇᓪᓕᐅᓂᖅᓯᐅᑦᑎᐊᑯᓗᓪᓕ ᐸᓂᑯᓗᐃᑦ 

ᐃᖅᑲᓇᐃᔭᖅᑎᐅᖃᑎᕗᑦ. ᑐᙵᓱᑦᑎᐊᕆᑦ ᑕᕝᕗᖓ ᐃᒡᓗᓐᓅᕕᑦ, ᑕᒪᒃᑯᐊᓪᓗ ᐳᓛᕆᐊᖅᓯᒪᔪᑦ. ᖁᔭᓐᓇᒦᒃ 

ᑕᕝᕙᓃᒍᓐᓇᕋᔅᓯ.  

ᐅᖃᖅᑎᑦᑎᔩ, ᓂᑯᕕᒍᑎᖃᓗᐊᙳᐊᖅᑐᖓ ᑖᒃᑯᐊᒃ ᒪᕐᕉᒃ ᐱᓗᐊᙳᐊᖅᑑᒃ ᓯᕗᓪᓕᖅᐹᖅ ᑖᓐᓇ ᐃᖅᑲᓇᐃᔭᖅᑎᒐ 

ᐃᒫᓪᓚᑦᑖᖅ ᐊᖏᓂᖅᐹᒥᒃ ᑕᐅᑐᓲᕋ ᖁᔭᓕᒍᑎᒋᔭᕋ ᐃᒻᒥᓂᒃ ᑐᓂᓯᓯᒪᒻᒪᑦᑕᐅᖅ ᐃᖃᓗᐃᑦ−ᓂᐊᖁᙴᒧᑦ 

ᓂᕈᐊᖅᑕᐅᒍᑎᓯᒪᔭᓐᓂᑦ ᐃᖅᑲᓇᐃᔭᖅᑎᒐ, ᕕᐊᑭ ᒪᐃᒃ. ᑐᙵᓱᑦᑎᑕᐅᑦᑎᕐᓕ ᑕᕝᕗᖓ. 

 

>>ᐸᑦᑕᑐᖅᑐᖅ 

 

ᐊᒻᒪ ᑐᖏᓕᖓ, ᑖᓐᓇ ᑐᙵᕕᒃᑯᑦ ᑐᖏᓕᖓ.  

 

>>ᐃᓪᓚᖅᑐᑦ 

 

ᐃᖃᓗᐃᑦ−ᓂᐊᖁᙴᒥᐅᑕᐅᓂᖓᓄᑦ ᐃᓕᓴᕆᒍᒪᑦᑎᐊᕋᒃᑯ, ᒥᔅᑕ ᐹᓪ ᐃᕐᖓᐅᑦ. ᑐᙵᓱᑦᑎᐊᕆᑦ ᐃᒡᓗᖁᑎᖕᓄᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᔅᓯᖕᓄᑦ ᑐᙵᓱᒋᔅᓯ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᓈᓴᐅᑎᓕᒃ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 420 - 6(2): ᐅᔭᕋᓐᓂᐊᓲᑦ ᓴᓇᔪᓕᕆᔾᔪᓯᖏᓄᑦ ᑐᕌᖅᑐᖅ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓪᓗᒃᑯᑦ, ᑐᙵᓱᒋᑦᑎ ᒪᓕᒐᓕᐅᕐᕕᖕᒧᑦ, 

ᐊᒥᑦᑐᕐᒥᐅᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᐅᔭᕋᖕᓂᐊᕐᓂᓕᕆᓂᕐᒧᑦ ᑲᒪᔨᐅᔪᑦ 

ᐱᔾᔪᑎᒋᓪᓗᒍ ᓄᓘᔮᖕᓂ ᐅᔭᕋᓐᓂᐊᕐᕕᒃ. ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᑕᐃᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᕿᒥᕐᕈᓇᖕᒪᑕ ᒪᑭᒪᔪᓐᓇᖅᑐᑦ ᐊᐅᓚᑕᐅᓂᖏᑦᑎᒍᑦ ᑐᒃᓯᕌᕆᔭᐅᔪᖅ ᐅᔭᕋᖕᓂᐊᖅᑎᒃᑯᓐᓄᑦ. 

 

ᐅᖃᖅᑏ, ᖁᔭᓐᓇᒦᕈᒪᒋᓪᓗᒋᑦ ᑕᐃᒃᑯᐊ ᒪᐃᔭᕆᔭᐅᔪᑦ ᓴᓂᕋᔭᖕᒧᑦ ᐃᒡᓗᓕᕐᒧᓪᓗ ᑐᓐᓂᖅᑯᑎᖃᕈᓐᓇᖅᓯᒪᖕᒪᑕ 

ᑎᑎᖅᑲᓂᒃ ᑲᑎᒪᔨᓄᑦ ᐊᒻᒪᓗ ᖁᔭᓕᖃᓯᐅᑎᓪᓗᒋᑦ ᐃᒡᓗᓕᖕᒥ ᓴᓂᕋᔭᖕᒥᓗ ᐊᖑᓇᓱᒃᑐᓕᕆᔩᑦ ᑲᑎᒪᔨᖏᑦ. 

 

ᐅᖃᖅᑏ, ᑕᐃᒃᑯᐊ ᑎᑎᖅᑲᑦ ᑐᓐᓂᖅᑯᑕᐅᓚᐅᖅᑐᑦ ᐃᑲᔪᖅᓱᐃᔪᑦ ᑖᔅᓱᒥᖓ ᑐᒃᓯᕌᕆᔭᐅᔪᒥᒃ. ᐊᒻᒪᓗ ᒥᓂᔅᑕ 

ᖃᐅᔨᒪᔪᒃᓴᐅᒋᕗᖅ ᑖᒃᑯᐊ ᐅᔭᕋᖕᓂᐊᖅᑏᑦ ᐅᓄᖅᑐᑲᓪᓚᖕᓂᒃ ᐃᖅᑲᓇᐃᔭᖅᑎᑦᑎᖕᒪᑕ ᓴᓂᕋᔭᖕᒥᐅᓂᑦ 

ᐃᒡᓗᓕᖕᒥᐅᓂᓪᓗ. 

 

ᑎᑎᕋᖅᑕᐅᓯᒪᓂᐊᕐᒪᑦ, ᓄᓇᕗᑦ ᒐᕙᒪᒃᑯᑦ ᖃᓄᕐᓕ ᐃᓱᒪᒋᔭᖃᖅᐸᑦ ᓄᓘᔮᖕᓂ ᑐᒃᓯᕌᕆᔭᐅᔫᑉ ᒥᒃᓵᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᔭᕋᖕᓂᐊᕐᓂᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᓄᓇᕗᑦ ᒐᕙᒪᒃᑰᓪᓗᑕ 

ᑐᓂᓯᓯᒪᔪᒍᑦ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᖕᓄᑦ ᑖᒃᑯᐊ ᑲᔪᓯᓂᐊᖅᐸᑕ ᐅᑯᓂᖓ 

ᐱᓕᕆᔭᕆᐊᖃᖅᓯᒪᓪᓗᑎᑦ, ᐱᓕᕆᓯᒪᓪᓗᑎᖑᑦ. ᑭᓯᐊᓂ ᑖᓐᓇ ᑖᒃᑯᐊ ᐱᓕᕆᔭᐅᔭᕆᐊᖃᖃᑦᑕᕐᒪᑕ ᑕᐃᑰᓇ, 

ᑕᐃᑰᓇ ᑕᐃᒪ ᑐᓴᖅᓯᖅᖢᒍᑦ. ᑭᓯᐊᓂ, ᐃᑲᔪᖅᑐᖅᓯᒪᒐᑦᑕ ᓱᓕ ᒫᓐᓇᒧᑦ ᐊᓯᔾᔨᖅᓯᒪᙱᑦᑐᖅ ᑖᓐᓇ 

ᐃᑲᔪᖅᑐᕐᓂᕗᑦ ᑖᔅᓱᒥᖓ ᑲᔪᓰᓐᓇᖁᔨᑎᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᖃᐃᕐᓂᖅ. 

ᖃᐃᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᑲᔪᖅᓱᕐᒪᑕ ᑖᒃᑯᓂᖓ 

ᓄᓘᔮᒃᑯᓐᓂ ᐃᖅᑲᓇᐃᔮᑦ ᐱᔾᔪᑎᒋᓪᓗᒍ ᑖᒃᐱᑲᓂ ᓴᓂᕋᔭᖕᒥ ᐃᒡᓗᓕᖕᒥᓗ, ᑖᒃᑯᐊ ᒪᒃᑯᒃᑐᕗᑦᑕᐅᖅ 

ᐱᔾᔪᑎᒋᓪᓗᒋᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓐᓂᖅᑯᑎᖃᓚᐅᖅᑎᓪᓗᒍ ᑎᑎᕋᕐᓂᒃ, 

ᓄᓇᕗᑦ ᒐᕙᒪᒃᑯᑦ ᐅᖃᓚᐅᖅᓯᒪᔪᑦ ᐊᒻᒪᓗ ᐃᒪᐃᓕᓚᐅᖅᖢᑎᒃ ᑕᒪᓐᓇ ᐱᐅᔪᒥᒃ ᐊᑦᑐᐃᓂᖃᕐᒪᑦ 

ᑮᓇᐅᔭᓕᐅᑦᑎᐊᓕᖅᖢᑎᒡᓗ ᐅᔭᕋᓐᓂᐊᕐᕕᒃ ᐱᔾᔪᑎᒋᓪᓗᒍ. ᐃᑲᔪᖅᖢᓂ ᓄᓇᕗᒻᒥ ᐃᖅᑲᓇᐃᔭᖅᑎᓂᒃ, 

ᐃᓚᖏᖕᓂᒃ ᓄᓇᓕᖕᓂᓗ.  

 

ᒐᕙᒪᒃᑯᑦ ᖁᔭᓕᕙᒃᑲ ᑕᒪᑐᒥᖓ ᓇᓗᓇᐃᖅᓯᖕᒪᑕ. ᑖᓐᓇ ᒥᓂᔅᑕ ᑐᑭᓯᓇᖅᓯᑎᑦᑎᒃᑲᓐᓂᕈᓐᓇᖅᐹ 

ᖃᓄᐃᑦᑐᖃᕋᔭᖅᐸᑦ ᑖᓐᓇ ᑐᒃᓯᕌᕆᔭᐅᔫᒐᓗᐊᖅ ᐊᖏᖅᑕᐅᓐᓂᙱᑉᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᔭᕋᖕᓂᐊᕐᓂᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ, ᐄ’, ᐊᒃᑐᐃᓂᖃᓪᓚᕆᖕᓂᐊᖅᑐᖅ 

ᐊᖏᖅᑕᐅᙱᓐᓂᖅᐸᑦ. ᑖᔅᓱᒥᖓᑐᐊᖑᙱᑦᑐᖅ ᐅᔭᕋᖕᓂᐊᕐᕕᓕᒫᓂᒃ ᐊᒃᑐᐃᓂᖃᕐᓂᐊᖅᑐᖅ. 

ᐊᒃᑐᐃᓂᖃᓪᓚᕆᖕᓂᐊᖅᑐᖅ ᐊᖏᖅᑕᐅᙱᓐᓂᖅᐸᑦ ᑐᒃᓯᕌᕆᔭᕋᓗᐊᖓ. 

 

ᓇᓗᓇᐃᖅᓯᔪᓐᓇᙱᑦᑐᖓ ᒪᑐᔭᐅᓂᐊᕐᒪᖔᑦ ᐅᕝᕙᓘᓐᓃᑦ ᖃᓄᐃᓐᓂᐊᕐᒪᖔᑦ. ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑕᑎᒋᔪᓐᓇᑦᑎᐊᖅᑕᒃᑲ ᐃᓱᒪᓕᐅᑦᑎᐊᕐᓂᐊᕐᓂᖏᓐᓂᒡᓗ ᐊᑐᓕᖁᔭᓕᐅᕐᓂᐊᕐᓂᖓᓗ ᑲᓇᑕᐅᑉ 

ᒐᕙᒪᒃᑯᖏᑦᑕ ᒥᓂᔅᑕᖓᖕᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐊᖏᖃᑎᒋᑦᑎᐊᖅᐸᕋ ᑖᓐᓇ ᒥᓂᔅᑕᕆᔭᐅᔪᖅ. ᐄ’, 

ᐊᒃᑐᐃᓂᖃᓪᓚᕆᖕᓂᐊᕐᒪᑦ ᓄᓇᑦᑎᓐᓂ ᓴᓂᕋᔭᖕᒥ ᐃᒡᓗᓕᖕᒥᓗ ᐃᖅᑲᓇᐃᔮᒃᓴᖅᓯᐅᖃᑦᑕᕐᒪᑕ. ᐅᖃᖅᑏ, ᑕᐃᒃᑯᐊ 

ᐱᖓᓱᑦ ᐅᑭᐅᖅᑕᖅᑐᒥᐅᑦ ᓯᕗᓕᖅᑎᖏᑦ ᐱᓇᓱᐊᕈᓯᐅᓚᐅᖅᑐᒥ ᑲᑎᒻᒪᑕ ᓄᓇᕗᒻᒥ, ᓇᓗᓇᐃᖅᓯᓚᖅᓯᒪᖕᒥᔪᑦ 

ᑕᒪᑐᒥᖓ ᓄᓇᒥᐅᑕᓂᒃ ᑮᓇᐅᔭᓕᐊᕆᔭᐅᔪᓐᓇᖅᖢᓂᒃ ᐅᖃᖅᓯᒪᓪᓗᑎᑦ ᐱᖓᓱᑦ ᓯᕗᓕᖅᑏᑦ ᑲᓇᑕᐅᑉ 

ᒐᕙᒪᒃᑯᖏᖕᓂᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐊᒻᒪᓗ ᑲᑐᔾᔨᖃᑎᒌᖕᓂᒃᑰᖃᑎᖃᕐᓗᑎᑦ ᐅᑭᐅᖅᑕᖅᑐᒥ 

ᓄᓇᖃᖅᑳᖅᓯᒪᔪᓪᓗ ᒐᕙᒪᒃᑯᖏᖕᓂᑦ ᐱᐅᓯᒃᑲᓐᓂᖁᓪᓗᒋᑦ ᒪᓕᒐᐃᑦ ᖃᐅᔨᓴᐅᑏᓪᓗ ᐅᔭᕋᖕᓂᐊᕐᕕᒃ ᓄᓘᔮᑦ 

ᑖᓐᓇ ᐃᓚᒋᔭᐅᓪᓚᕆᖕᒪᑦ. 

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᓇᐅᒃᑯᑦ ᐱᐅᓯᒋᐊᖅᑕᐅᓂᐊᕐᒪᖔᑦ ᓇᓕᐊᒃ ᒪᓕᒐᐃᑦ 

ᖃᐅᔨᓴᐃᔾᔪᑏᓪᓗ ᐊᒻᒪᓗ ᐊᑐᓕᖁᔭᓕᐊᕆᔭᐅᕙᑦ ᖃᓄᐃᑦᑐᑦ ᓄᓇᕗᑦ ᒐᕙᒪᒃᑯᖏᖕᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᔭᕋᖕᓂᐊᕐᕕᓕᕆᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓄᖅᑐᑲᓪᓚᐅᕗᑦ ᑕᐃᒃᑯᐊ 

ᐃᖅᑲᓇᐃᔮᕆᔭᕆᐊᖃᖅᑕᕗᑦ ᐱᐅᓯᕙᓪᓕᐊᑎᑦᑎᓇᓱᒃᑎᓪᓗᑕ ᒪᓕᒐᓂᒃ. ᑕᒪᓐᓇ ᐱᓕᕆᐊᕇᓐᓇᖅᑕᕗᑦ ᐊᒻᒪᓗ 

ᓂᓪᓕᕐᕕᒌᓐᓇᐅᔭᖅᖢᑎᒃᑯᑦ. 

 

ᑕᐃᒃᑯᐊ ᐃᖅᑲᓇᐃᔮᕆᔭᕆᐊᖃᖅᑕᕗᑦ ᐅᓄᖅᑐᑦ. ᑕᐃᓐᓇ ᓄᓇᐃᑦ, ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᑦᑕ 

ᐸᕐᓇᐅᑎᖏᑦ ᐋᖅᑭᒋᐊᒃᑲᓐᓂᕐᓗᒋᑦ ᑭᓱᑦ ᐱᕙᓪᓕᐊᑎᑕᐅᔪᓐᓇᕐᒪᖔᑦ ᑭᓱᓪᓗ ᐱᕙᓪᓕᐊᑎᑕᐅᔪᓐᓇᙱᒻᒪᖔᖏᑦ. 

 

ᒫᓐᓇ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᒪᓐᓇ ᑲᔪᓰᓐᓇᖅᓯᒪᔪᖅ ᐆᒃᑐᖅᑕᐅᓯᒪᓪᓗᓂ ᐊᒻᒪᓗ ᐊᒃᓱᐊᓗᒃ 

ᐊᑑᑎᖃᖅᖢᓂ ᑖᓐᓇ ᓄᓇᕗᒻᒥ ᐊᑐᖅᑕᐅᔪᖅ. 

 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓱᑦ ᐃᓗᓕᖏᑦ ᑲᒪᒋᔭᐅᓂᐊᕐᒪᑕ ᑕᒪᒃᑯᓂᖓ ᐱᕙᓪᓕᐊᔾᔪᓯᕐᓂᒃ ᒪᓕᒃᑐᐃᓐᓇᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 421 - 6(2): ᑭᕙᓪᓕᒻᒥ ᓄᓇᓕᓐᓄᑦ ᐊᒃᑐᐊᖃᑎᒌᒍᑎᒃᓴᖅ ᐊᖅᑯᑖᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗ ᐊᒻᒪᓗ ᓂᕈᐊᖅᑎᒃᑲ ᖃᒪᓂ’ᑐᐊᕐᒥᐅᑕᐃᑦ 

ᐅᓪᓗᖃᑦᑎᐊᕆᔅᓯ. 

ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ. ᒥᓂᔅᑕ 

ᖃᐅᔨᒪᑦᑎᐊᖅᑐᖅ ᐊᒃᓱᕉᑎᒋᓪᓚᕆᒃᑲᒃᑯ ᓂᓪᓕᐅᑎᒋᒐᔪᖦᖢᒍᓪᓗ ᑕᐃᓐᓇ ᐊᖅᑯᑎᕐᔪᐊᖅ. 

 

ᑖᓐᓇ ᐊᒃᓱᐊᓗᒃ ᐃᑲᔫᑎᖃᕐᓂᐊᕐᒪᑦ. ᑖᓐᓇ ᒥᓂᔅᑕ ᖃᐅᔨᒪᔪᖅ ᐱᓕᕆᕕᖏᑦ $1.6 ᒥᓕᐊᓐᓂᒃ ᑮᓇᐅᔭᓂᑦ 

ᑳᓐᑐᕌᒃᑦ−ᑖᖅᑎᑦᑎᓚᐅᖅᑐᖅ ᓄᓇᒥ ᔅᑖᓐᑎᐊᒃᑯᓐᓂᒃ ᖃᐅᔨᓵᕆᔭᐅᔪᓐᓇᕐᓂᐊᕐᒪᑦ ᑕᐃᓐᓇ ᐊᖅᑯᓯᐊᕆᔭᐅᔪᒪᔪᖅ 

ᓇᓗᓇᐃᖅᓯᓗᑎᒡᓗ ᒪᑭᒪᑎᔪᓐᓇᑦᑎᐊᕐᓂᖏᖕᓂᒃ ᐊᑑᑎᖃᑦᑎᐊᕐᓂᐊᕐᓂᖏᓪᓗ. 

 

ᒫᓐᓇᕈᓘᓚᐅᖅᑐᖅ ᐅᑭᐅᖅᓯᐅᕐᒥᒃ ᑲᑎᒪᔾᔪᐊᖅᑎᓪᓗᑕ ᒥᓂᔅᑕ ᓇᓗᓇᐃᖅᓯᓚᐅᖅᓯᒪᔪᖅ ᓄᓇᓕᖕᓂ 

ᐅᖃᖃᑎᖃᕐᓂᐊᖅᖢᑎᑦ ᐱᓇᓱᐊᕈᓯᖕᓂᒃ ᐊᒡᒋᖅᑐᓂᒃ. ᐅᓪᓗᒥᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᖅ 

ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᙱᑕᕋ ᓱᒻᒪᓪᓚᑦᑖᖅ 

ᑭᖑᕙᕆᐊᖅᓯᒪᒻᒪᖔᑦ, ᑕᐃᒃᑯᐊᓕ ᖃᐅᔨᓴᖅᑏᑦ, ᐋᖅᑭᔅᓯᓯᒪᓕᖅᑐᐃᑦ ᓰᑏᕝᕙᒥ ᓄᓇᓕᓐᓄᑦ ᐳᓚᕋᓛᕐᓗᑎᒃ 

ᑕᓪᓕᒪᓄᑦ. ᑎᒥᐅᔪᓄᓪᓗ ᓇᒻᒥᓂᖃᐅᑎᓕᓐᓄᓪᓗ ᐱᖃᑕᐅᒍᓐᓇᕐᒪᖔᑦᑕ ᐅᖃᖃᑎᖃᕆᐊᖅᑐᓛᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᒃ ᑭᐅᒻᒪᑦ. ᒥᓂᔅᑕ ᑕᐃᒪ ᐃᖅᑲᐅᒪᔪᔅᓴᐅᒻᒪᑦ 

ᐱᖃᑕᐅᖃᑖᔪᒻᒪᑦ ᖁᑦᑎᒃᑐᒥ ᐃᖅᑲᓇᐃᔮᓖᑦ ᑲᑎᒪᑎᓪᓗᒋᑦ ᐊᒥᐊᓕᑲᒃᑯᑦ ᑐᑦᑕᕐᕕᖓᓂ ᐋᑐᕚᒥ. ᑖᔅᓱᒥᓂᖓ 

ᐊᖅᑯᓯᐅᕈᒪᔪᓂᒃ, ᕿᑎᕐᒥᐅᑕᐃᓪᓗ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓᔅᓴᐃᓐᓇᖅ 

ᐊᐱᖅᑯᑎᖃᖃᑦᑕᓂᐊᖅᑐᔅᓴᐅᒻᒥᒻᒪᑕ. ᐱᓇᓱᐊᕈᓯᐅᓚᐅᖅᑐᒥ.  

 

ᐅᖃᖅᑏ, ᓯᕗᓕᖅᑏᑦ, ᐱᖓᓱᑦ ᑲᑎᒪᓚᐅᕐᖓᑕ ᐃᓅᕕᒻᒥ. ᑕᒪᒃᑯᐊ ᐱᖁᑎᕐᔪᐊᑦ ᐊᒻᒪ ᐊᖅᑯᑏᑦ 

ᐅᖃᐅᓯᐅᓐᓂᕐᖓᑕᒎᖅ. ᖃᓄᐃᓕᐅᕐᓗᑎᒃ ᐅᖃᖃᑎᖃᖅᓯᒪᕙᑦ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᒐᕙᒪᑐᖃᒃᑯᓐᓂ 

ᒥᓂᔅᑕᐅᖃᑎᖏᓐᓂᒃ ᑭᕙᓪᓕᕐᒥᒃ ᐊᖅᑯᑎᔅᓴᖅ ᐱᔾᔪᑎᒋᔭᐅᓪᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ ᐅᖃᖅᑏ. ᐅᖃᖅᑏ, ᒪᐃᖑᑎᓪᓗᒍ 

ᓯᕗᓕᖅᑎᐅᓪᓗᑕ ᒥᓂᔅᑕᐅᓪᓗᑕ ᐋᑐᕚᓕᐊᔪᔪᒍᑦ ᑲᑎᒪᖃᑎᖃᕆᐊᖅᑐᖅᑐᑕ ᒐᕙᒪᑐᖃᒃᑯᓐᓂ 

ᒥᓂᔅᑕᐅᖃᑎᑦᑎᓐᓂᒃ. ᒥᓂᔅᑕᐅᖃᑎᓕᒫᑦᑎᐊᒃᑲ ᑲᑎᒪᖃᑎᒋᖃᑦᑕᔪᔭᒃᑲ ᑭᕙᓪᓕᕐᒥ ᐊᖅᑯᑎ ᓄᓇᓖᑦ 

ᐊᑯᓐᓂᖏᑎᒍᑦ ᐊᖅᑯᑎᔅᓴ ᐅᖃᐅᓯᕆᔪᔭᕋ. ᖃᖓᑕᓲᓂᒃ ᑐᕚᖃᓗᐊᖃᑦᑕᕐᓂᐊᕈᓐᓃᕋᑦᑕ. ᒥᓂᔅᑕᓗ ᐃᐅᓪᑖᐳᕋ 

ᖁᔭᓐᓇᒦᕐᒥᔭᕋ ᑮᓇᐅᔭᖅᑖᖅᑎᑦᑎᔪᒻᒪᑦ ᖃᐅᔨᓴᕈᑎᔅᓴᓂᒃ. 

 

ᐄ’, ᖃᐅᔨᓴᕐᓂᒃᑯᑦ ᖃᐅᔨᔭᐅᓯᒪᔪᐃᑦ ᑕᑯᒍᒪᓛᕐᒥᔭᒃᑲᑦᑕᐅᖅ ᑕᐃᑲᙵᑦ ᓇᒧᙵᕆᐊᕈᓐᓇᑦᑕᕋᔭᕐᒪᖔᑦ ᑕᒪᓐᓇ 

ᖃᐅᔨᒍᒪᒐᒃᑯ. ᖁᔭᓐᓇᒦᒃ, ᐅᖃᖅᑏ. 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᑐᑭᓯᒃᑲᓐᓂᕈᑎᔅᓴᐃᑦ 

ᐱᓕᕆᕕᖓᓄᑦ ᓴᖅᑭᖅᑕᐅᓯᒪᔪᐃᑦ ᑭᕙᓪᓕᕐᒥ ᐊᖅᑯᑎᔅᓴᒥᒃ ᖃᐅᔨᓴᕐᓂᐅᔪᒥᒃ ᖃᓄᖅ, ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖓᑦ ᖃᓄᖅ ᐱᖃᑕᐅᓂᖃᕋᔭᕐᒪᖔᑦ ᓇᓗᓇᐃᖅᓯᓯᒪᒻᒪᑕ. ᖃᓄᕐᖑᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑲ, 

ᖃᓄᖅ, ᖃᓄᐃᓕᐅᖃᑎᖃᖅᓯᒪᒻᒪᖔᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᒋᖃᑦᑕᑕᒃᑲᐃᒃᑯᐊ, ᐊᖓᔪᖅᑳᖓᑦ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦᑕ. ᐱᕙᓪᓕᐊᓂᕆᔭᖓᓂᒃ ᐅᓂᒃᑳᕐᕕᒋᕙᑦᑐᒍ, ᐱᒻᒪᕆᐊᓘᒻᒪᑦ ᑖᓐᓇ ᑭᕙᓪᓕᕐᒥ 

ᐱᓕᕆᐊᖑᔪᖅ. ᖃᐅᔨᒪᑏᓐᓇᕋᓱᓐᓂᐊᖅᑕᕋ ᐱᓕᕆᐊᖑᓂᓕᒫᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒃ ᒪᓕᒐᓕᐅᖅᑎᖓᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 422 - 6(2): ᓄᓇᕘᒧᑦ 3000 ᐃᒡᓗᓕᐅᓐᓂᒻᒧᑦ ᐊᑐᒐᒃᓴᓕᐊᖓᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᒥᓂᔅᑕᒧᑦ ᑲᒪᔨᐅᔪᒧᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᓄᑦ. ᐅᖃᖅᑏ, ᒥᓂᔅᑕ ᑕᐃᒪ ᐃᖅᑲᐅᒪᔪᔅᓴᐅᒻᒪᑦ ᐊᒥᓱᐊᖅᑎᖅᑐᖓ 

ᐃᔅᓯᕙᓂᖃᖅᑎᓪᓗᑕ ᒪᓕᒐᓕᐅᕐᕕᒻᒥ ᐅᖃᐅᓯᖃᖃᑦᑕᖅᓯᒪᓕᕋᒪ ᐃᓪᓗᑖᒃᑲᓐᓂᕆᐊᖃᓪᓚᕆᓐᓂᕆᔭᖓᓂᑦ 

ᑕᓗᕐᔪᐊᖅ ᐊᒻᒪᓗ ᑰᒑᕐᔪᒃ.  

 

ᐅᖃᖅᑏ, ᐃᑲᔪᖅᓯᑕᒃᑲ ᓄᓇᕗᑦ 3,000 ᓄᓇᕘᒥ ᐃᓪᓗᓕᐅᕐᓂᐅᒐᓱᓛᖅᑐᖅ 100−ᓂᒃ ᐃᓪᓗᓕᕆᔨᒃᑯᑎᒍᑦ 

ᑐᕌᒐᕆᔭᖓᐃᓛᒃ. ᐊᑭᑐᓗᐊᖏᑦᑐᓂᓪᓗᒎᖅ ᐃᓪᓗᓕᐅᕐᓗᓯ ᓂᐅᕕᐊᔅᓴᓂᓪᓗ ᐃᓪᓗᓕᐅᕐᓗᓯᒎᖅ ᑰᒑᕐᔪᒻᒥ ᐊᒻᒪ 

ᑕᓗᕐᔪᐊᕐᒥ. 

 

ᑕᖅᑭᕆᓚᐅᖅᑕᑎᓐᓂ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᓴᖅᑕᐅᑎᑦᑎᔪᒻᒪᑕ ᐃᓪᓗᓕᐅᕆᐊᕐᓂᐊᕐᓂᕋᓕᖅᑐᑎᒃ 

20−ᓂᑦ ᐃᓪᓗᓕᕆᔨᒃᑯᑎᒍᑦ ᐃᓪᓗᔅᓴᓂᑦ ᑕᓗᕐᔪᐊᕐᓂ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᖃᖅᑏ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐸᕐᓇᐅᑎᖓᑦ ᓴᓇᒐᓱᓛᕐᒪᖔᑕ ᐊᑕᐅᓯᖅᐸᔮᕌᓗᒻᒥ ᐊᕙᑎᓂᒃ ᐃᓪᓗᓕᒻᒥ ᑲᑎᙵᐅᕐᕕᐅᔪᒥ 

ᐅᕝᕙᓘᓐᓃ ᒥᑭᔫᑕᐅᓂᖅᓴᐅᒐᔭᖅᑲᑦ ᑲᑎᙵᐅᖅᑐᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. 

ᐊᔾᔨᒌᒃᑲᔭᖏᑦᑐᐃᑦ ᑖᒃᑯᐊ ᑲᑎᙵᐅᖅᑐᒡᒍᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᐱᖅᑯᑏᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᙵ. ᐅᖃᖅᑏ, ᐅᖃᖅᑲᐅᒐᒪ ᑕᐃᒪ 

ᓄᓇᕗᑦ 3,000−ᓂᑦ ᐃᓪᓗᓕᕆᓂᕐᒧᑦ ᑐᑭᒧᐊᒍᑎᔅᓴᖅ ᓇᓗᓇᐃᖅᓯᓯᒪᒻᒪᑦ 35−ᓂᒡᒎᖅ ᐃᓱᖃᕐᓗᑎᒃ ᓄᑖᑦ 

ᐃᓪᓗᓕᕆᔨᒃᑯᑎᒍᑦ ᐃᓪᓗᐃᑦ, ᐊᑭᑐᓗᐊᙱᑦᑐᐃᓪᓗ ᐃᓪᓗᐃᑦ, ᓂᐅᕕᐊᔅᓴᐃᓪᓗ ᐃᓪᓗᐃᑦ, ᓴᓇᔭᐅᓛᕐᖓᑕᒎᖅ 

ᑰᒑᕐᔪᒻᒥ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᖃᖓ ᓯᕗᓪᓕᖅᐹᑦ ᐃᓪᓗᓕᐊᖑᔪᐃᑦ ᐱᒋᐊᖅᑕᐅᓛᖅᑲ ᑰᒑᕐᔪᒻᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ. 

 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑲᔪᓯᑦᑎᐊᖅᑲᑕ ᐃᓪᓗᓕᐅᕐᓇᐅᓕᖅᑲ 

ᐱᒋᐊᕋᔭᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᖅᑭᕆᓚᐅᖅᑕᑎᓐᓂᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑐᓴᖅᑕᐅᑎᑦᑎᔪᒻᒪᑕ ᐊᕙᑎᓂᒡᒎᖅ ᓄᑖᓂᑦ ᐃᓪᓗᓕᐅᕆᐊᓛᕐᖓᑕ ᕿᑎᕐᒥᐅᑦ ᓄᓇᓕᖁᑎᖓᓂᒃ ᐅᖅᓱᖅᑑᒥ 

ᑕᕝᕙᓂ ᐊᕐᕌᒍᑦᑎᓐᓂ ᐅᐊᑦᑎᐊᕈᒃᑲᓐᓂᖅ. ᕿᑎᕐᒥᐅᓂᑦ ᒪᓕᒐᓕᐅᖅᑎᐅᒐᒪ ᐊᐱᕆᒍᒪᕗᖓ ᒥᓂᔅᑕ 

ᓇᓗᓇᐃᖅᓯᒍᓐᓇᕋᔭᕐᒪᖔᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᐅᕋᓱᓐᓂᐊᕐᒪᖔᑕ ᐊᑕᐅᓯᕐᔪᐊᕌᓗᒻᒥ 

ᐊᕙᑎᓄᑦ, ᐊᕙᑎᓂᒃ ᑲᑎᙵᐅᖅᑐᓂᒃ ᐅᕝᕙᓘᓐᓃᑦ ᒥᑭᔫᑕᐅᓂᖅᓴᓂᒃ ᑲᑎᙵᐅᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᙵᐅᕋᔭᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᑲᖏᖅᓯᓂᐅᑉ ᐅᐊᖕᓇᖓᓄᑦ ᐊᒻᒪ ᐃᓪᓗᓕᒑᕐᔪᒻᒧᑦ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 423 - 6(2): ᐊᒃᑐᐃᓂᖃᓐᓂᖓ ᑲᖏᖅᖠᓂᐅᑉ ᐱᐅᒧᑦ ᐃᒥᐊᓗᖕᒧᓪᓗ ᓂᐅᕕᕕᖓ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᒧᑦ ᑲᒪᔨᐅᔪᒧᑦ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ ᒥᓂᔅᑕᐅᔪᒧᑦ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑲᖏᖅᓯᓂᐅᑉ Hᐊᒻᓚᖓᑦ 

ᑲᑎᒪᖃᑎᖃᕋᑖᔪᒻᒪᑦ ᐅᖃᐅᓯᖃᖅᑐᑎᒃ ᐊᒃᑐᐃᓂᕆᒐᔭᖅᑕᖓᓂᒃ, ᐊᒃᑐᖅᓯᓯᒪᓂᕆᔭᖓᓂᒃ ᐃᒥᐊᓗᒃᑖᕐᕕᒃ 

ᒪᑐᐃᖅᑕᐅᓚᐅᖅᑎᓪᓗᒍ ᑲᖏᖅᓯᓂᕐᒥ. ᑐᑭᓯᓯᒪᒐᒪ ᒥᓂᔅᑕᖑᓇ ᑲᑎᒪᔪᓃᖃᑕᐅᓂᕐᖓᒡᒎᖅ ᐊᒻᒪ ᖁᔭᓐᓇᒦᒃ 

ᑲᑎᒪᖃᑕᐅᒍᓐᓇᔪᒐᕕᑦ ᒪᐃᔭ ᑕᐅᑐᓐᓂᑯᓐᓂ ᑲᑎᒪᔨᖏᓐᓂᓪᓗ ᐃᓱᒫᓘᑎᖏᓐᓂᒃ ᓈᓚᒍᓐᓇᓚᐅᕋᕕᑦ.  

 

ᐅᖃᖅᑏ, ᑐᑭᓯᓯᒪᒻᒥᒐᒪᑦᑕᐅᖅ ᑳᓇᑕᒥᑦ ᐸᓖᓯᒃᑯᖏᑦ ᐅᓂᒃᑳᖃᕐᓂᕐᖓᑕ ᐃᓱᒫᓗᓇᓪᓚᕆᑦᑐᓂᑦ 

ᓈᓴᖅᑕᒥᓂᕆᔭᖏᓐᓂᑦ ᒪᑐᐃᓚᐅᖅᑎᓪᓗᒍ ᐱᐊᑖᕐᕕᒃ ᕗᐊᐃᓐᑖᕐᕕᓪᓗ ᐱᕋᔭᓐᓂᐅᖃᑦᑕᖅᑐᓂᑦ 

ᐊᑦᑕᓇᖅᑐᓕᕆᓂᕐᒥᓗ ᐊᑦᑐᐃᓯᒪᓂᕆᓕᖅᑕᖏᓐᓂᒃ ᑲᖏᖅᓯᓂᕐᒥ. ᒥᓂᔅᑕ ᐊᐱᕆᑐᐃᓐᓇᕈᒪᔭᕋ. 

ᒪᑐᐃᕐᓂᕆᓚᐅᖅᑕᖓ ᕕᐊᑖᕐᕕᒃ ᕙᐃᓂᑖᕐᕕᒃ ᐱᐅᔪᒃᑰᑦ ᐊᒃᑐᖅᓯᓯᒪᕚ ᑲᖏᖅᓯᓂᕐᒥᒃ ᐅᕝᕙᓘᓐᓃᑦ ᐱᐅᖏᑦᑐᒃᑯᑦ 

ᐊᒃᑐᖅᓯᓯᒪᕙ ᓄᓇᓕᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᑦᑎᐊᑐᐃᓐᓇᕐᓗᒍ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᕋᑖᖅᑕᖏᑦ. ᑲᑎᒪᖃᑕᐅᓚᐅᙱᑦᑐᖓ Hᐊᒻᓚᒃᑯᑦ ᑲᑎᒪᑎᓪᓗᒋᑦ, ᑕᐃᓐᓇ 

ᐸᓖᓯᒃᑯᑦ ᐅᖃᕆᐊᖅᑐᖅᓯᒪᑎᓪᓗᒋᑦ Hᐊᒻᓚᒃᑯᓐᓄᑦ. ᐅᖃᕈᓐᓇᖅᑐᖓᓕ ᖃᐅᑎᓪᓗᒍ Hᐊᒻᓚᒃᑯᓐᓂ 

ᑲᑎᒪᖃᑎᖃᓕᔪᒻᒥᒐᒪ ᐱᔾᔪᑎᖃᖅᑐᖓ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ. ᓄᓇᕗᑦ 3,000−ᒥᑦ ᐱᔾᔪᑎᖃᖅᑐᖓ 

ᑲᑎᒪᔨᖏᓐᓂᒃ.  

 

ᑕᐃᑲᓂ ᑲᑎᒪᓂᕐᒥᒃ Hᐊᒻᒪᓚᒃᑯᑦ ᖃᐅᔨᒃᑲᓚᐅᖅᑕᒃᑲ ᑲᑎᒪᖃᑎᒋᒍᓐᓇᕐᓂᕋᖅᑐᒋᑦ ᐃᖅᑲᓇᐃᔭᖅᑎᖏᓪᓗ 

ᐊᖓᔪᖅᑲᐅᑎᖏᑦ. ᐅᖃᐅᓯᕆᒍᓐᓇᕐᓂᐊᕋᑦᑎᒍᑦ ᕕᐊᑖᕐᕕᒃ ᐃᒥᐊᓗᑦᑖᕐᕕᓪᓗ ᐱᐅᔪᒃᑯᑦ ᐱᐅᙱᑦᑐᒃᑯᓘᓐᓃᑦ 

ᐊᑦᑐᐃᓯᒪᓕᕐᒪᖔᖅ ᑲᖏᖅᓯᓂᕐᒥᒃ.  

 

ᖃᓄᖅ ᓱᒋᐊᕈᓐᓇᕐᒪᖔᑦᑕᓗ ᑲᔪᓯᒋᐊᕐᓂᐊᕐᓗᑕ ᑲᖏᖅᓯᓂᕐᒥᒃ. ᑖᓐᓇ ᐊᐱᖅᑯᑎ ᐱᐅᒻᒪᖔᑦ 

ᐱᐅᓐᓂᙱᒻᒪᖔᕐᓘᓐᓃᑦ ᐊᔾᔨᒌᖏᑦᑐᓂᒃ ᑭᐅᔭᐅᒐᔭᖅᑐᑎᑦ ᐊᔾᔨᒌᖏᑦᑐᓄᑦ ᐃᓄᓐᓄᑦ. Hᐊᒻᓚᒃᑯᑦ ᑲᑎᒪᔨᖏᓐᓂᑦ 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᖃᕋᓱᑉᐸᑦᑐᒍᑦ ᐃᓱᒫᓘᑎᒋᔭᐅᔪᐃᑦ ᐃᒥᐊᓗᒻᒥ ᐊᑐᑲᒻᒪᓐᓂᐅᑉ ᒥᔅᓵᓄᑦ ᑲᖏᖅᓯᓂᕐᒥ. 

ᐊᐱᖅᑯᑎᒋᕋᑖᖅᑕᖏᓪᓗ ᑕᐃᒃᑯᐊ ᐅᖃᐅᓯᕆᓛᖅᑕᕗᑦ Hᐊᒻᓚᒃᑯᓐᓂ ᑲᑎᒪᖃᑎᖃᓕᕈᑦᑕ ᐃᖅᑲᓇᐃᔭᖅᑎᕗᓪᓗ 

ᐱᖃᑕᐅᓛᕐᖓᑕ. ᐃᒥᐊᓗᒻᒧᑦ ᐃᓱᒫᓗᒋᔭᐅᔪᐃᑦ ᑲᒪᒋᒋᐊᕈᓐᓇᕋᓱᓛᕋᑦᑎᒍᑦ ᓴᖅᑭᖅᓯᒪᔪᐃᑦ ᒪᑐᐃᓚᐅᖅᑎᓪᓗᒍ 

ᕙᐃᓂᑖᕐᕕᒃ ᕕᐊᑖᕐᕖᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᑕᕋ ᒥᓂᔅᑕᑉ ᑭᐅᒻᒫᖓ. ᓇᓗᓇᐃᖅᓯᑎᐊᖅᑐᓂᓗ 

ᐊᐱᖅᑯᑎᒋᖅᑲᐅᔭᓐᓂᒃ ᑲᑎᒪᓂᐅᔪᒥᒃ. 

 

ᑕᐃᒪ ᒪᓕᒐᓕᐅᖅᑏᑦ ᑲᖏᖅᓯᓂᕐᒥ ᑭᒡᒐᖅᑐᐃᔨᐅᓪᓗᖓ ᐃᓪᓗᓕᒑᕐᔪᒧᓪᓗ ᐃᓱᒫᓘᑎᖃᕋᒪ ᒪᑐᐃᕐᓂᕆᔪᔭᖓᑦ 

ᐊᑦᑐᖅᓯᓯᒪᓕᕐᖓᑦ ᐃᒥᐊᓗᑦᑖᕐᕕᒃ ᐊᓯᖏᓐᓂᑦ ᓄᓇᓕᓐᓂ ᑭᕙᓪᓕᕐᒥ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᖃᐅᔨᓴᖃᑦᑕᓂᐊᖅᑲᑦ ᐊᑦᑐᖅᓯᓯᒪᓂᕆᔭᖓᓂᒃ 

ᐃᒥᐊᓗᑦᑖᕐᕕᑦᑖᖑᓯᒪᔪᖅ? ᒪᑯᐊ ᐃᓱᒪᒋᒋᐊᕐᓗᒋᑦ ᐱᕋᔭᓐᓂᐅᖃᑦᑕᖅᑐᑦ ᖁᕝᕙᕆᐊᖅᓯᒪᑉᐸᓘᓐᓃᑦ ᐃᒥᐊᓗᓐᓂᒃ 

ᐊᑐᑲᒻᒪᓐᓂᐅᕙᑦᑐᖅ ᖁᕝᕙᕆᐊᖅᓯᒪᑉᐸᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᓱᕐᕋᓇᖅᑐᓕᕆᔨᒃᑯᓐᓄᑦ ᐃᒥᐊᓗᓕᕆᔨᒃᑯᓐᓄᓪᓗ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴᖅ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᕕᐊᑖᕐᕕᒃ ᕙᐃᓂᑖᕐᕕᓪᓗ 

ᒪᑐᐃᖓᖃᑦᑕᕐᖓᑦ ᓄᓇᕗᒻᒥᐅᓄᑦ ᐃᒥᐊᓗᑦᑖᕈᓐᓇᖅᑎᑕᐅᔪᓄᑦ ᒪᓕᒐᕐᓂᒃ ᓱᕋᐃᙱᓪᓗᑎᑦ. 

ᐊᐅᓪᓚᐅᔾᔭᐅᓂᐊᖅᑲᑦ ᐊᓯᐊᓄᑦ ᓄᓇᓕᓐᓄᑦ ᑕᒪᒃᑯᐊᓕ ᑲᒪᒋᔭᐅᒍᓐᓇᙱᑦᑐᐃᑦ ᐃᒥᐊᓗᑦᑖᕐᕕᒻᒥᐅᓄᑦ ᐃᖃᓗᓐᓂ 

ᑲᖏᖅᓯᓂᕐᒥᓘᓐᓃᑦ. 

 

ᑭᓯᐊᓂ ᑕᒪᓐᓇ ᐅᖃᐅᓯᕆᒍᓐᓇᑦᑎᐊᖅᑕᕋ ᐱᓕᕆᕕᑦᑎᓃᙶᕐᓗᖓ ᖃᓄᐃᑦᑐᓂᒃ ᐱᓕᕆᔾᔪᑎᓂᑦ 

ᓴᖅᑭᖅᓯᔪᖃᕈᓐᓇᕋᔭᕐᒪᖔᖅ. ᐄ’, ᑕᑯᖃᑦᑕᖅᑐᖓ ᐃᓱᒫᓗᑦᑐᓂᑦ ᑲᖏᖅᓯᓂᕐᒥᐅᑕᐅᒐᒪ ᑕᑯᖃᑦᑕᑕᒃᑲᑦᑕᐅᖅ 

ᐃᒥᐊᓗᑦᑖᕐᕖᑦ ᐊᑦᑐᖅᓯᓂᕆᕙᑦᑕᖏᑦ. 

 

ᐊᒻᒪᓗ ᑕᐃᒃᑯᐊᓗᑦᑕᐅᖅ ᐊᖏᔪᔪᐃᑦ ᓂᕈᐊᕐᓂᖅᑕᖃᖅᑎᓪᓗᒍ ᐃᓱᒪᖏᑦ ᐊᓯᔾᔨᐸᓪᓕᐊᔪᔅᓴᐅᓕᖅᑑᒐᓗᐊᑦ. ᐄ’, 

ᑖᒃᑯᐊ ᑐᓴᑐᐃᓐᓇᖃᑦᑕᔾᔮᙱᑦᑕᒃᑲ ᐱᓕᕆᐊᕆᒐᓱᖃᑦᑕᕐᓂᐊᖅᑕᕗᑦ ᖃᓄᖅ ᐋᖅᑭᒋᐊᕈᓐᓇᕐᒪᖔᑦᑎᒍᐃᓛᒃ 

ᐃᒥᐊᓗᐃᑦ ᐊᑐᖅᑕᐅᓂᕆᕙᑦᑕᖓᑦ. 

 

ᓄᓇᓖᑦ ᑭᓯᐊᓂ ᑲᑐᔾᔨᓗᑎᒃ ᐋᖅᑭᔅᓯᒍᓐᓇᕐᖓᑕ ᐃᒥᐊᓗᖃᙱᓂᖅᓴᐅᒐᓱᓐᓂᕐᒥᒃ ᓄᓇᓕᓐᓄᑦ ᐊᔭᐅᕆᔾᔪᑕᐅᑉᐸᑦ 

ᑭᓯᐊᓂ ᐊᐅᓚᒐᔭᕐᒥᒻᒪᑦ. ᐄ’, ᑕᒪᓐᓇ ᐅᖃᐅᓯᕆᒍᓐᓇᑦᑎᐊᓛᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐱᓕᕆᕕᖓᑕ ᒫᓐᓇ ᐱᓕᕆᐊᔅᓴᓄᑦ 

ᐸᕐᓇᐅᑎᖓ ᐅᖃᖅᓯᒪᒻᒪᑦ ᐱᓕᕆᕕᖓᒎᖅ ᑕᖅᑲᒃᑯᓄᖓ ᖃᐅᔨᒋᐊᓛᕐᖓᑦ ᖃᓄᖅ ᐃᓱᒪᖃᕐᕕᐅᒻᒪᖔᑕ 2023-

2024−ᒥ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ ᕿᒥᕐᕈᓂᖃᖅᑎᓪᓗᒋᑦ ᐃᒥᐊᓗᓕᕆᓂᕐᒧᑦ ᐱᖁᔭᕐᒥᒃ 

ᐊᐅᓚᑦᑎᒍᑎᐅᖃᑦᑕᖅᑐᒥᒃ ᕕᐊᑖᕐᕕᓐᓂᑦ ᕙᐃᓂᑖᕐᕕᓐᓂᓗ ᐃᖃᓗᓐᓂ ᑲᖏᖅᓯᓂᕐᒥᓗ.  

 

ᒥᓂᔅᑕ ᖃᓄᐃᓕᖓᓕᕐᒪᖔᑕ ᐅᓪᓗᒥᒧᑦ ᓇᓗᓇᐃᖅᓯᒍᓐᓇᖅᑳ ᐅᓪᓗᒥ ᖃᖓ ᖃᐅᔨᒋᐊᕐᓂᖃᓛᕐᒪᖔᑕ 

ᑐᓴᕆᐊᓛᕐᒪᖔᑕ ᑲᖏᖅᓯᓂᕐᒥᐅᓂᑦ ᐃᓪᓗᓕᒑᕐᔪᒻᒥᐅᑕᕐᓂᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐊᒻᒪ ᐋᙵᔮᕐᓇᖅᑐᓕᕆᓂᕐᒧᑦ, ᒥᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓇᓕᐊᒃ ᓄᓇᓕᒃ ᑐᓯᕋᕐᕕᐅᓂᐊᕐᒪᖔᑕ 

ᖃᓄᐃᑦᑐᓪᓗ ᐱᓕᕆᔾᔪᑕᐅᓂᐊᕐᒪᖔᑕ ᑖᒃᑯᓂᖓ ᐱᓕᕆᔪᑦ ᐊᖏᑦᑎᐊᕐᓂᐊᖅᑐᖓ ᐱᓕᕆᔭᕆᐊᒃᓴᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 424 - 6(2): ᓇᐅᔮᑉ ᖃᖓᑕᓲᒃᑯᕕᐊᑕ ᐅᑕᖅᑭᕕᒃᑯᕕᐊᓄᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᓲᑎᒋᓂᐊᖅᑕᒃᑲ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᖃᑦᑕᖅᑐᓕᕆᔨᒃᑯᑦ ᒥᓂᔅᑕᖓᓄᑦ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᖕᒪᑦ ᓄᓇᓕᒃ ᓇᐅᔮᕐᒥᐅᑦ ᓄᑖᒥᒃ 

ᒥᑦᑕᕐᕕᖕᒥ ᐃᒡᓗᑖᕆᐊᖃᓕᕐᒪᑕ. ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐅᓄᑲᓪᓚᑦᑐᑦ ᑳᓐᑐᕌᒃᑦ−ᒥ 

ᐱᓇᓱᖃᑦᑕᓚᐅᖅᓯᒪᔫᒐᓗᐊᑦ ᓯᕗᒧᐊᒍᓐᓇᓚᐅᙱᒻᒪᑕ ᓄᑖᒥᒃ ᐅᑕᖅᑭᕕᓕᐅᖅᑎᓪᓗᒋᑦ ᒥᑦᑕᕐᕕᖕᒥ ᓇᐅᔮᓂᑦ, 

ᐃᒡᓗᓕᒑᕐᔪᖕᒥ ᐊᒻᒪ ᑎᑭᕋᕐᔪᐊᕐᒥ. 

 

ᐅᖃᖅᑏ, ᖁᕕᐊᓱᑦᑎᐊᖅᑐᖓ ᑖᒃᑯᓄᖓ ᑳᓐᑐᕌᒃᑦ−ᓄᑦ ᐃᓛᒃ, ᐱᓕᕆᐊᒃᓴᐅᔪᖅ ᑳᓐᑐᕌᒃᑦ−ᒐᒃᓴᖅ ᑐᓂᔭᐅᓚᐅᕐᒪᑦ 

ᑲᒻᐸᓂᐅᔪᒧᑦ ᒫᑦᓯ 22, 2023-ᖑᑎᓪᓗᒍ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᐃᒡᓗᕐᔪᐊᖅ ᑕᐃᓐᓇ 

ᓴᓇᔭᐅᔪᓐᓇᕐᓂᐊᕐᒪᖔᖅ ᓇᐅᔮᑦ ᒥᑦᑕᕐᕕᖕᒥ ᐅᑕᖅᑭᔪᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᓕᐊᓇᐃᒍᓱᑦᑎᐊᓚᐅᕆᕗᖓ 

ᐊᒻᒪᓗ ᖁᔭᓐᓇᒦᖅᑕᐃᓐᓇᕆᕙᔅᓯ ᒪᓕᒐᓕᐅᖅᑎᐅᔪᓯ ᐊᖏᕈᓐᓇᓚᐅᕋᔅᓯ ᑖᒃᑯᐊ ᑲᔪᓯᒋᐊᒃᑲᓐᓂᕈᓐᓇᓚᐅᕋᑦᑎᒍᑦ. 

ᑕᕝᕙᓂ ᐊᐅᔭᐅᔪᖅ ᓂᕆᐅᓇᖅᑐᖅ ᑕᒪᒃᑯᐊ ᓴᓇᔭᐅᔾᔪᑎᔅᓴᕈᔪᖏᑦ ᓴᖅᑭᒐᔭᙳᐊᓕᖅᑐᐃᑦ ᑕᐃᒃᑯᐊ 

ᑳᓐᑐᕌᒃᑦ−ᑕᐅᓯᒪᔪᐃᑦ ᐊᑐᕐᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᒪᓕᑭ. ᐊᐱᖅᑯᑎᖕᓄᑦ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕋᖕᓂ ᑖᓐᓇ. (ᑐᓵᔨᑎᒎᓕᖅᑐᖅ) ᒐᕙᒪᑐᖃᒃᑯᓐᓂ 

ᑮᓇᐅᔭᖃᖅᑎᑕᐅᖕᒪᑦ ᑖᒃᑯᐊ ᐃᓚᖓᒍᑦ ᑕᐃᒃᑯᑎᒎᓇᖅ ᑲᓇᑕᓕᒫᒥ ᑮᓇᐅᔭᖃᖅᑎᑦᑎᔾᔪᑎᑎᒍᑦ. ᑖᓐᓇ ᐃᑦᑐᐃᑦ 

ᑲᑎᒪᔨᖏᑦ ᑲᑎᒪᑎᓪᓗᒋᑦ ᐊᒃᑑᕝᕙ 27, 2022-ᒥ, ᒐᕙᒪᑐᖃᒃᑯᑦ ᒥᓂᔅᑕᖓᑦ ᓄᒃᑕᐅᓯᕆᔨᒃᑯᑦ ᐅᖃᓚᐅᖅᓯᒪᖕᒪᑦ 

ᐱᓕᕆᕕᖓᒡᒎᖅ ᐃᓇᑦᑎᓯᒪᓕᕐᒪᑕ ᖃᐃᖅᑯᔨᓪᓗᑎᑦ ᐃᓚᒋᐊᕈᑎᓂᑦ ᑐᓂᓯᓂᐊᕐᒪᑕ 

ᐊᑭᓕᖅᓱᐃᔾᔪᑕᐅᖃᑦᑕᕐᓂᐊᖅᑐᓂᒃ ᐊᑭᑦᑐᕆᐊᕐᒪᑕ ᑕᒪᒃᑯᐊ ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᖕᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᐹᖅ ᖃᔅᓯᓂᒃ ᑮᓇᐅᔭᓂᒃ ᑐᓂᓯᓯᒪᒻᒪᖔᑕ ᒐᕙᒪᑐᖃᒃᑯᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᖅᑭᐅᓚᐅᖅᑐᒥ 

ᑲᑎᒪᖃᑎᒋᓚᐅᕋᒃᑯ ᑲᓇᑕᒥ ᓄᒃᑕᐅᓯᕆᔨᒃᑯᓐᓄᑦ ᒥᓂᔅᑕᕆᔭᐅᔪᑦ ᑕᐃᒃᑯᐊ ᑲᓇᑕᒥ ᑮᓇᐅᔭᖁᑎᒋᔭᐅᔪᓂᒃ 

ᑎᒍᒥᐊᖅᑎᐅᖕᒪᑦ ᓇᓗᓇᐃᖅᓯᖁᓚᐅᖅᑕᕋ ᖃᓄᖅ ᑕᒪᑐᒥᖓ ᐊᐅᓚᓂᕆᔭᐅᔪᖅ ᐱᔭᐅᓲᖑᖕᒪᖔᖅ. 

ᐱᓕᕆᕕᑦᑎᓐᓃᙶᖅᖢᑕ ᐅᖃᐅᓯᕐᓂᑦ ᓴᖅᑭᖅᑎᓯᒪᓚᐅᖅᑐᒍᑦ ᐅᓄᑲᓪᓚᒃᑐᓂᑦ 6-ᓂᑦ ᑖᒃᑯᓂᖓ ᐅᖓᑖᓃᒻᒪᑕ 

75/25 ᐊᕕᒃᑕᐅᓂᐊᖅᑐᑦ ᐊᑭᓖᔾᔪᑕᐅᖃᑦᑕᖅᑐᑦ ᖃᓄᕐᓗ ᑕᒪᓐᓇ ᐱᓕᕆᔭᐅᓂᐊᕐᒪᖔᑦ. 

 

ᐊᐱᕆᓯᒪᓚᐅᖅᑐᖓ ᑖᓐᓇ ᑎᑎᕋᕈᒪ ᐊᑲᐅᒐᔭᕐᒪᖔᑦ, ᐊᖏᖃᑎᖃᓚᐅᕐᒪᑦ ᑎᑎᕋᖁᓪᓗᓂᖓ. ᑕᐃᒪᓕ 

ᓄᐊᑦᑎᓕᖅᑐᒍᑦ ᑎᑎᖅᑲᓂᒃ ᐱᓕᕆᕕᑦᑎᓐᓂ ᐃᖅᑲᓇᐃᔭᖅᑏᑦ ᓄᐊᑦᑎᓕᖅᑐᑦ ᑖᓐᓇ ᒥᓂᔅᑕᖓᖕᓄᑦ 

ᑐᓂᔭᐅᓛᕐᒪᑦ ᑎᑎᖅᑲᓕᒫᖅ. ᐃᓕᔅᓯᖕᓂᑦ ᐃᑲᔪᖅᑐᖅᑕᐅᔭᕆᐊᖃᕐᓂᐊᕐᒥᔪᖓ ᒐᕙᒪᑐᖃᒃᑯᑦ ᐱᓕᕆᐊᒃᓴᒥᖕᓂᒃ 

75/25 ᐊᑭᓖᖃᑦᑕᕐᓂᕐᒧᑦ ᐊᕕᒃᓯᓂᖅ ᑲᔪᓯᑦᓯᐊᖁᓪᓗᒍ. ᖁᔭᓐᓇᒦᒃ, ᑖᓐᓇ ᒪᓕᒐᓕᐅᕐᕕᖕᒥ ᓴᖅᑭᒃᑲᕕᐅᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ, ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐃᑲᔪᖅᐸᕋ ᑎᑎᕋᕐᓂᐊᖅᑎᓪᓗᒍ ᒥᓂᔅᑕᖓᖕᓄᑦ 

ᒐᕙᒪᑐᖃᒃᑯᑦ. ᐅᖃᖅᑎᑦᑎᔩ, ᐱᓕᕆᕖᑦ ᑖᒃᑯᐊ ᑐᒃᓯᕋᓚᐅᕐᒪᑕ ᑳᑐᓐᕌᒃᑦ−ᓂᒃ ᓴᖅᑭᑦᑎᖁᓪᓗᒋᑦ ᓇᐅᔮᓂ 

ᐅᑕᖅᑭᕕᒃ ᒥᑦᑕᕐᕕᖕᒥ ᓴᓇᔭᐅᖁᓪᓗᒍ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓗᑎᑦ ᐃᓄᐃᓴᖕᓂᖅᐹᒃᑯᑦ 35%−ᒥ ᑖᓐᓇ 

ᓴᓇᔭᐅᑎᓪᓗᒍ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ 35%−ᒧᑦ ᑎᑭᓐᓂᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᓄᒃᑕᐅᓯᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑳᓐᑐᕌᒃᑦ−ᒐᒃᓴᓂᒃ ᓴᖅᑭᑦᑎᓚᐅᙱᓐᓂᖏᖕᓂᑦ 

ᓄᓇᓕᖕᓂᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᓪᓗ ᑳᓐᑐᕌᒃᑦ−ᓕᕆᔨᒃᑯᖏᖕᓄᑦ ᐃᖅᑲᓇᐃᔭᖃᑎᒋᓪᓗᑎᒍᑦ 

ᐊᒻᒪᓗᑦᑕᐅᖅ ᓄᓇᕗᑦ ᓇᖕᒥᓂᖃᖅᑐᓂᒃ ᐃᑲᔪᕈᑏᑦ ᐊᑐᐊᒐᖅ ᑖᒃᑯᐊ ᖃᔅᓯᓄᑦ ᓄᓇᓕᖕᓂ ᓴᓇᖕᒪᖔᑕ 

ᐋᖅᑭᒃᓱᐃᓪᓗᑎᑦ, ᖃᓄᕐᓗ ᐃᓄᖕᓂᒃ ᐃᖅᑲᓇᐃᔭᖅᑎᖃᕆᐊᖃᕐᒪᖔᑕ ᓄᓇᓕᖕᓂ, ᐋᖅᑭᒃᓱᐃᖃᑦᑕᖅᑐᑦ 

ᖃᔅᓯᐅᓂᐊᕐᒪᖔᑕ ᐳᓴᓐᑎᖏᑦ. ᑕᐃᒪᓐᓇ ᐋᖅᑭᒃᓯᒪᓂᖓ ᐊᓯᔾᔨᒐᓚᖃᑦᑕᖅᑐᖅ ᒪᓕᒡᓗᒋᑦ ᐱᓕᕆᔭᐅᔪᑦ 

ᓄᓇᓕᖕᓃᑦᑐᑦ. ᖃᔅᓯᓪᓗᐊ ᓄᓇᓕᖕᓂ ᐃᓄᐃᑦ ᐊᑐᐃᓐᓇᐅᖕᒪᖔᑕ. 

 

ᑖᒃᑯᐊ ᐋᖅᑭᒃᓱᖅᑕᐅᖃᑦᑕᖅᑐᖅ ᑕᐃᒃᑯᑎᒎᓇᖅ ᑳᓐᑐᕌᒃᑦ−ᑯᑦ ᑳᓐᑐᕌᒃᑦ−ᒐᒃᓴᓂᒃ ᐱᓇᓱᓕᕌᖓᑕ 

ᐊᔾᔨᒌᖃᑦᑕᙱᒻᒪᑕ ᑳᑐᓐᕌᒃᑦ−ᒐᒃᓴᐃᑦ ᓴᖅᑭᑦᑕᕌᖓᑕ ᐳᓴᓐᑎᒋᔭᖏᑦ. ᑖᒃᑯᐊ ᑕᕝᕙ ᑕᐃᒪᐃᓕᖓᓪᓗᒋᑦ. 

ᐃᓄᐃᓴᖕᓂᖅᐹᖅ 35%. ᑖᓐᓇ ᐃᓄᐃᑦ ᐅᓄᕐᓂᖅᓴᐅᑉᐸᑕ, ᑖᓐᓇ ᖁᕝᕙᕆᐊᕈᓐᓇᕆᓪᓗᓂ ᖃᔅᓯᑦ ᐳᓴᐅᓂᖓ. 

ᑕᒪᒃᑯᐊ ᑐᕌᕆᒐᒃᓴᖏᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 425 - 6(2): ᓄᓇᓕᖁᑎᑦᑎᓂ ᒐᕙᒪᒋᔭᐅᔾᔪᓯᕆᔭᖓ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐅᓪᓗᒥ ᐸᖅᑭᑦᑎᐊᕐᒪᑕ 

ᐃᒃᐱᒍᓱᑦᑎᐊᕐᒪᑕ. ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᓄᓇᓖᑦ 

ᒐᕙᒪᖏᑕ ᒪᓕᒐᖏᖕᓂᑦ ᐅᖃᐅᓯᖃᕐᒪᑕ. ᑖᒃᑯᐊ ᒥᓂᔅᑕᑦ ᖃᐅᔨᒪᖕᒪᑕ ᓄᓇᕗᒻᒥ ᕼᐊᒻᓚᒃᑯᑦ ᐱᖁᔭᕐᔪᐊᖏᑦ, 

ᓯᑏᓪᓗ ᐱᖁᔭᕐᔪᐊᖏᑦ, ᑕᐅᓐᔅ−ᒃᑯᓪᓗ ᑖᒃᑯᐊ ᒐᕙᒪᒃᑯᓐᓄᑦ ᐊᐅᓚᑦᑎᔾᔪᑎᐅᖕᒪᑕ ᓄᓇᓖᑦ ᒐᕙᒪᖓᖕᓂ. 

 

ᑖᒃᑯᐊ ᑐᖏᓕᕆᔭᐅᑎᓪᓗᖓ ᒪᐃᔭᒧᑦ ᐃᖃᓗᖕᓂ, ᑖᒃᑯᐊ ᐱᖁᔭᐃᑦ ᑕᒪᒃᑯᐊ ᐃᓱᒫᓘᑎᒋᒐᔪᓚᐅᖅᓯᒪᒐᑦᑎᒍᑦ. 

ᐅᑉᐱᕈᓱᒃᑐᖓ ᒥᓂᔅᑕ ᐊᖏᖃᑎᖃᕐᓂᐊᖅᑐᒃᓴᐅᔪᖅ ᑖᓐᓇ ᐱᒻᒪᕆᐊᓘᖕᒪᑦ. ᐱᖁᔭᐃᑦ ᑖᒃᑯᐊ ᐊᖏᖅᑕᐅᖁᓪᓗᒋᑦ 

ᐊᓯᔾᔨᖅᑕᐅᖃᑦᑕᕐᓗᑎᒡᓗ.  

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑕ ᓄᓇᓖᑦ ᒐᕙᒪᒃᑯᖏᑦᑕ ᑲᑎᒪᔨᖏᑦ ᑲᙳᓇᖅᑐᓂᒃ ᐱᓕᕆᐊᒃᓴᖃᖃᑦᑕᕐᒪᑕ ᐊᒻᒪ 

ᐃᒃᐱᖕᓇᓗᐊᙳᐊᖅᑐᓂᒃ ᑕᒪᒃᑯᓂᖓᓗ ᐱᖁᔭᖅᑎᒎᖅᑐᓂᒃ. 

 

191 ᑖᓐᓇ ᐱᖁᔭᖅ, ᓯᑏᑦ, ᑕᐅᓐᔅ ᐱᖁᔭᕐᔪᐊᖏᖕᓄᑦ ᓄᓇᓖᑦ ᒐᕙᒪᖏᑕ ᑖᒃᑯᐊ ᐃᓛᒃ, ᐅᖓᓯᒃᑐᒥᒃ 

ᓄᓇᖃᖅᑐᑦ ᑲᙳᓇᖅᑐᒃᑯᑦ ᑲᑎᒪᑎᓪᓗᒋᑦ ᐃᓚᐅᔪᓐᓇᖅᑐᑦ ᐅᖄᓚᐅᑎᒃᑯᑦ ᖃᕆᔭᐅᓴᒃᑯᓪᓘᓐᓃᑦ. 

ᐅᖃᖅᑏ, ᐅᑉᐱᕈᓱᒃᑲᒪ ᑖᒃᑯᐊ ᓄᓇᓕᖕᓄ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᓴᓇᖁᔭᐅᓯᒪᒐᓗᐊᕐᒪᑕ 

ᐋᖅᑮᒋᐊᕈᑎᐅᔪᓂᒃ ᑖᒃᑯᓂᖓ ᐱᖁᔭᕐᓄᑦ ᐱᑐᖄᓘᓕᖅᑐᓄᑦ. ᐃᒻᒪᖄ 1900-ᖏᖕᓂᑦ ᑕᐃᔅᓱᒪᓂ ᒪᒃᑯᒃᑐᑦ ᐅᓪᓗᒥ 

ᑕᐃᔅᓱᒪᓂ 1999−ᒥᓂᑦ ᐊᓯᔾᔨᖅᑕᐅᓯᒪᙱᒻᒪᑕ ᐃᓱᒪᒃᓴᖅᓯᐅᕈᑕᐅᓚᐅᖅᓯᒪᙱᒻᒪᑕᓗ. 

 

ᒥᓂᔅᑕ ᓇᓗᓇᐃᖅᓯᓂᐊᖅᐹ, −ᔪᓐᓇᖅᐹ ᖃᖓᒃᑯᑦ ᐊᑲᐅᙱᓕᐅᕈᑏᑦ ᑖᒃᑯᐊ ᐱᖁᔭᒃᓴᓂᑦ 

ᓴᖅᑭᑦᑎᔾᔪᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎ 

ᐊᐱᕆᖕᒪᑦ. ᓄᓇᓖᑦ ᒐᕙᒪᖏᖕᓂᑦ ᐅᖃᐅᓯᖃᕐᒪᑦ. ᐅᖃᖅᑏ, ᕼᐊᒻᓚᒃᑯᑦ ᐱᖁᔭᕐᔪᐊᖏᑦ ᓯᑎ, ᑕᐅᓐ 

ᐱᖁᔭᕐᔪᐊᖏᑦ ᑖᒃᑯᐊ ᓄᓇᓕᖅᐸᐅᔭᐃᓪᓗ, ᓄᓇᓖᓪᓗ ᑖᒃᑯᐊ ᐱᑐᖄᓘᓕᕐᒪᑕ ᑭᓯᐊᓂ 

ᐊᑐᕈᓐᓇᖃᑦᑕᖅᓯᒪᒐᑦᑎᒍᑦ ᑕᐃᒪᓐᓇ ᐋᖅᑭᒃᓱᖅᑕᐅᓯᒪᔪᑦ ᐃᓗᐊᓃᑦᑐᑦ ᐊᑐᖅᖢᒋᑦ. 

 

ᐅᖃᖅᑏ, ᐱᓕᕆᕕᕗᑦ ᓯᕗᓪᓕᐅᔾᔭᐅᓯᒪᔪᓂᒃ ᐱᖁᔭᕐᓂᒃ ᐅᓪᓗᒥᒧᑦ ᕿᒥᕐᕈᓇᒃᓯᒪᔪᑦ. ᑭᓯᐊᓂ ᐅᓪᓗᒥ 

ᕿᒥᕐᕈᓇᒃᓯᒪᙱᑦᑐᖅ ᖃᖓᒃᑯᑦ ᐋᖅᑭᒋᐊᕈᑎᓂᑦ ᓴᖅᑭᑦᑎᓂᐊᕐᒪᖔᑕ ᐱᖁᔭᕐᔪᐊᓄᑦ. ᑖᔅᓱᒪᑉ ᒪᓕᒐᓕᐅᖅᑎᐅ 

ᐅᖃᐅᓯᕆᕋᖅᑕᖓᓄᑦ.  

 

ᐃᓱᒪᔪᖓ ᐅᖃᖅᑏ, ᑖᒃᑯᐊ ᐱᔾᔪᑎᒋᓪᓗᒍ 21st ᐊᕐᕌᒍᕐᔪᐊᖏᖕᓃᓕᕋᑦᑕ 2000-ᖏᖕᓃᓕᕋᑦᑕ ᑖᒃᑯᐊ 

ᒪᓕᒐᓕᐅᕐᕕᒃ ᑖᒃᑯᐊ ᐊᖑᒻᒪᑎᔭᕆᐊᖃᕐᒥᖕᒪᑕ ᓇᔫᑎᙱᒃᑲᓗᐊᕐᓗᑎᒃ ᐃᓚᐅᔪᓐᓇᖅᑎᑦᑎᖃᑦᑕᕆᐊᖃᕐᒪᑕ 

ᕼᐊᒻᓚᒃᑯᓪᓗ, ᓄᓇᓖᓪᓗ ᒐᕙᒪᒃᑯᒋᔭᖏᑦ ᑕᒪᒃᑯᓂᖓ ᐅᓪᓗᒥᒧᑦ ᐊᖑᒻᒪᑎᓐᓇᓱᓕᖅᑑᒐᓗᐊᑦ 

ᑕᐃᒪᓐᓇᐃᑦᑐᓐᓇᖁᓪᓗᒍ. 

 

ᑖᒃᑯᐊ ᐋᖅᑭᒃᑕᐅᔪᓐᓇᕈᓐᓇᓛᕈᒥᓇᖅᑐᖅ ᐊᑐᖅᑕᐅᔭᕆᐊᖃᓕᖅᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓖᑦ ᒐᕙᒪᖏᑦᑕ 

ᑲᑐᔾᔨᖃᑎᒌᖓᑕ ᑖᓐᓇ ᐱᒻᒪᕆᐊᓘᖕᒪᑕ ᓄᓇᓖᑦᓯᕗᓕᖅᑎᖏᖕᓂᑦ ᒪᐃᔭᐅᔪᓂᑦ ᑎᑭᑎᑦᑎᖃᑦᑕᕐᒪᑕ 

ᓄᓇᕗᒻᒥᐅᓂᑦ. ᑖᒃᑯᐊ ᓯᕗᓕᖅᑎᖓᑦ ᐅᐱᒋᕙᕋ ᐊᑎᓕᐅᖅᐸᒃᑲᓐᓄᑦ ᑖᒃᑯᓄᖓ ᑐᓴᐅᒪᖃᑎᒌᑦᑎᐊᖁᓪᓗᒋᑦ 

ᒪᓕᒐᓕᐅᖅᑎᓕᒫᓂᒃ ᑐᓴᐅᒪᑎᑦᑎᖃᑦᑕᖁᓪᓗᒋᑦ.  

ᐅᖃᖅᑏ, ᑲᑐᔾᔨᖃᑎᒌᑦ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕐᔪᐊᖅᑎᓪᓗᒋᑦ ᐱᒻᒪᕆᐅᖃᑦᑕᕐᒪᑕ 

ᐱᖁᔨᕗᖔᓕᐅᖃᑦᑕᕐᓗᑎᒡᓗ ᐃᓱᒫᓘᑎᒋᔭᐅᔪᑦ ᐱᓪᓗᒋᑦ ᓄᓇᓖᑦ ᒐᕙᒪᖏᑕ ᐱᖁᔭᖏᑦ ᒪᓕᒐᖏᓪᓗ.  

 

ᑭᓯᐊᓂᓕ, ᓇᓗᓇᐃᖅᓯᓯᒪᐃᓗᐊᖃᑦᑕᙱᒻᒪᑕ ᖃᓄᖅ ᓄᓇᕗᑦ ᒐᕙᒪᒃᑯᖏᖕᓂᑦ ᑭᐅᖃᑦᑕᕐᒪᖔᑕ ᐃᓱᒫᓘᑎᓄᑦ 

ᓴᖅᑭᑦᑕᐅᔪᓄᑦ. ᒥᓂᔅᑕ ᐊᖏᕈᓐᓇᖅᐹ ᒫᓐᓇᕋᑖᖑᓚᐅᖅᑐᖅ ᐱᖁᔨᕗᖔᖅᑕᐅᓚᐅᖅᑐᓂᑦ ᓄᓇᓖᑦ ᒐᕙᒪᖏᑕ 

ᑲᑐᔾᔨᖃᑎᒌᖏᖕᓃᙶᖅᑐᖅ ᒫᓐᓇ ᐅᐱᕐᖔᒃᑯᑦ ᑲᑎᒪᕐᔪᐊᕐᓂᕗᑦ ᐃᓱᓕᓚᐅᖅᑎᓐᓇᒍ ᑭᐅᔭᐅᔪᓐᓇᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᑖᔅᓱᒥᖓ 

ᐊᐱᖅᓱᕐᒪᑦ. ᑖᒃᑯᐊ ᑕᑯᒋᐊᕐᓂᐊᖅᐸᒃᑲ. ᖃᐅᔨᒪᑦᑎᐊᖅᑐᖓ ᑖᒃᑯᐊ ᒪᐃᔭᐃᑦ ᓂᕈᐊᖅᑕᐅᓯᒪᔪᓪᓗ ᑕᕝᕙᓂ 

ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖃᑎᖃᖃᑦᑕᕐᒪᑕ ᓄᓇᓕᖕᓂ ᒪᐃᔭᐅᔪᓂᑦ ᓂᕈᐊᖅᑕᐅᒪᕕᒋᔭᖓᑕ ᐃᓗᐊᓂ. 

ᑖᒃᑯᐊ ᑕᑯᒋᐊᕐᓂᐊᖅᐸᒃᑲ. ᐱᖁᔨᕗᖔᓂᒃ ᐊᔾᔨᖏᖕᓂᑦ ᐱᓕᕆᕕᑦᑎᓐᓃᙶᖅᑐᑦ ᑖᒃᑯᓄᖓ ᑭᐅᔭᐅᔪᑦ 

ᑲᒪᒋᔭᐅᓂᐊᖅᑐᑦ. ᖃᐅᔨᒪᔪᒍᑦ ᐊᕐᕌᒍᑕᒫᖅᓯᐅᖕᒥᒃ ᑲᑎᒪᓚᐅᖅᓯᒪᖕᒪᑕ ᑎᓯᐱᕆᒥ ᐃᓱᒫᓘᑎᒋᔭᐅᔪᑦ 

ᒪᐃᔭᓃᙶᖅᑐᑦ ᓴᖅᑭᑕᐅᓚᐅᖅᓯᒪᖕᒪᑕ ᑕᐃᔅᓱᒪᓂ. 

 

ᐊᖏᖅᓯᒪᕗᖓ ᑖᓐᓇ ᓴᖅᑭᒫᕈᒪᓪᓗᒍ. ᖃᓄᐃᑦᑐᓂᒃ ᑭᐅᓯᒪᖕᒪᖔᑕ ᖃᐅᔨᒋᐊᕐᓂᐊᕐᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᒥᓂᔅᑕ ᐊᖏᕋᕕᑦ. ᓂᕆᐅᑦᑎᐊᖅᐳᖓ 

ᑕᑯᓛᕋᒪ ᓄᓇᕗᑦ ᒐᕙᒪᒃᑯᖏᑕ ᐃᑲᔪᖅᑐᐃᔾᔪᑎᒋᔭᖏᖕᓂᒃ ᐱᒻᒪᕆᐊᓗᖕᓂᑦ ᐱᖁᔨᕗᖔᓄᑦ ᑖᒃᑯᓄᖓ 

ᑭᒡᒍᓯᕆᓗᒋᑦ. ᒥᓂᔅᑕ ᖃᐅᔨᒪᖕᒪᑦ ᓂᕈᐊᕐᓂᐊᓕᕐᒥᖕᒪᑕ ᐅᑭᐊᒃᓵᖅ ᓄᓇᕗᒻᒥ ᓄᓇᓕᖕᓂ ᓯᕗᓕᖅᑎᐅᓂᐊᖅᑐᓂᒃ 

ᒫᓐᓇᐅᔪᖅ ᑎᓕᐅᕆᔪᒪᕗᖓ ᑐᓴᖅᓴᐅᓂᓐᓂ ᓄᓇᕗᓕᒫᒧᑦ ᓂᕈᐊᒐᒃᓴᙳᖁᓪᓗᒋᑦ. ᑭᒡᒐᖅᑐᑦᑎᐊᖁᓪᓗᒋᓪᓗ 

ᑕᒪᒃᑯᓂᖓ ᑭᒡᒐᖅᑐᖅᑕᐅᑦᑎᐊᙱᑦᑐᓂᒃ ᓄᓇᓕᖕᓂ ᕼᐊᒻᓚᒋᔭᐅᔪᑦ ᑲᑎᒪᔨᖏᖕᓂᑦ ᐃᓚᐅᑦᑎᐊᖁᓪᓗᒋᑦ 

ᓂᕈᐊᒐᒃᓴᙳᖁᓪᓗᒋᑦ. ᐱᒻᒪᕆᐊᓗᖕᒥᒃ ᐃᖅᑲᓇᐃᔭᕐᒪᑕ ᐱᐅᔪᑯᓘᓐᓇᐅᔪᓐᓇᕋᑎᒡᓗ ᑭᓯᐊᓂ 

ᐊᑑᑎᖃᖅᑐᐃᓐᓇᐅᖕᒪᑕ. 

 

ᐅᖃᖅᑏ, ᑖᓐᓇ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᐱᓕᕆᕕᖏᑦ ᓄᓇᓖᑦ ᒐᕙᒪᒃᑯᖏᖕᓂᑦ 

ᐃᑲᔪᖅᑐᐃᔭᕆᐊᖃᕐᒪᑕ ᐱᒻᒪᕆᐅᖕᒪᑦ. ᐃᓕᓴᐃᖃᑦᑕᕐᓗᑎᒡᓗ ᐱᓕᒻᒪᒃᓴᐃᔾᔪᑎᖃᖃᑦᑕᕐᓗᑎᑦ ᓂᕈᐊᖅᑕᐅᓯᒪᔪᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᓄᑖᓂᒃ ᐱᓕᕆᔾᔪᑎᖏᖕᓂᑦ ᑕᒪᒃᑯᓂᖓ ᓂᕈᐊᖅᑕᐅᓯᒪᔪᑦ 

ᐱᓕᕆᔭᐅᓂᐊᖅᑐᓂᒃ ᓄᓇᓕᖕᓂ ᓂᕈᐊᖅᖠᕐᓂᕐᒧᑦ ᓯᕗᓕᖅᑎᐅᓂᐊᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐅᕙᖓᑦᑕᐅᖅ ᖁᔭᓐᓇᒦᕈᒪᔭᒃᑲ 

ᓄᓇᓖᑦ ᒐᕙᒪᒃᑯᖏᑕ ᑲᑎᒪᔨᖏᑦ ᓯᕗᓕᖅᑎᙳᕋᓱᒃᓯᒪᔪᑦ ᐅᓪᓗᒥᒧᑦ ᑎᑭᓪᓗᒋᑦ ᐊᒻᒪᓗᑦᑕᐅᖅ ᐅᑭᐊᒃᓵᖅ 

ᓂᕈᐊᓛᓕᕐᒥᖕᒪᑦ ᓄᓇᓖᑦ ᓯᕗᓕᖅᑎᒋᓂᐊᖅᑕᖏᖕᓂᑦ ᒪᐃᔭᐃᑦ ᐊᒻᒪᓗᑦᑕᐅᖅ ᑲᑎᒪᔨᖏᑦ ᕼᐊᒻᓚᒃᑯᓐᓄᑦ 

ᑲᑎᒪᔨᕈᕈᒪᔪᑦ ᓂᕈᐊᒐᒃᓴᙳᓛᕐᒥᖕᒪᑕ ᓄᓇᓕᖕᓄᑦ ᐃᑲᔪᓛᕐᒪᑕ ᑕᐃᒪᓐᓇ ᑎᓕᐅᕆᒋᕗᖓ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐱᓕᒻᒪᒃᓴᖅᑕᐅᖃᑦᑕᕐᓂᖏᓪᓗ ᑕᒪᒃᑯᐊ ᓂᕈᐊᖅᑕᐅᕋᑖᖅᑐᑦ. 

 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑲᑎᒪᔩᑦ ᐊᑯᓚᐃᑦᑐᒃᑯᑦ ᑐᒃᓯᕋᖅᑐᖃᕌᖓᑦ. ᑲᑎᒪᔩᑦ ᒪᐃᔭᐅᔪᓪᓗ ᑕᒪᒃᑯᐊ 

ᖃᐅᔨᒪᑦᑎᐊᕆᐊᖃᕐᒪᑕ ᐱᓕᕆᐊᒃᓴᕆᔭᖏᖕᓂᑦ ᑭᓱᓕᕆᔭᕆᐊᖃᕐᒪᖔᕐᒥᒡᓗ. ᑕᒪᒃᑯᐊ ᐊᐅᓚᔾᔪᑏᑦ 

ᐊᑐᖅᑕᐅᑦᑎᐊᖁᓪᓗᒋᑦ ᐊᑑᑎᖃᑦᑎᐊᖅᑐᒥᒃ ᑲᑎᒪᔨᐅᔪᓐᓇᕐᓂᐊᕐᒪᑕ. 

 

ᐅᖃᖅᑏ, ᑖᒃᑯᐊ ᐊᔾᔨᒌᙱᑦᑐᑦ ᑖᒃᑯᓂᖓ ᐱᓕᕆᓇᓱᒃᑐᒍᑦ ᐊᔾᔨᒌᙱᑦᑐᓂᒃ ᐱᕚᓪᓕᖅᑎᑕᐅᖁᓪᓗᒋᑦ ᑕᒪᒃᑯᐊ. 

ᐃᖅᑲᓇᐃᔭᖃᑎᒋᓪᓗᒋᑦ ᓄᓇᓕᖕᓂ ᑎᒥᐅᔪᑦ ᐃᓕᓐᓂᐊᖅᑎᑦᑎᖃᑦᑕᕐᓂᕆᔭᖏᑦ. ᑖᒃᑯᐊ ᓄᓇᓕᖕᓄᑦ ᑐᓴᒐᒃᓴᐃᑦ 

ᓈᒻᒪᖕᒪᑕ, ᐃᓛᒃ, ᓈᒻᒪᒋᐊᖃᕐᒪᑕ ᐅᓪᓗᒥᓯᐅᑎᐅᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 426 - 6(2): ᑮᓇᐅᔭᖃᖅᑎᑕᐅᓂᖏᑦ ᓄᓇᓕᓐᓂ ᐃᒡᓗᓕᕆᔨᕋᓛᖑᔪᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᓱᕈᒪᓪᓗᖓ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᖓᖕᓄᑦ. ᐅᖃᖅᑎᑦᓯᔩ, ᑐᑭᓯᑕᐅᑦᓯᐊᕈᒪᕗᖓ ᐱᐅᓯᐅᕙᑦᑐᒥᒃ. ᖃᓄᖅ ᐱᐅᓯᖃᖅᐸᑉᐸᑦ ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᖅᑐᕈᑎᑦᓴᐃᑦ ᐱᓪᓗᒋᑦ? ᓄᓇᓖᑦ ᐃᒡᓗᓕᕆᔨᖁᑎᖏᖕᓄᑦ ᐱᓗᐊᖅᑐᒥᒡᓗ ᑕᒪᒃᑯᐊ ᐊᑐᖅᑐᐊᕈᑏᑦ ᐊᑭᖏᑦ, 

ᐊᑭᓕᒃᓴᓕᐊᖑᕙᑦᑐᓪᓗ? ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ ᒥᓂᔅᑕ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴᖅ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎᑦᓯᔩ, ᐅᖃᖅᑎᑦᓯᔩ, ᑕᒪᒃᑯᐊ ᐱᓪᓗᒋᑦ 

ᐃᓗᓕᖅᑐᓪᓗᐊᑲᓪᓚᕐᒪᑕ ᐊᐱᖅᑯᑎᐅᓂᖓ ᑎᑎᕋᕐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑎᑎᕋᖅᑕᐅᕗᖅ ᐊᐱᖅᑯᑕᐅᔪᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᒧᑦ, ᒥᔅᑕ 

ᐊᓇᕕᓗᒃ. 

 

ᐊᐱᖅᑯᑦ 427 - 6(2): ᖁᓪᓗᖅᑑᑉ ᖃᖓᑕᓲᒃᑯᕕᐊᓂ ᐅᑕᖅᑭᕕᒃᓴᖓ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᓱᕈᒪᓪᓗᒍ ᖁᕐᓗᖅᑐᒥ ᐊᐱᖅᑯᑎᒐ ᑖᒃᑯᓄᖓ 

ᐃᖏᕐᕋᔪᓕᕆᔨᒃᑯᓐᓄᑦ. ᒥᓂᔅᑕ ᖃᐅᔨᒪᒻᒪᑦ ᖁᕐᓗᖅᑑᖅ ᑐᐊᕕᕐᓇᖅᑐᒥᒃ ᐅᑕᖅᑭᕕᖃᕆᐊᖃᓕᕐᒪᑕ ᒥᑦᑕᕐᕕᖓᖕᓂᒃ.  

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑖᒃᑯᐊ ᑲᔪᓯᙲᓐᓇᔪᔪᑦ ᓴᓇᔭᐅᓂᒃᓴᖓᓄᑦ ᒥᑦᑕᕐᕕᐅᑉ ᐅᖃᖅᑭᕕᖓᑕ. ᑖᓐᓇ 

ᒪᓂᒪᑎᑕᐅᓂᖓ ᑐᓂᔭᐅᓵᒪᐅᕐᒪᑦ ᑲᒻᐸᓂᐅᔪᒧᑦ ᐱᓕᕆᓂᐊᖅᑐᒧᑦ ᐄᐳᕈᓪ 6, 2023-ᒥ ᑐᓂᔭᐅᓚᐅᕐᒪᑦ. ᑖᒃᑯᐊ 

ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᑯᑦ ᑎᒍᓯᓚᐅᖅᐳᑦ ᑳᓐᑐᕌᒃᑦ−ᒥ.  

 

ᒥᓂᔅᑕᐅᔪᑦ ᐅᖃᕈᓐᓇᖅᐹ ᖃᖓᒃᑯᑦ ᓴᓇᔭᐅᓯᒋᐊᓛᕐᒪᖔᑦ ᐅᑕᖅᑭᕕᒃ ᖁᕐᓗᖅᑑᕐᒥ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᓐᓇ ᓴᓇᔭᐅᓂᔅᓴᖓ 

ᑐᓂᔭᐅᓯᒪᓕᕐᒪᑦ ᑲᒪᒋᔭᐅᓂᒃᓴᖓᓄᑦ ᐱᓕᕆᐊᖑᕙᓪᓕᐊᓕᕐᒧᑦ ᐅᒥᐊᕐᔪᖃᕐᓇᓛᖅᑐᒥᒃ ᐅᖃᖅᑭᑐᐃᓐᓇᓕᖅᐳᒍᑦ 

ᐃᒡᓗᒃᓴᐃᑦ ᑎᑭᑎᑕᐅᓛᕐᒪᑦ ᓄᓇᓕᒻᒧᑦ. 

 

ᖁᕕᐊᓱᖃᑕᐅᒻᒥᔪᖓ ᐱᔭᕇᕈᓐᓇᖅᓯᓚᐅᕋᑦᑎᒍ ᐱᔭᒃᓴᐅᓂᖓ ᒪᓂᒪᑎᑕᐅᓚᐅᕐᓂᖓ ᐅᑕᖅᑭᕖᑦ, ᑕᒪᕐᒥᒃ 

ᑕᕝᕙᓃᑦᑐᑦ ᐊᑦᓱᕈᖃᑦᑕᓚᐅᕐᓂᖏᓐᓄᑦ ᖁᔭᓐᓇᒦᕈᒪᒻᒥᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᒻᒪᑦ. ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᒪᓂᒪᑎᑦᓯᑎᓪᓗᒋᑦ ᖁᕐᓗᖅᑐᕐᒥ 

ᐅᑕᖅᑭᕕᖓᑕ ᒥᑦᑕᕐᕕᐅᑉ. ᐅᖃᓚᐅᕐᒪᑕ ᐃᓄᐃᑦ ᐃᖅᑲᓇᐃᔭᖅᑐᑦᓴᐅᑕᐅᔪᑦ ᐃᓄᐃᑦ 40%-ᒦᒋᐊᖃᕐᓂᖏᓐᓄᒃ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᑖᓐᓇ ᐳᓴᓐᑎᒋᔭᖓ ᐋᖅᑭᑦᑕᐅᓚᐅᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᒪᓂᒪᑎᑕᐅᓚᐅᙱᑎᓪᓗᒋᑦ ᐱᔨᔅᓯᖅᑐᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᖓᓂᒃ ᑎᑎᕋᖅᑎᖓᑦ 

ᐱᓕᕆᐊᒃᓴᓂ ᕿᒥᕐᕈᓲᖑᖕᒪᑕ ᓄᓇᓕᒻᒥ, ᐃᓄᐃᓪᓗ ᖃᑦᓯᑦ ᓄᓇᖃᑦᑎᐅᔪᑦ. ᑕᒪᒃᑯᐊ ᒪᓕᑦᑐᒋᑦ ᐳᓴᒻᑎᕆᔭᖏᑦ 

ᖃᑦᓯᐅᒍᓐᓇᕐᓂᖏᑦ ᑳᓐᑐᕌᒃᑏᑦ ᐃᖅᑲᓇᐃᔭᖅᑎᑦᓯᒍᓐᓇᕈᑎᒃ. ᑖᓐᓇ ᐊᑦᓯᓛᒦᖃᑕᐅᔪᖅ ᐊᖑᒪᔭᐅᑦᑎᐊᕆᐊᓕᒃ 

ᐃᓄᐃᑦ ᖃᑦᓯᐅᔭᕆᐊᖃᕐᓂᖏᑦ.  

 

40% ᑕᒫᓃᓐᓂᖓ ᖁᑦᓯᓛᒦᖃᑕᐅᔪᖅ ᐱᓕᕆᐊᖑᕙᑦᑐᓂᒃ, ᑖᓐᓇ ᐊᑲᐅᓈᓪᓚᕆᓐᓂᐊᖅᐳᑦ ᑕᕝᕙ 

ᖁᕐᓗᖅᑐᕐᒥᐅᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᐊᓇᕕᓗᒃ. 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᖅᐸᕋ, ᒥᓂᔅᑕ ᑭᐅᓂᖓᓄᑦ. ᑐᓴᕋᒃᓴᑦ ᐊᓪᓚᑕᐅᓚᐅᖅᑐᑦ ᒐᕙᒪᒃᑯᓐᓄᑦ ᑖᓐᓇ 

ᐊᑭᒋᓂᐊᖅᑕᖓ ᑳᓐᑐᕌᒃᑦ−ᖑᔪᑦ ᖁᕐᓗᖅᑐᒥ ᒥᑦᑕᕐᕕᐅᒃ ᐅᑕᖅᑭᕕᖓᑕ $15.881-ᒥᓕᐊᓐᒦᑦᒪᑦ ᑮᓇᐅᔭᑦ. ᒥᓂᔅᑕ 

ᐅᖃᕈᓐᓇᖅᐸ ᖃᑦᓯᑦ ᐳᓴᓐᑎᒋᔭᖏᑦ ᒐᕙᒪᑐᖃᒃᑯᓐᓄᑦ ᐊᑭᓕᖅᑕᐅᓂᐊᕐᒪᖔᑕ ᑲᓇᑕᒥ ᐊᖅᑯᑕᐅᕙᑦᑐᑦ 

ᑮᓇᐅᔭᖅᑖᕈᑕᐅᕙᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᐃᖏᕐᕋᔪᓕᕆᓂᕐᒧᓪᓗ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖁᕕᐊᒋᕙᒃᑯᑦ 

ᐊᐱᖅᑯᑏᑦ ᑕᒪᒃᑯᐊ ᐃᑲᔪᖅᑕᐅᒋᐊᖃᕐᓂᐊᕐᒥᒐᒪ ᒪᓕᒐᓕᐅᖅᑎᓄᑦ ᐃᓇᑦᓯᓇᓱᒃᑎᓪᓗᑕ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑕᖓᓂ ᒐᕙᒪᑐᖃᒃᑯᑦ 70%-ᒦᑦᑕᕆᐊᖃᕐᒪᑕ ᒐᕙᒪᑐᖃᒃᑯᑦ, 25% ᓄᓇᕗᑦ.  

 

ᑲᔪᓯᒍᑎᒋᙱᒃᑯᑎᒍᑦ ᑕᒪᓐᓇ 50/50 ᐊᑭᓖᓂᐊᕈᑦᑕ ᐃᓘᓐᓇᖓᓂᒃ ᓴᓂᐊᓂ ᐱᐅᓂᖅᓴᐅᒐᓗᐊᖅ ᑭᓯᐊᓂ 

ᐃᓗᓕᒃᑲᓐᓂᖏᑦ ᒐᕙᒪᑐᖃᒃᑯᓐᓂᒃ ᐋᖅᑭᑦᓱᐃᖃᑎᖃᕋᓱᑉᐳᖓ ᐊᖏᕈᑎᒋᓚᐅᖅᑕᕗᑦ 75%, 25% 

ᐊᒡᒍᖅᓯᒪᓂᐊᕐᓂᖓᓂᒃ.  

 

ᐱᕙᓪᓕᐊᖑᑐᐃᓐᓇᖅᑐᖅ ᑕᒪᓐᓇ, ᑭᐅᔭᐅᓯᒪᑦᓯᐊᓕᕈᒪ ᑕᕝᕗᖓ ᐃᓪᓗᒧᑦ ᑭᐅᒋᐊᓪᓚᓛᖅᐳᖓ. ᑕᒪᒃᑯᐊ 

ᐊᑭᑐᔫᑎᓄᑦ ᐸᕐᓇᐅᑎᒋᕙᑦᑕᑎᓐᓄᑦ, ᐊᖏᖅᑕᐅᔪᒻᒪᑦ ᐊᕐᕌᒍᒋᔪᔭᑦᑎᓐᓂ ᑲᔪᓯᓛᕐᓂᖓ. ᑕᑯᓂᐊᖅᐳᓯ 

ᖃᑦᓯᐅᑎᒋᓂᖏᑦ ᐃᑲᔪᖅᑐᐃᓂᐊᕐᒪᖔᑕ ᒐᕙᒪᑎᒍᑦ, ᒐᕙᒪᑐᖃᒃᑯᓪᓗ ᐃᓱᒪᓕᐅᕈᑎᖃᕈᑎᒃ 

ᐊᑭᓯᔾᔨᑐᐃᓐᓇᕆᐊᖃᕐᒥᔫᒐᓗᐊᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᒋᒻᒪᒍ ᑖᒻᓇ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 428 - 6(2): ᐋᓐᓂᐊᕕᓕᐊᖅᐸᒃᑐᓄᑦ ᒪᓕᒃᑎᖃᓐᓂᐅᑉ ᐊᑯᐊᒐᕆᔭᖓᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᓪᓕᐅᑎᒋᖅᑲᐅᔭᓐᓄᑦ ᓯᕗᓪᓕᕐᒥᒃ ᑲᔪᓯᐅᒪᒋᐊᕐᓗᖓ ᐊᐱᖅᓱᕈᒪᕙᕋ 

ᒥᓂᔅᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 

 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᓲᑎᒋᔪᒪᔭᕋ (ᑐᓵᔨᑎᒎᓕᖅᑐᖅ) ᐅᖃᖅᑏ, ᓂᕈᐊᖅᑎᖁᑎᒃᑲ 

ᐊᐱᖅᑯᑎᖃᖅᓯᒪᓕᕐᒪᑕ ᐋᓐᓂᐊᖅᑐᓕᕆᔨᒻᒪᕆᒃᑯᑦ ᑕᒪᒃᑯᐊ ᐋᓐᓂᐊᕕᓕᐊᕈᔾᔨᕙᒃᑐᑦ ᐊᑐᐊᒐᖓᑦ ᐱᓪᓗᒍ. 

 

ᑕᒪᓐᓇ ᐊᑐᐊᒐᕐᓗ ᓄᑖᙳᕆᐊᖅᑕᐅᓚᐅᖅᓯᒪᔪᖅ ᒪᐃ 2020-ᖑᑎᓪᓗᒍ ᓄᕙᔾᔪᐊᕐᓇᖃᖅᑎᓪᓗᒍ. ᒥᓂᔅᑕᐅᔪᖅ 

ᐅᖃᕈᓐᓇᖅᐸ ᑐᓴᖅᑎᑦᓯᔪᓐᓇᖅᐹ ᐋᓐᓂᐊᖅᑐᓕᕆᔨᒻᒪᕆᒃᑯᑦ ᐊᑐᐊᒐᖓᓐᓂᒃ ᐋᓐᓂᐊᕕᓕᐊᕈᔾᔨᕙᑦᑐᓄᑦ? 

ᐱᓗᐊᖅᑐᒥᒃ ᑕᒪᒃᑯᐊ ᐋᓐᓂᐊᕕᓕᐊᕈᔾᔨᕙᑦᑐᑦ ᕿᒥᕐᕈᔭᐅᓛᕐᓂᖓᓄᑦ ᓄᑖᖑᕆᐊᖅᑕᐅᓗᓂᓪᓗ, ᑭᙳᑕᐅᔪᑦ 

ᐅᓪᓗᒥ ᓄᓇᕗᒻᒥᐅᓄᑦ ᒪᓕᑦᑕᐅᓗᑎᒃ? ᖁᔭᓐᓇᒦᒃ, ᐅᖃᖅᑎᑦᓰᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ ᑕᒪᑐᒥᖓ. ᐄ’, ᑖᓐᓇ 

ᐊᑐᐊᒐᖅ ᐊᐅᓪᓛᖅᑕᖅᑐᓄᑦ ᑕᑯᔭᐅᔭᕆᐊᕐᓂᕐᒧᑦ ᐊᐅᓪᓛᖅᑕᖅᑐᒧ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕐᓂᖅ. ᑖᒻᓇ 

ᐊᑐᐊᒐᖅ ᒫᓐᓇ ᕿᒥᕐᕈᓂᖃᖅᑐᒍᑦ ᑕᒪᒃᓱᒥᖓ, ᐱᓕᕆᐊᕆᔭᕗᑦ. ᑖᒻᓇ ᐊᑐᐊᒐᖅ ᐅᖃᐅᓯᕆᔮ ᐊᑐᖅᑑᒐᓗᐊᖅ 

ᒫᓐᓇ ᑭᓯᐊᓂ ᐋᖅᑭᒃᑲᓐᓂᕆᐊᖃᕐᓂᖓ ᖃᐅᔨᒪᔭᕗᑦ ᓇᓗᓇᐃᖅᑕᐅᓯᒪᔪᖅ ᐃᓛᒃ, ᓇᓗᓇᐃᖅᑕᐅᓯᒪᔪᑦ. ᒫᓐᓇ 

ᓄᓇᕗᑦ ᐊᖏᕈᑎᖓ ᒪᓕᖦᖢᒍ ᑎᑎᕋᖅᓯᒪᓂᖓ 32, ᓄᓇᕗᑦ ᑐᙵᕕᒃᑯᑦ ᐅᖃᖃᑎᒋᔭᕗᑦ ᐱᓕᕆᖃᑎᒋᔭᕗᑦ 

ᑕᒪᓐᓇ ᑲᑐᔾᔨᖃᑎᒌᓐᓂᒃ ᐊᑐᐊᒐᕐᒥᒃ ᑕᒪᓐᓇ ᒪᓕᖦᖢᒍ. 

 

ᑭᓯᐊᓂ ᓄᓇᕗᑦ ᑐᙵᕕᒃᑯᑦ ᑭᓯᒥᑦ ᐱᓕᕆᖃᑎᒋᓂᐊᙱᑕᕋᓗᐊᖅᐳᑦ ᓄᓇᕗᒻᒥᐅᑕᓂᒃᑕᐅᑦ ᑐᓴᕐᕕᖃᕐᓂᐊᖅᑐᒍᑦ 

ᑕᒪᑐᒪᑉ ᒥᒃᓵᓄᑦ, ᓇᐅᒃᑯᑦ ᐋᖅᑭᒃᑲᓐᓃᖅᑑᓪᓗᐊᕐᒪᖔᑦᑎᒍᑦ ᐊᑐᐊᒐᑦ. ᒪ’ᓇ, ᐅᖃᖅᑎᑦᓯᔩ. 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᓂᓪᓕᕈᑎᒋᔭᐃᑦ. ᐱᓕᕆᐊᖑᕙᓪᓕᐊᓂᖓᓂᒃ 

ᐃᓂᓪᓚᑎᖅᑕᐅᕙᓪᓕᐊᓂᖓ ᖃᓄᐃᓕᖓᒋᐊᖃᕐᓂᖅ ᑕᒪᓐᓇ ᖃᓄᖅ ᐊᑲᐅᓂᖅᓴᐅᓇᔭᕐᒪᖔᕐᓗ ᓱᓇᓗ 

ᐋᖅᑭᒋᐊᕆᐊᓖᑦ ᐊᑐᐊᒐᖅ ᑖᓐᓇ ᑕᐃᑲᓂ ᒪᐃ 2020-ᙳᑎᓪᓗᒍ ᐊᕐᕌᒍᑦ ᐱᖓᓲᖅᑰᓕᕐᒪᑕ ᑲᑎᓪᓗᒋᑦ. 

 

ᑕᒪᓐᓇ ᐱᒻᒪᕆᐅᒻᒪᓂᓛᒃ ᓄᑭᑖᖅᓯᒪᑦᑎᐊᕐᓗᓂ ᐃᖏᕐᕋᔭᕆᐊᖃᕐᓂᖓᑦ ᐃᓂᓪᓚᓯᒪᓗᓂ ᑕᐃᒪᐃᑦᑑᔭᕆᐊᖃᕐᓂᖓ 

ᐱᔾᔪᑎᖃᑦᑎᐊᕐᖓᑦ ᐃᓄᐃᑦ  ᐃᓐᓇᖅᐳᑦ ᐱᓗᐊᙳᐊᒃᑲᓐᓂᕐᒥᔪᖅ ᐊᒻᒪ ᐱᒡᒐᖅᑐᐃᑦ ᐱᓗᐊᙳᐊᒃᑲᓐᓂᕆᓪᓗᑎᒃ 

ᒪᓕᑦᑎᖃᖃᑦᑕᕆᐊᖃᕐᓂᖏᑦ. ᐃᓱᒫᓗᓇᓪᓚᕆᒻᒪᑕ ᐃᓂᓪᓚᒍᔾᔭᐅᓯᒪᑦᑎᐊᕆᐊᖃᕐᒪᑕ.  

 

ᑕᐃᒪᓐᓂᑯᖓᓄᑦ ᐊᒥᓱᑲᓪᓚᙳᖅᓯᒪᒻᒪᑕ ᑭᒡᒐᑐᖅᑕᒃᑲ ᐃᓱᒫᓘᑎᖃᓕᖅᓯᒪᓪᓗᑎᒃ ᑕᒪᔅᓱᒥᖓ 

ᒪᓕᒍᓐᓇᖃᑦᑕᓯᐅᖑᙱᓐᓂᖏᑦ ᐋᓐᓂᐊᕕᓕᐊᖅᑐᖁᑎᖃᖅᑎᓪᓗᒋᑦ ᐱᑕᖃᐅᖃᑦᑕᐸᓪᓕᐊᑐᐃᓐᓇᓕᕐᒪᑦ ᐃᓚᒌᓂᑦ, 

ᐊᖏᔪᖅᑳᕆᔭᐅᔪᓂᒃ, ᐱᖃᓐᓇᕆᔭᐅᔪᓂᓪᓘᓐᓃᑦ ᐊᐅᓪᓚᖅᑎᓪᓗᒋᑦ ᐋᓐᓂᐊᕕᒻᒧᑦ. ᑖᓐᓇ ᐋᓐᓂᐊᕕᓕᐊᖅᑐᖅ 

ᒪᓕᑦᑎᖃᙱᑎᓪᓗᒍ ᐊᔅᓱᕈᓐᓇᖃᑦᑕᕐᖓᑕ ᑖᔅᓱᒧᖓ ᐃᓱᒫᓗᓇᖅᑐᖅᑕᖃᖅᑐᓂᓗ. 

 

ᐱᓗᐊᙳᐊᕐᒥᔪᖅ ᐅᖃᓛᓚᐅᑎᓖᓐᓇᐅᖃᑦᑕᖏᓐᓂᖏᓐᓄᓪᓗ ᑕᒪᒃᑯᐊ, ᐱᖃᑦᑎᐊᖃᑦᑕᑎᓪᓗᑕ ᐱᖃᙱᑦᑐᐃᑦ 

ᐊᔅᓱᐊᓗᒃ ᐊᑲᕐᕈᔮᕈᑎᖃᙱᑦᑐᐃᑦ ᓱᓕ ᐃᓂᓪᓕᐅᕈᑎᖃᖃᑦᑕᕐᒪᑕ ᐊᑲᐅᙱᓕᐅᕈᑎᖃᖅᑐᑎᒃ 

ᐅᖁᒪᐃᓪᓕᐅᕈᑎᖃᖅᑐᑎᒃ. ᑕᒪᓐᓇ ᐱᕈᖅᐸᓪᓕᐊᑐᐃᓐᓇᕐᖓᑦ ᒪᓕᑦᑎᖃᑦᑎᐊᖃᑦᑕᕆᐊᖃᕐᓂᖅ 

ᐃᑉᐱᒋᔭᐅᒋᐊᖃᕐᓂᖓ.  

 

ᐃᓂᓪᓚᖓᒍᓐᓃᐸᓪᓕᐊᖑᔮᕐᔪᔅᓯᒪᓕᕐᒪᓈᓯᑦ, ᑖᓐᓇ ᐱᒻᒪᕆᐅᓂᖓ ᐱᓕᕆᐊᓯ ᐊᑐᐊᒐᓕᐊᖑᔪᑦ. 

 

ᑕᐃᒪᐃᒻᒪᑦ (ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᔭᐃᒍᓐᓇᖅᑳ ᓱᒻᒪᑦ ᑖᓐᓇ ᐊᑐᐊᒐᖅ ᐊᐅᓪᓚᕈᔾᔨᕙᑦᑐᓂᒃ 

ᐃᓚᐃᓐᓇᕆᔭᐅᔪᑦ ᐱᖃᓐᓇᕆᔭᐅᔪᑦ ᐊᐅᓪᓚᕈᔾᔨᒍᓐᓇᓕᓂᕋᖅᑕᐅᑎᓪᓗᒋᑦ ᓄᓇᓕᒻᒥᓂᒃ ᐊᐅᓪᓚᕆᐊᖃᖅᑎᓪᓗᒋᑦ, 

ᐋᓐᓂᐊᕕᓕᐊᕆᐊᖃᖅᑐᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᑐᑭᓯᓇᖅᓯᑎᑕᐅᒋᐊᖁᔨᓂᖓ 

ᒪᓕᒐᓕᐅᖅᑎᐅᑉ ᐃᒫᒃ, ᑐᑭᓯᑦᓯᐊᑯᓗᙱᓇᑉᑯ. ᑕᒪᒃᑯᐊ ᐋᓐᓂᐊᕕᓕᐊᕈᔾᔨᔪᑦ ᐅᓂᒃᑳᕆᑲᐃᓐᓇᕐᓗᒍ ᖃᓄᖅ 

ᐋᓐᓂᐊᕕᓕᐊᕈᔾᔨᒍᓐᓇᓲᖑᔪᑦ ᑭᒃᑯᑦ, ᐊᑐᐊᒐᖅ ᒪᓕᓪᓗᒍ. 

 

ᑕᒪᒃᑯᐊ ᐃᓱᒪᓕᐅᕆᓂᐊᕐᒪᑕ ᐃᓱᐊᖅᓴᐃᔩᑦ ᑕᐃᑲᖓᑦ, ᑖᓐᓇ ᐋᓐᓂᐊᕕᓕᐊᕐᓂᐊᖅᑐᖅ ᐊᑐᐊᒐᕐᒥᒃ 

ᐱᖃᕆᐊᖃᕈᓂ ᐊᖏᖅᑕᐅᓲᖑᔪᑦ ᐊᒻᒪ ᐅᓐᓂᕐᓗᑕᐅᔪᓐᓇᓲᖑᒻᒥᔪᑦ ᑖᓐᓇ ᐋᓐᓂᐊᕕᓕᐊᕈᔾᔨᕋᔾᔮᖏᑉᐸᑦ. 

ᐋᒡᒑᖅᑕᐅᒍᓂ ᐅᓐᓂᕐᓗᒍᓐᓇᖅᑐᑦ ᐋᓐᓂᐊᖅᑐᓕᕆᔨᒻᒪᕆᒃᑯᓐᓄᑦ, ᑖᒃᑯᐊ ᕿᒥᕐᕈᔭᐅᒃᑲᓐᓂᕈᓐᓇᕐᓗᑎᒡᓗ 

ᑐᒃᓯᕋᕈᑏᑦ ᑖᓐᓇ ᐊᑑᑎᖃᕋᔭᕐᒪᖔᖅ ᐊᐅᓪᓚᕈᔾᔨᔨᖃᕈᓂ ᐋᓐᓂᐊᕕᓕᐊᖅᑐᖅ. 

 

ᑖᒃᑯᐊ ᐋᓐᓂᐊᕕᓕᐊᕈᔾᔨᓕᕆᕙᑦᑐᑦ ᐋᓐᓂᐊᖅᑐᓕᕆᔨᒃᑯᓐᓂᒃ ᐅᐱᒋᔪᒪᓪᓗᒋᑦ ᐊᒃᓱᕈᖅᐸᒻᒪᑕ. 35,000-ᓂᖅᑲᐃ 

ᐅᑎᖅᑕᕋᐅᔭᖅᐸᑦᑐᑦ 2022-2023 ᐋᓐᓂᐊᕕᓕᐊᖅᐸᓚᐅᖅᑐᑦ ᐊᒥᓲᕗᑦ ᖃᖓᑦᑕᐅᓯᖅᑕᐅᒋᐊᓖᑦ 

ᑲᒪᒋᔭᐅᔭᕆᐊᓖᑦ. ᐅᐱᒋᔪᒪᓪᓚᕆᑦᑕᒃᑲ ᐃᖅᑲᓇᐃᔭᖅᑎᖏᑦ ᑕᒪᒃᑯᐊ ᐋᓐᓂᐊᕕᓕᐊᕈᔾᔨᕙᑦᑐᑦ 

ᖃᓄᖅᑑᕈᑎᖃᖅᐸᓐᓂᖏᑦ. 

 

ᐃᒫᒃ, ᓂᑲᒍᓱᔾᔫᒥᒋᐊᓯᒪᓪᓗᑕ ᐋᓐᓂᐊᕕᓕᐊᕈᔾᔨᕙᑦᑐᓂᒃ ᓲᕐᓗᒃ ᐃᓱᒪᓕᕆᓂᖅ ᐃᓕᑕᕆᒐᓱᐊᖅᓱᒍ, 

ᐅᖁᒪᐃᑦᓴᓯᕙᓐᓂᖏᓐᓂᓪᓗ ᐊᐅᓪᓚᕈᔾᔨᓯᒪᔪᐃᑦ. ᑕᒪᓐᓇ ᐊᑑᑎᖃᓪᓚᕆᖅᑰᕐᓂᐊᖅᑐᖅ ᓄᓇᕗᒻᒥᐅᓄᑦ ᐊᒻᒪ 

ᑕᑯᔪᒪᕙᓪᓕᐊᑐᐃᓐᓇᕐᓂᐊᖅᓱᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎᖕᓄᑦ ᑭᖑᓪᓕᖅᐹᕆᓗᒍᓗ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑯᓘᖓᓗᐊᖅ ᑕᒪᓐᓇᐃᓛᒃ ᒪᒃᑯᓄᖓ ᐱᒡᒐᙱᑦᑐᑦ ᖃᓪᓗᓇᐅᔭᕈᓐᓇᕋᑎᒃ 

ᐱᒡᒐᙱᒻᒪᑕ ᑖᓐᓇ ᑕᑯᓐᓇᖅᑕᐅᓪᓗᓂ ᑕᕝᕙ ᐅᖃᐅᓯᕆᓐᓇᓱᓪᓚᕆᖃᓯᐅᔾᔭᕋ ᐱᒡᒐᙱᒻᒪᑦ 

ᒪᓕᑦᑎᖃᖁᔭᐅᙱᓐᓂᖓ ᑕᕝᕙᓂ ᑐᑭᑖᕈᑕᐅᖅᑰᔨᓪᓗᓂ ᐋᓐᓂᐊᕕᒻᒥ ᓄᓇᓕᐅᔪᓂᑦ. 

 

ᑲᔪᓯᒋᐊᕐᓗᖓ (ᑐᓵᔨᑎᒎᓕᖅᑐᖅ) ᓈᓚᓚᐅᖅᓱᒋᑦ ᓂᕈᐊᖅᑎᖁᑎᒃᑲ ᐋᓐᓂᐊᖅᑐᓕᕆᔨᒻᒪᕆᒃᑯᑦ 

ᐋᓐᓂᐊᕕᓕᐊᕈᔾᔨᕙᑦᑐᓂᒃ ᐃᓱᒪᖃᕐᔫᒥᒋᐊᖃᕐᓂᐊᖅᑐᑦ. ᔮᓐᓄᐊᕆᐅᓚᐅᖅᑐᒥᒃ ᐅᑭᐅᕆᔭᑦᑎᓐᓂᒃ 

ᐋᓐᓂᐊᖅᑐᓕᕆᔨᒻᒪᕆᒃᑯᑦ ᐅᖃᖃᑎᖃᖅᐸᓐᓂᐊᕐᒪᑕᒎᖅ ᓄᓇᓕᒻᒥᐅᑕᐅᔪᓂᒃ, ᐋᓐᓂᐊᖅᑐᓕᕆᔨᐅᔪᓂᒃ, 

ᐃᓱᐊᖅᓴᐃᔨᐅᔪᓂᒃ ᐊᓯᖏᓐᓂᓪᓗ ᓄᓇᕗᒻᒦᑦᑐᓂ. 

 

ᐄᐳᖁᓪᒥ ᐅᖃᖅᑕᐅᔪᒻᒪᑦ ᓄᓇᒻᒥ ᐱᔨᔅᓯᖅᑕᐅᕙᑦᑐᓂᒃ ᐃᓚᒌᓄᓪᓗ ᐸᕐᓇᐅᑎ ᓄᖅᑲᖅᑎᑕᐅᔪᒻᒪᑦ.  

 

ᐅᖃᖅᑎᑦᓯᔩ, ᒥᓂᔅᑕ ᐅᖃᕈᓐᓇᖅᐸ ᐅᕙᒻᓄᑦ ᑕᒪᓐᓇ ᐅᖃᖃᑎᖃᖅᐸᓪᓕᐊᓂᖅ ᐱᕙᓪᓕᐊᓕᕐᒥᑉᐸᑦ ᑕᒪᒃᑯᐊ 

ᐋᓐᓂᐊᕕᓕᐊᕈᔾᔨᕙᑦᑐᓄᑦ ᐊᑐᐊᒐᖅ ᕿᒥᕐᕈᔭᐅᓛᕐᓂᖏᓐᓂᖏᑦ ᓈᓚᓪᓚᑦᑖᕐᓗᒋᓪᓗ ᓄᓇᕗᒻᒥᐅᑦ ᑭᙳᖅᑕᖏᑦ 

ᐱᔪᒪᔭᖏᓪᓗ. ᐋᓐᓂᐊᕕᓕᐊᕈᔾᔨᖃᕈᒪᒑᖓᑕ ᐋᓐᓂᐊᕕᓕᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ’, ᐊᖏᕈᓐᓇᕋᓗᐊᖅᐳᖓ ᒪᓕᒐᓕᐅᖅᑎᐅᑉ 

ᐊᐱᖅᑯᑎᐊᓄᑦ. ᑕᑯᔪᒪᓪᓚᕆᒃᑲᑦᑕ ᐱᕚᓪᓕᖁᔨᓪᓚᕆᒃᑲᑦᑕᐃᓛᒃ ᐊᑐᐊᒐᕐᒥᒃ ᐋᓐᓂᐊᕕᓕᐊᕈᔾᔨᕙᑦᑐᓄᑦ. ᐃᒫᒃ 

ᓇᓗᓇᖅᓯᒐᓚᒃᓯᒪᔪᒃᓴᐅᕗᖅ ᐅᕘᓇ ᑕᒪᒃᑯᐊ ᐅᖃᖃᑎᒌᑦ ᐱᔨᔅᓯᖅᑕᐅᕙᑦᑐᑦ ᐃᓚᒌᓄᑦ, ᑕᐃᓐᓇᓕ 

ᐃᒻᒥᒃᑰᖓᓚᐅᕐᒪᑦ  

ᐋᓐᓂᐊᖅᑐᓕᕆᔨᒃᑯᑦ ᑲᒪᒋᔭᖏᓐᓂᒃ.  

 

ᐊᑐᐊᒐᕐᓕ ᐋᓐᓂᐊᕕᓕᐊᕈᔾᔨᕙᒃᑐᓄᑦ ᓱᓕ ᑲᔪᓰᓐᓇᖅᑐᖅ, ᐅᖃᖃᑎᖃᖅᐸᓪᓕᐊᑦᓴᐃᓐᓇᖅᑐᒍᑦ ᒫᓐᓇ. 

ᒫᓐᓇᓪᓚᒃᑖᖑᙱᒃᑲᓗᐊᕐᒪᑦ ᑲᔪᓯᕙᓪᓕᐊᖏᓐᓇᖅᑐᖅ. 

 

ᐅᖃᖅᑎᑦᓯᔩ, ᖁᕕᐊᒋᕙᕋ ᐊᐱᖅᑯᑎᒋᒻᒪᒍ ᑐᓴᐅᒪᑎᑦᓯᑦᑎᐊᕆᐊᖃᕐᓂᖅ. ᑖᓐᓇ ᑕᐅᑐᒃᑕᐅᔭᕆᐊᖃᕐᓂᖓᓂᒃ 

ᕿᒥᕐᕈᓂᖃᓚᐅᖅᑎᓪᓗᒍ ᐊᑐᐊᒐᕐᒥᒃ, ᐱᕚᓪᓕᕈᑎᑦᓴᓂᑦ ᑐᓴᐅᒪᑎᑦᓯᓂᕐᒧᑦ ᐋᓐᓂᐊᕕᓕᐊᕈᔾᔨᕙᑦᑐᓐᓄᑦ 

ᐋᓐᓂᐊᕕᓕᐊᖅᑐᓄᓪᓗ. ᐃᓂᓪᓚᖓᓂᖓᓗ ᐊᑐᐊᒐᐅᑉ ᕿᒥᕐᕈᐸᓪᓕᐊᔭᕗᑦ ᐊᒻᒪᓗ ᑕᒪᓐᓇ ᑭᒍᓯᕆᕙᓐᓂᕐᒧᑦ 

ᐃᓚᐅᑦᓯᕙᓪᓕᐊᒍᒪᓪᓗᑎᒍ ᐊᒻᒪᓗ ᐱᔨᑦᓯᖅᓴᐃᓐᓇᕐᓂᒃ ᐋᓐᓂᐊᕕᓕᐊᕈᔾᔨᕙᑦᑐᓂᓪᓗ.  

 

ᐊᑐᐊᒐᐃᑦ ᑖᒃᑯᐊ ᓯᓚᑖᓃᑦᑐᑦ ᐊᑐᐊᒐᕐᒥᒃ ᑐᑭᓯᓇᖅᓯᑎᑕᐅᑲᓐᓂᕋᓱᒃᑲᑉᑎᒍᑦ ᓄᓇᕗᒻᒥᐅᓄᑦ ᐱᖃᓯᐅᑎᓪᓗᒋᑦ 

ᖃᓪᓗᓇᐅᔭᕈᓐᓇᙱᑦᑐᑦ ᐃᓄᐃᑦ. ᖁᔭᓐᓇᒦᖅᐸᕋ ᐊᐱᖅᑯᑎᒋᒻᒪᒋᑦ. ᑕᒪᓐᓇ 

ᐋᖅᑭᕚᓪᓕᕈᑎᖃᕆᐊᖃᓪᓚᕆᓚᖓᒻᒪᐃᓛᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 429 - 6(2): ᓯᑭᑑᒃ ᐅᖅᓱᐋᓗᖓᓄᑦ ᓴᓗᒻᒪᖅᓴᐅᑏᑦ ᓱᕈᖅᓴᕋᐃᓕᓐᓂᖏᓄᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᖕᓄᑦ ᓇᓗᓇᐃᔭᐃᒃᑲᓂᓐᓂᐊᖅᖢᒍ ᒪᓕᒐᓕᐅᕐᕕᒻᒧᑦ.  

 

ᐅᖃᖅᑏ, ᐊᕐᕕᐊᓂ ᐊᒻᒪᓗ ᐊᓯᖏᓐᓂ ᑭᕙᓪᓕᕐᒥ ᓄᓇᓕᖕᓂ ᖃᒧᑕᐅᔭᖅᑏᑦ ᐊᑲᐅᙱᓕᐅᕈᑎᖃᖃᑦᑕᖅᓯᒪᖕᒪᑕ 

ᑕᐃᓐᓇ ᒥᓪᓗᐊᕈᑎᕈᓗᐊ ᐅᖅᓱᐊᓗᒻᒧᑦ ᐱᐅᙱᒻᒪᑦ ᐊᔪᓕᕈᑎᒋᔭᐅᖅᑲᑦᑕᕐᒪᑦ ᖃᒧᑕᐅᔭᕐᓄᑦ. 

ᐅᖅᑰᓯᕙᓪᓕᐊᑎᓪᓗᒍ ᑕᒪᓐᓇ ᐊᑲᐅᙱᓕᐅᕈᑎᒋᒐᒃᑯ ᐊᑦᑕᖅᖢᓂᓗ ᐅᑭᐅᒃᑯᑦ ᓂᒡᓚᓱᑦᑎᓪᓗᒍ.  



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕᖃᐃ ᖃᐅᔨᒪᕙ ᒥᓪᓗᐊᕈᑎᖏᑦ ᐊᑲᐅᙱᓕᐅᕈᑎᒋᔭᐅᖃᑦᑕᕐᒪᑕ ᓯᒥᑦᑕᓕᖃᑦᑕᕐᒪᑕ 

ᐋᖅᑭᑦᑎᐊᖅᓯᒪᙱᓐᓂᖓᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᐱᓕᕆᕕᑦᑎᓐᓂ ᐅᕝᕙᓘᓐᓃᑦ ᐅᖅᓱᐊᓗᓕᕆᔨᒃᑯᑦ ᑕᐃᒃᑯᐊ ᑲᒪᔨᐅᖃᑦᑕᕐᒪᑕ ᓂᐅᕕᖅᑎᐅᖃᑦᑕᖅᖢᑎᓪᓗ 

ᐅᖅᓱᐊᓗᓐᓂᒃ ᓄᓇᓕᓕᒫᓄᑦ ᐊᑐᖅᑕᐅᔪᔅᓴᓂᑦ.  

 

ᐃᓛᓐᓂᓚᐅᓱᖓᖅ ᐅᖃᐱᓘᑎᒋᔭᐅᓕᓲᖑᒻᒪᑕ ᑕᒪᒃᑯᐊ ᐊᑲᐅᙱᓕᐅᕈᑏᑦ ᓲᕐᓗᒃ ᓱᐴᔫᖅᓯᐅᑦ ᐆᒃᑑᑎᒋᓗᒍ 

ᓂᓪᓕᐅᑎᒋᔭᐅᓚᐅᖅᓯᒪᖕᒪᑦ ᐊᒻᒪᓗ ᒫᓐᓇ ᑕᐃᒃᑯᐊ ᖃᒧᑕᐅᔭᕐᓄᑦ ᐅᒥᐊᕐᓄᓪᓗ ᐊᑐᖅᑕᑦ ᒥᓪᓗᐊᕈᑎᖓᓅᖓᔪᑦ 

ᑕᒪᓐᓇ ᓄᑖᖑᓪᓗᓂ. ᐊᑐᖅᑕᐅᑎᓪᓗᒍ ᑕᒪᓐᓇ ᐊᑲᐅᙱᓕᐅᕈᑎᒋᔭᐅᖕᒪᑦ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᑕᒪᑐᒥᖓ ᓇᓗᓇᐃᖅᓯᔪᓐᓇᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓗᖓ ᑕᐃᒃᑯᐊ ᐅᖅᓱᐊᓗᓕᕆᔨᒃᑯᑦ ᖃᐅᔨᓴᐃᖃᑦᑕᕐᒪᑕ 

ᒑᓯᒥᒃ ᓂᐅᕕᕐᓂᐊᕋᒥᒃ ᑖᒃᑯᓂᖓ ᐱᓕᕆᐊᖃᖃᑦᑕᕐᒪᑕ ᓲᕐᓗᒃ ᐅᒥᐊᖅᔪᐊᕐᒨᖅᑕᐅᓂᐊᓕᖅᑎᓪᓗᒍ, 

ᐅᒥᐊᖅᔪᐊᕐᒦᑎᓪᓗᒍ, ᐅᒥᐊᖅᔪᐊᒥᓪᓗ ᓂᐅᕋᖅᑕᐅᑎᓪᓗᒋᑦ. ᐊᕐᕌᒍᒧᑦ ᐊᑕᐅᓯᖅ ᑕᐃᒃᑯᐊ 

ᖃᐅᔨᓴᖅᑕᐅᑲᓐᓂᖃᑦᑕᕆᓪᓗᑎᑦ. ᐃᓐᓇ ᐊᕐᕕᐊᕐᒥᐅᑦ ᑕᐃᒪᓐᓇ ᓄᑖᑦᑎᐊᕐᒥ ᖃᒧᑕᐅᔭᖅᑖᕋᒥᒃ ᓱᕈᔾᔭᐃᑯᒻᒥᒃ 

ᑕᐃᒃᑯᐊ ᐊᑕᐅᓯᐊᕐᓇᓂ ᐊᓯᔾᔨᖃᑦᑕᕆᐊᖃᖅᓯᒪᓕᖅᑕᖏᑦ.  

 

ᐅᖅᓱᐊᓗᓕᕆᔨᒃᑯᖅᑲᐃ ᑕᐃᒃᑯᐊ ᕿᕐᓂᖅᓯᔪᐊᓘᖃᑦᑕᕐᒪᑕ ᑕᐃᒃᑯᐊ ᓴᓂᐅᔾᔭᐃᒃᑯᑎᖓ ᕿᕐᓂᖅᓯᔪᐊᓘᖃᑦᑕᕐᒪᑦ. 

ᑕᐃᒃᑯᐊᖃᐃ ᑲᑎᖅᓱᖅᑕᐅᓗᑎᒃ ᖃᐅᔨᓴᖅᑕᐅᔪᓐᓇᖅᐸᑦ ᓇᓗᓇᐃᖅᓯᔪᓐᓇᓂᐊᕐᒪᑕ ᑭᓱᒥᒃ ᐱᔾᔪᑎᖃᖅᖢᑎᑦ 

ᑕᐃᒪᖃᑦᑕᕐᒪᖔᖏᑦ? ᕿᕐᓂᖅᓯᔪᐊᓘᖃᑦᑕᕐᒪᑕᐃᒃᑯᐊ ᑭᓲᒻᒪᖔᖅ ᓇᓗᓇᐃᖅᑕᐅᖅᐸᑦ 

ᐃᑲᔫᑕᐅᒃᑲᓐᓂᕈᓐᓇᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐅᖅᓱᐊᓗᓕᕆᔨᒃᑯᑦ ᑕᐃᒃᑯᐊ 

ᖃᐅᔨᓴᐃᔪᓐᓇᖅᑐᑦ ᐱᐅᙱᓐᓂᖃᕐᒪᖔᑕ ᑕᐃᒃᑯᐊ ᒑᓰᑦ. ᐊᒻᒪᓗ ᐅᖃᖅᑏ, ᒪᓕᒐᓕᐅᖅᑏᑦ ᑕᐃᒪᓐᓇ 

ᑕᐃᒪᐃᑦᑐᓂᒃ ᐊᑲᐅᙱᓕᐅᖃᑦᑕᖅᐸᑕ ᖃᐅᔨᓴᖅᑕᐅᖃᑦᑕᓂᐊᖅᐳᑦ ᐅᖅᓱᐊᓗᓕᕆᔨᒃᑯᑦ ᐱᓕᕆᔨᖓᓐᓄᑦ.  

 

ᑖᓐᓇᐅᖅᑲᐅᑎᓪᓗᒍ ᖃᐅᔨᒪᓪᓗᖓ ᑕᐃᒃᑯᐊ ᐊᔾᔨᒋᓚᐅᙱᒻᒪᒍ ᑕᒪᑐᒪᓂ ᐊᕐᕌᒍᒥ ᓄᑖᓂᒃ ᐊᑐᓕᕋᑦᑕ ᑖᓐᓇ 

ᐊᑲᐅᙱᓕᐅᕈᑕᐅᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐊᓯᖏᑦ. ᖃᐅᔨᓴᐃᔾᔪᑏᑦ ᐊᔾᔨᒋᙱᑕᖓᓂᒃ ᐊᑐᓕᕋᑦᑕ 

ᐊᑐᓕᓵᓚᐅᕋᑦᑕ. ᖁᔭᓐᓇᒦᖅᖢᒍᓗ ᑖᓐᓇ ᒪᓕᒐᓕᐅᖅᑎ. ᐊᑏᖏᒃᑯᐊ ᖃᐅᔨᓵᖑᔪᒃᓴᐃᑦ ᓄᐊᑕᐅᓕᑦ 

ᖃᐅᔨᓴᖅᑕᐅᔪᓐᓇᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᖃᐅᔨᓴᐃᔪᓐᓇᕐᓂᕋᒻᒪᑦ ᓴᓃᔾᔭᐃᒃᑯᑎᓂᑦ. ᖃᓄᖅ ᑕᖅᑲᒃᑯᐊᖃᐃ ᓇᓗᓇᐃᖅᓯᕕᐅᔪᓐᓇᕐᓂᐊᖅᐸᑦ ᑕᐃᒃᑯᐊ 

ᓴᓂᔾᔭᐃᒃᑯᑏᑦ ᕿᕐᓂᖅᓯᔭᖅᑐᕈᓗᐃᑦ ᑕᐃᒃᑯᐊ ᓇᒧᑦ ᐊᔾᔭᖅᑕᐅᖃᑦᑕᕈᓐᓇᓂᐊᕐᒪᖔᖏᑦ ᑐᑭᓯᐅᒪᑦᑎᐊᕐᒪᑕ 

ᓄᓇᕗᒻᒥᐅᑦ.  

 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕ ᐅᖃᐅᑎᔪᒪᓪᓗᒍ ᑕᐃᒃᑯᐊ ᑐᑭᓯᔭᐅᑉᐸᑕ ᑭᓱᓂᒃ ᐱᔾᔪᑎᖃᖅᖢᑎᒃ ᑕᐃᒪᐃᒻᒪᖔᖅ 

ᐃᑲᔫᑎᖃᓪᓚᕆᓐᓂᐊᖅᑐᖅ. ᓂᓪᓚᓱᓗᐊᕌᓗᒍᓐᓃᕐᒪᑦ ᑐᑭᓯᒃᑲᓐᓂᕈᒪᔪᒍᑦ ᓇᑭᙶᕐᒪᖔᖅ ᑕᐃᒃᑯᐊ 

ᕿᕐᓂᖅᓯᔾᔪᑎᒋᔭᐅᖃᑦᑕᖅᑐᖅ. ᐅᑭᐊᔅᓴᕈᓚᐅᙱᓐᓂᖓᓂᖃᐃ ᑕᖅᑲᒃᑯᓄᖓ ᓇᓗᓇᐃᖅᓯᔪᓐᓇᓂᐊᖅᐳ 

ᐅᕝᕙᓘᓐᓃᑦ ᒥᓂᔅᑕᐃᑦ ᐅᖃᐅᓯᖏᑦᑎᖏᑦᑎᒍᑦ ᓇᓗᓇᐃᖅᓯᔪᓐᓇᓂᐊᖅᐹ ᖃᓄᐃᒻᒪᑦ ᑕᐃᒪᐃᒻᒪᖔᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᖃᓄᖅᑑᕈᑎᒃᓴᓕᐅᕐᒪᑦ. ᐄ’, ᑐᓴᖅᑎᑎᓂᐊᖅᐳᒍᑦ ᑕᒪᑐᒪᓂ ᑲᑎᒪᔾᔪᐊᕐᓇᐅᙱᑦᑑᒐᓗᐊᖅ. ᑐᓴᖅᑎᑦᑎᓂᐊᖅᐳᒍᑦ 

ᑕᖅᑲᒃᑯᓂᖓ ᓄᓇᕗᒻᒥᐅᓂᒃ ᓇᒧᑦ ᐊᔾᔭᖅᑕᐅᔪᓐᓇᓂᐊᕐᒪᖔᖏᑦ ᑕᐃᒃᑯᐊ ᐱᐅᖏᓪᓕᔪᒥᓃᑦ ᓴᓂᔾᔭᐃᒃᑯᑎᕈᓗᐃᑦ 

ᕿᕐᓂᖅᓯᖃᑦᑕᕐᓂᑯᑦ. ᓇᑭᕈᓘᔭᖅ ᐱᑎᑕᐅᔪᒪᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᐊᐱᖅᑯᑦ 430 - 6(2): ᖃᖓᑕᓲᖅᑐᓕᕆᔨᓄᑦ ᒪᓕᒐᕋᓛᕆᔭᐅᓲᓄᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕐᓂᐊᖅᑐᖓ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒧᑦ. 

ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᔪᖅ ᓂᓪᓕᐊᖃᑦᑕᖅᓯᒪᕗᖓ ᐃᓱᒫᓘᑎᓂᒃ ᐅᖃᐅᓯᖃᖅᑎᓪᓗᖓ ᒐᕙᒪᑐᖃᒃᑯᑦ 

ᖃᖓᑦᑎᐊᖅ ᐃᓱᒪᓕᐅᕆᓚᐅᖅᑕᖏᓐᓂ ᐋᖅᑭᒋᐊᖅᑕᐅᖁᓪᓗᒋᑦ ᑐᑭᖏᑦ ᐊᒻᒪ ᒪᓕᒐᖏᑦ ᐃᒃᐱᒋᓪᓗᒍ 2019-ᒥ 

ᑲᑎᓐᓂᖏᑦ ᑲᓇᑎᐊᓐ ᓄᐊᑦ ᐊᒻᒪᓗ ᕗᔅᑦ ᐃᐊ.  

 

(ᑐᓵᔨᑎᒎᓕᖅᑐᖅ) ᑕᖅᑭᐅᓚᐅᖅᑐᒥ ᑲᓇᑕᐅᑉ ᒐᕙᒪᒃᑯᖏᑦᑕ ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᓚᐅᖅᓯᒪᒻᒪᑦ ᐋᖅᑭᒋᐊᖅᑕᐅᒻᒪᑕᒎᖅ ᑕᐃᒃᑯᐊ ᒪᓕᒋᐊᓖᑦ ᑖᒃᑯᐊᓗ ᖃᖓᑕᓲᖅᑏᑦ ᖃᖓᑦᑕᐅᑎᖏᑦ 

ᐊᑭᑦᑐᐃᔪᓐᓇᖅᖢᑎ 25%−ᒧᑦ ᑎᑭᓪᓗᒍ ᐊᕐᕌᒍᑕᒫᖅ. ᑐᑭᓯᐅᒪᓂᕋ ᒪᓕᒃᖢᒋᑦ ᑕᒪᓐᓇ ᐋᖅᑭᑦᑕᕕᓃᑦ 

ᖃᖓᑕᓲᖅᑏᑦ ᑕᐃᒪᐃᑦᑐᓂᒃ ᑕᑯᔪᒪᒻᒪᑕ.  

 

ᐅᖃᖅᑏ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᓂᐊᖅᐸ ᑖᓐᓇ ᒥᓂᔅᑕᕆᔭᐅᔪᖅ ᐱᓕᕆᕕᖏᓪᓗ ᐅᖃᖃᑎᒋᔭᐅᓚᐅᕐᒪᖔᖅ 

ᑕᐃᒃᑯᐊ ᓄᑖᑦ ᐊᖏᖅᑕᐅᓚᐅᖅᑳᖅᑎᓐᓇᒋᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓱᒪᓕᐅᕈᑕᐅᕌᓂᓚᐅᙱᑎᓪᓗᒍ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᕙᓐᓄᑦ ᑎᑎᕋᓚᐅᖅᓯᒪᔪᖅ ᖃᓄᖅ ᐃᓱᒪᒋᒻᒪᖔᒃᑯ ᑕᐃᒃᑯᐊ ᖃᖓᑕᓲᓄᑦ ᒪᓕᒋᐊᓖᑦ 

ᐋᖅᑭᒋᐊᖅᑕᐅᓚᐅᖅᑎᓐᓇᒍ. ᐄ’, ᐱᕕᖃᖅᑎᑕᐅᓚᐅᖅᑐᖓ ᐊᓯᔾᔨᖅᑕᐅᓚᐅᖅᑎᓐᓇᒋᑦ ᑖᒃᑯᐊ ᒪᓕᒐᖏᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᒥᓂᔅᑕᕆᔭᐅᔪᖅ ᑭᐅᒻᒪᑦ. ᑖᓐᓇ ᒥᓂᔅᑕ ᖃᐅᔨᒪᒋᕗᖅ 

ᒫᓐᓇᕈᓘᓚᐅᖅᑐᖅ ᑎᑎᕋᖅᑕᕐᒪ ᐊᔾᔨᖏᓐᓂᒃ ᑎᑎᕋᕐᕕᒋᓚᐅᖅᖢᒍ ᓄᓇᕗᒻᒥ ᐃᑦᑐᐃᑦ ᐊᒻᒪᓗ ᒪᓕᒐᓕᐅᖅᑎᕐᔪᐊ 

ᑭᒡᒐᖅᑐᐃᔪᖅ ᐅᕙᑦᑎᓐᓂᒃ ᐱᔾᔪᑎᒋᓪᓗᒍ ᐃᓱᒪᓕᐅᕈᑕᐅᓚᐅᕐᓂᖓ ᒪᓕᒋᐊᓖᑦ. $100-ᒥᓕᐊᓐᓂᒃ 

ᐊᑐᐃᓐᓇᕈᐃᓚᐅᖅᑐᑦ ᑮᓇᐅᔭᖅᑖᖅᑎᑕᓚᐅᖅᓯᒪᔪᖅ ᖃᖓᑕᓲᖅᑏᑦ ᑮᓇᐅᔭᓂᒃ ᑐᓂᔭᐅᓪᓗᑎᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᓄᓇᕗᑦ ᒐᕙᒪᒃᑯᖏᓪᓗ.   

 

ᑮᓇᐅᔭᑦ ᖃᓄᐃᓕᖓᓂᖓᓂᒃ ᑖᒃᑯᐊ ᑐᑭᓯᐅᒪᓂᕋᕈᒥᓇᖅᑐᑦ ᑕᑯᔭᐅᖃᑦᑕᕈᒥᓇᖅᑐᓪᓗ. ᑖᒃᑯᐊ ᒪᓕᒐᖏᑦ 

ᐋᖅᑭᒋᐊᖅᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑕᐅᓂᕐᒧᑦ ᐅᓂᒃᑳᓂ ᑐᓂᓯᖃᑦᑕᕆᐊᓖᑦ ᑲᓇᑕᐅᑉ ᒐᕙᒪᒃᑯᖏᑕ 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᖓᓐᓄᑦ. ᑭᓯᐊᓂ ᑖᒃᑯᐊ ᑲᑎᒪᔩᑦ ᓄᖑᑎᑕᐅᓂᐊᓕᖅᑐᑦ ᐊᑕᐅᓯᕐᒥᒃ ᑭᒡᒐᖅᑐᐃᔨᖃᓚᐅᖅᓯᒪᒻᒪᑕ ᓄᓇᕗᑦ 

ᒐᕙᒪᒃᑯᓃᖔᖅᑐᒥᒃ.  

 

ᓄᓇᕗᑦ ᒐᕙᒪᒃᑯᑦ ᐃᑲᔪᖅᓱᐃᕚᑦ ᑕᐃᒃᑯᐊ ᐃᒻᒥᒃᑰᖅᑐᖅ ᖃᐅᔨᒪᔨᑕᖅ ᑲᑎᒪᔩᑦ ᓄᖑᑎᑕᐅᓂᐊᖅᑎᓪᓗᒋᑦ? 

ᐄᓘᓐᓃᑦ ᐋᒡᒐᓘᓐᓃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᒪᓕᒐᖏᑦ 

ᑎᑎᕋᖅᑕᐅᕐᖓᓕᖅᑎᓪᓗᒋᑦ ᐊᑕᐅᓯᕈᖅᑎᑕᐅᓂᐊᖅᑎᓪᓗᒋᑦ ᑕᐃᒃᑯᐊ ᖃᖓᑕᓲᑦ ᒪᕐᕉᓚᐅᖅᑑᒐᓗᐊᒃ 

ᓂᓪᓕᕐᕕᖃᕈᓐᓇᖅᑎᑕᐅᓚᐅᖅᓯᒪᔪᒍᑦ ᑕᐃᒃᑯᐊᓗ ᒪᓕᒐᐃᑦ ᐃᖅᑲᓇᐃᔭᖅᑎᓄᑦ ᐋᓐᓂᐊᕕᓕᐊᖅᑐᓄᓪᓗ 

ᐊᑐᖅᑕᐅᖃᑦᑕᖅᑐᑦ ᐃᓚᒋᔭᐅᖃᑕᐅᒻᒪᑦ. ᑕᐃᒪᐃᓕᖓᐃᓐᓇᖃᑦᑕᖅᑐᑦ ᑕᐃᒪᓐᓇ ᐅᖃᐃᓐᓇᖃᑦᑕᖅᑐᒍᑦ ᑲᓇᑕᐅᑉ 

ᒐᕙᒪᒃᑯᖏᑦᑕ ᒥᓂᔅᑕᖓᓐᓄᑦ ᑕᐃᒪᐃᑦᑐᓐᓇᑦᑎᐊᕐᒪᑦ ᑕᐃᓐᓇ ᒥᓂᔅᑕᕆᔭᐅᔪᖅ.  

 

ᐃᓱᒪᓕᐅᕆᐊᖃᓚᐅᕋᒥᒎᖅ ᑕᐃᒪᐃᓕᓚᐅᖅᑐᖅ ᐊᓯᖅᑯᕕᔅᓴᖃᙱᒃᖢᓂᓗ. ᐱᔾᔪᑎᒃᓴᐃᑦ ᑕᐃᒃᑯᐊ 

ᓇᓗᓇᐃᔭᖅᑕᐅᕗᑦ ᖃᖓᑕᓲᖅᑏᑦ ᐱᔾᔪᑎᒃᓴᓕᐅᑦᑎᐊᓚᐅᖅᑐᑦ. ᐃᑲᔪᖅᓱᖅᐸᕌ? ᐋᒡᒐ. ᑕᐃᒪ ᑕᐃᒃᑯᐊ ᑲᓇᐃᑎᐊᓐ 

ᓄᐊᑦ−ᑯᑦ ᑲᓇᑕᐅᑉ ᒐᕙᒪᒃᑯᖏᑦᑕᓗ ᒥᓂᔅᑕᖓᑦ ᑕᐃᒪᓐᓇ ᓇᓗᓇᐃᖅᓯᕕᒋᓚᐅᖅᓯᒪᔭᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑐᓪᓚᕆᑦᑐᓂᒃ ᐱᔨᑦᑎᕈᑎᓂᒃ ᐅᖃᐅᓯᖃᕈᑦᑕ ᓲᕐᓗ 

ᖃᖓᑕᓲᖅᑏᑦ ᒪᑯᐊᓗ ᖃᖓᑕᓲᒃᑰᕆᐊᓖᑦ ᓲᕐᓗ ᓂᖀᑦ. ᑕᐃᒪᓐᓇ ᐃᓄᑑᔾᔨᓕᖅᑎᓪᓗᒋᑦ ᐊᒃᓱᕈᕐᓇᖅᑐᒧᑦ 

ᑎᑭᐅᑎᖃᑦᑕᕐᒪᑕ ᑕᖅᑲᒃᑯᐊ ᐊᒻᒪᓗ ᖃᐅᔨᒪᓪᓗᖓ ᒐᕙᒪᒃᑯᑦ ᓄᑖᓂᒃ ᖃᖓᑕᓲᖅᑎᔅᓴᓂᒃ 

ᐱᒋᐊᖅᑎᑦᑎᔪᓐᓇᙱᑦᑐᑦ ᓂᕿᑖᕐᕕᒻᒥᓘᓐᓃᑦ ᓂᐅᕕᕐᕕᒻᒥᒃ ᒪᑐᐃᖅᓯᓗᑎ. ᑕᐃᒪᐃᒃᑲᓗᐊᖅᑎᓪᓗᒍ 

ᐃᖅᑲᓇᐃᔮᖃᕈᓐᓇᖅᑐᑦ ᐃᑲᔪᖅᓱᐃᔪᓐᓇᕐᓗᑎ ᐊᑭᑦᑐᕋᐅᑎᓂᖅ ᑕᒪᓐᓇ ᐱᑕᖃᐃᓐᓇᖁᓪᓗᒍ ᐊᒻᒪᓗ ᒪᑯᐊ 

ᐱᖁᑎᕐᔪᐊᑦ ᐃᓚᓕᐅᑎᓪᓗᒋᑦ ᓲᕐᓗ ᕿᑯᓕᖅᑕᐅᓯᒪᓗᑎᑦ ᒥᕝᕖᑦ, ᒪᑯᐊᓗ ᐃᑲᔪᖅᓲᑏᑦ ᐊᐅᓚᑕᐅᔾᔪᑎᓂᖏᑦ 

ᐃᑲᔪᖅᓱᕐᓗᒋᓪᓗ ᑕᐃᒃᑯᐊ ᓇᒻᒥᓂᕆᔭᐅᔪᑦ ᓄᑖᓂᒃ ᑕᑯᕙᓪᓕᐊᓂᐊᕋᑦᑕ.  

 

ᐅᖃᖅᑏ, ᒥᓂᔅᑕ ᑕᐃᓐᓇ ᓇᓗᓇᐃᖅᓯᔪᓐᓇᖅᐹ ᐅᕙᑦᑎᓐᓄᑦ ᑲᓇᑕᒥ ᐊᓯᖏᓐᓂ ᑲᓇᐃᑎᐊᓐ ᓄᐊᑦ ᐊᓯᖏᓐᓂ 

ᑕᒫᓂ ᖃᖓᑕᓲᖅᑎᓂᒃ ᑲᔪᖏᖅᓴᐃᓗᑎ ᑕᒪᐅᖓ ᐱᔨᑦᑎᕈᓐᓇᓂᐊᕐᒪᑕ ᓄᓇᕗᒻᒧᑦ. ᐄᓘᓐᓃᑦ ᐋᒡᒐᓘᓐᓃᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓕᐊᑐᐃᓐᓇᖅ ᖃᖓᑕᓲᖅᑏᑦ ᑲᓇᑕᒥ 

ᐃᖏᕐᕋᖃᑦᑕᖅᑐᑦ ᑐᙵᓱᑦᑎᑕᐅᑦᑎᐊᖅᑐᑦ ᓄᓇᕗᒻᒧᑦ ᐊᑭᑦᑐᕋᐅᑎᓂᒃ ᑕᒪᓐᓇ ᓴᖅᑭᑲᓐᓂᖁᓪᓗᒍ ᐃᓱᒪᖅᓱᕐᒪᑕ. 

ᖃᖓᑕᓲᖅᑏᑦ ᓇᓕᐊᑐᐃᓐᓇᑦᑎᐊᖅ ᒫᓂ ᐱᔨᑦᑎᕋᕈᒪᒍᑎ ᐱᔪᓐᓇᑎᐊᖅᑐᑦ ᒪᑐᐃᖓᑦᑎᐊᖅᑐᒍᑦ ᐊᒻᒪᓗ 

ᐅᓄᙱᑦᑐᑯᓘᒻᒪᑕ ᒐᕙᒪᒃᑯᑦ ᓂᐅᕕᕈᓐᓇᓂᕐᒥᓂᒃ ᐊᑐᖅᖢᑎᑦ ᐋᖅᑭᓱᐃᔪᓐᓇᖅᑐᑦ ᒪᓕᒐᓂ ᓇᓕᐊᑐᐃᓐᓇᖅ 

ᓇᒻᒥᓂᐅᔪᖅ ᑕᒪᐅᙵᓂᐊᖅᐸᑦ ᐊᒻᒪᓗ ᖁᕕᐊᓱᑦᑐᖓ ᑕᒪᒃᑯᐊ ᐃᓕᐅᖅᑲᖅᑕᐅᓯᒪᒻᒪᑕ.  

 

ᓇᓕᐊᑐᐃᓐᓇᖅ ᑕᒫᓂ ᐱᔨᑦᑎᕈᒪᑉᐸᑕ ᑐᙵᓱᑦᑎᑎᐊᖅᑕᒃᑲ ᖃᐅᔨᒪᓪᓗᖓᓗ ᐅᓄᙱᑦᑐᑦ ᐊᑐᖃᑦᑕᕐᒪᑕ 

ᖃᖓᑕᓲᕐᓂ ᓂᖀᑦ ᐱᖁᑏᓪᓗ ᐊᔾᔭᑐᖅᑕᐅᒋᐊᖃᕐᓂᖏᑦ ᑕᐃᒃᑯᐊ ᓂᐅᕕᕐᕖᑦ ᐊᒻᒪᓗ ᑯᐊᐸᒃᑯᑦ ᓇᒻᒥᓂᖅ 

ᖃᖓᑕᓲᖃᑦᑕᖅᐳᑦ ᐊᒻᒪᓗ ᐅᔭᕋᕐᓂᐊᕐᕖᑦ ᓇᒻᒥᓂᖅ ᖃᖓᑕᓲᖃᑦᑕᖅᐳᑦ. ᐅᑭᐅᖅᑕᖅᑐᒥ 

ᓂᕿᑦᑎᐊᕙᐃᑦ−ᑯᓂᒃᑯᐊ ᓄᓇᓕᓐᓅᑕᖅᐸᓪᓕᐊᓕᕐᓂᖏᑦ ᑐᓴᐅᒪᔪᒍᑦ. ᑲᔪᖏᖅᓴᑎᐊᖅᐸᒃᑲ ᑭᓯᐊᓂ ᐃᓱᒪᖅᓱᖅᐳᑦ 

ᐃᒪᐃᓕᐅᓚᐅᕆᔅᓰᓚᒍᓐᓇᙱᓐᓇᑦᑕ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎᖓᑦ, ᒥᔅᑕ ᖃᕝᕕᒃ. 

ᐊᐱᖅᑯᑦ 431 - 6(2): ᓄᓇᓕᑦᑎᓐᓂ ᐱᖁᑎᔾᔪᐋᕆᔭᐅᓲᓄᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᓴᓂᑭᓗᐊᖅ ᒪᕐᕈᐊᖅᑎᖅᑐᑎᒃ ᓱᕋᓐᓂᖅᑕᖃᖅᓯᒪᓕᕐᖓᑦ ᐊᔅᓱᐊᓗᒃ. ᐅᖃᖅᑏ, 

ᓴᓇᔭᐅᒋᐊᖅᓯᒪᓕᖅᑑᒐᓗᐊᖅ ᓴᓂᑭᓗᐊᕐᒥ ᕼᐊᒻᓚᒃᑯᑦ ᐊᓪᓚᕕᔅᓴᖓ ᐊᒻᒪ ᖁᔭᓕᒃᑲᓐᓂᕈᒪᕙᒃᑲ ᑖᔅᓱᒥᖓ 

ᓴᖅᑭᖅᓯᒐᓱᐊᕈᓐᓇᖅᓯᒪᔪᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᓴᓂᑭᓗᐊᑉ ᕼᐊᒻᓚᒃᑯᖏᑕ ᐊᓪᓚᕕᔅᓴᖓ ᒪᑐᐃᕈᓐᓇᖅᓯᒐᔭᕐᒪᖔᖅ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑕᓯᐅᔭᕐᔪᐊᑉ 

ᒪᓕᒐᓕᐅᖅᑎᖓᑦ ᐊᐱᕆᒻᒪᑦ ᑕᐃᒫᒃ.  

 

ᐃᓛᒃ, ᖃᐅᔨᔪᔭᕗᑦ ᑖᓐᓇ ᓱᕋᑦᑐᐊᓘᑎᓪᓗᒍ ᕼᐊᒻᒪᓚᖓ ᐊᔾᔨᒌᙱᑦᑐᓄᑦ ᐊᑐᖅᑕᐅᖃᑦᑕᕐᓂᕋᓗᐊᕐᖓᑦ. ᓄᑖᖅ 

ᑖᓐᓇᓕ ᕼᐊᒻᓚᒃᑯᑦ ᐊᓪᓚᕕᔅᓴᓕᐊᖑᔪᖅ, ᕼᐊᒻᓚᒃᑯᓐᓄᑦ ᐊᓪᓚᕕᔅᓴᓕᐊᖑᔪᖅ ᖄᖏᐅᑎᓯᒪᖏᑦᑐᐃᑦ ᓱᓕ 

ᐅᐱᕐᖓᔅᓵᖅ 2024-ᒥ ᐱᓕᕆᐊᖑᔪᓐᓇᓛᖅᑐᖅ ᒪᑐᐃᕈᓐᓇᖅᓯᓗᓂ ᐱᔨᑦᑎᕋᓕᕐᓗᓂᓗ ᓴᓂᑭᓗᐊᕐᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒋᑦᑎᐊᕐᓂᐊᓕᖅᑲᕋ ᒪᑐᐃᕐᓂᕆᓛᖅᑕᖓᑦ ᓄᑖ ᐃᓪᓗ.  

 

ᐅᖃᖅᑏ, ᑕᕝᕙᓂ ᐊᕐᕌᒍᑦᑎᓐᓂ ᓴᓂᑭᓗᐊᑉ ᐋᓐᓂᐊᕕᒥᓂᖓ ᐃᑭᓚᐅᕐᒥᒻᒪᑦ ᓄᖑᑦᑎᐊᖅᑐᓂ, ᑕᐃᒫᓪᓗ ᖁᓖᑦ 

ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᕐᕕᔅᓴᖃᕈᓐᓃᓚᐅᖅᑯᑦ. ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᓯᕗᓕᖅᑎᓪᓗ 

ᑎᑎᕋᖃᑦᑕᐅᑎᖃᑦᑕᔪᒐᓐᓄᒃ ᖃᓄᖅ ᒐᕙᒪᒃᑯᑦ ᐱᓕᕆᒋᐊᕐᓂᐊᕐᒪᖔᑕ ᑕᐃᒪᐃᑦᑐᖃᖅᑎᓪᓗᒍ. 

 

ᐱᒻᒪᕆᓪᓚᕆᐊᓘᒻᒪᓂᓛᒃ ᑕᒪᒃᑯᐊ ᐱᔨᑦᑎᕋᐅᑎᐅᖏᓐᓇᕆᐊᓖᑦ ᓴᖅᑭᑕᐅᒃᑲᓐᓂᕆᐊᖃᕐᖓᑕ 

ᐱᒍᓐᓇᖅᓯᑐᐊᓪᓚᕆᑉᐸᑕ. ᒫᓐᓇᓕᓴᐅᓛᖅ ᑎᑎᖅᑲᐅᓯᐊᕆᓯᒪᔭᕋ, ᐃᓪᓗᓕᕆᔨᒃᑯᖏᓐᓂᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᐃᒪᐃᓕᖓᓚᐅᕐᖓᑕ. ᓇᓗᓇᐃᖅᓯᓯᒪᔪᑦ ᐊᑕᐅᓯᐅᙱᑦᑐᓂᒃ ᐊᓪᓚᕝᕕᖃᕐᕕᔅᓴᐅᔪᓂᑦ ᑕᐃᒫᓪᓗ 

ᐱᓕᕆᒐᓱᐊᖅᑐᑎᒡᒎᖅ ᐋᖅᑭᑦᑎᕆᒐᓱᐊᖅᑐᑦ ᐊᓪᓚᕕᔅᓴᐅᓂᐊᖅᑐᓂᒃ ᐊᓯᖔᖏᓐᓂᑦ ᐱᒋᐊᓕᖏᓐᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥ ᑕᒪᓐᓇ ᖃᓄᐃᓕᖓᓕᕐᒪᖔᖅ ᐱᓕᕆᐊᕆᔭᖓᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᖃᐅᔨᒪᒐᓱᐊᕐᖓᑦ ᐱᕙᓪᓕᐊᓂᐅᔪᓂ ᑕᒫᓂ.  

 

ᐅᖃᖅᑏ, ᐃᖅᑲᐅᒪᒍᔅᓯ ᑕᐃᒪ ᐊᓪᓚᕝᕕᖓᑦᑕᐅᖅ ᑖᔅᓱᒪᑉ ᐃᑭᖃᑕᐅᓚᐅᕐᒥᒻᒪᑦ ᐃᑭᑦᑐᖃᖅᑎᓪᓗᒍ. ᐅᖃᖅᑏ, 

ᑖᓐᓇ ᐱᔭᕆᐊᑐᔫᒐᓗᐊᖅ ᐊᓪᓚᕝᕕᓕᐅᕋᓱᒋᐊᔅᓴᖅ ᐊᖏᔪᒥᑦ ᐱᑕᖃᖏᑦᑐᒥ ᓴᖅᑭᖅᑕᐅᓗᓂ. 

ᓴᖅᑭᖅᑕᐅᑦᑕᐅᑎᒋᔪᓐᓇᖏᒻᒪᑦ ᖃᐅᖏᓐᓇᖅ ᐊᒥᓱᑲᓪᓚᓐᓂ ᐊᓪᓗᖅᑐᖃᓚᐅᕐᓗᓂ ᑭᓯᐊᓂ ᐱᓕᕆᐊᖑᓲᖑᒻᒪᑦ. 

 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

36 

ᐱᖃᑕᐅᒋᐊᓕᓕᒫᑦ ᐱᓕᕆᖃᑎᒋᒐᓱᑦᑕᕋᓗᐊᕗᑦ ᐊᓪᓚᕕᒻᒥ ᓴᖅᑭᖅᓯᑲᓐᓂᕋᓱᑦᑐᑕ. ᑕᕝᕘᓇ ᑖᔅᓱᒧᖓ 

ᐃᑲᔪᕈᑎᒋᒐᓱᑦᑕᑎᓐᓂ.  

 

ᑕᐃᓐᓇ ᓄᑖᖅ ᕼᐊᒻᓚᒃᑯᑦ ᐊᓪᓚᕕᔅᓴᖓᑦ, ᒪᒥᐊᓇᖅ. ᐃᓂᔅᓴᖃᕐᓂᐊᖅᑐᖅ ᓄᓇᕗᑉ ᒐᕙᒪᖓᑕ 

ᐃᖅᑲᓇᐃᔭᖅᑎᖏᖕᓄᑦ, ᓂᕆᐅᒋᑦᑎᐊᓛᖅᑲᕋ ᒪᑐᐃᕐᓂᕆᓛᖅᑕᖓ ᐊᒻᒪᑦᑕᐅᖅ ᒪᑐᐃᖅᑕᐅᓕᖅᑲᑦ 

ᑭᐱᓯᖃᑕᐅᔭᖅᑐᕈᒪᓛᕐᒥᒐᒪ. ᑕᐃᓐᓇᓗ ᐋᓐᓂᐊᕕᒥᓂᖅ ᖃᓄᐃᓕᔭᐅᓂᐊᕐᒪᖔᖅ ᓇᓖᕌᕋᔅᓴᓂᒃ ᕿᓂᕋᓱᐊᖅᑐᒍᑦ 

ᖃᓄᖅᑑᕋᓱᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐊᐅᐸᖅᑐᒥᒃ ᓇᑎᖃᒻᒪᕆᓪᓗᑎᑦ ᐅᑕᖅᑭᔭᐅᒍᓐᓇᓛᖅᑐᑎᑦ 

ᓴᓂᑭᓗᐊᕐᒥ. ᒫᓐᓇ ᐊᑲᐅᓈᕐᓂᖓᓂᒃ. ᓴᓂᑭᓗᐊᕐᒥ ᑕᐃᒃᑯᐊ ᖃᑦᑎᕆᔩᑦ ᓄᓇᕗᓕᒫᒥᓗ ᓴᓂᑭᓗᐊᕐᒥᓗ 

ᖁᔭᓕᒍᒪᒐᒃᑭᑦ. ᓄᑖᒥᒃ ᓄᓇᓯᐅᑎᑖᕆᐊᖃᓪᓚᕆᒃᑲᓗᐊᕐᒥᒐᑦᑕ ᐊᒻᒪ ᓂᕆᐅᒋᓕᖅᑐᑎᒍᓗ ᑎᑭᒍᓐᓇᓛᖅᑐᑦ 

ᑕᕝᕙᓂ ᐊᕐᕌᒍᑦᑎᓐᓂ. ᖁᔭᓕᒍᒪᔭᕋ ᐃᓕᓴᕆᔭᐅᑦᑎᐊᕈᓐᓇᖅᓯᒪᒻᒪᑦ ᐱᒋᐊᓕᕗᑦ ᑖᓐᓇ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖃᑦᑎᕆᕕᒃ ᑖᓐᓇ ᐅᖃᐅᓯᕆᔪᒻᒥᒐᒃᑯ ᐃᓪᓗ ᐅᑭᐊᔅᓵᒃᑯᑦ ᑲᑎᒪᓂᖃᖅᑎᓪᓗᑕ. ᒥᓂᔅᑕ 

ᑕᐃᒪ ᖃᐅᔨᒪᒻᒪᑦ ᑕᐃᓐᓇ ᓴᓂᑭᓗᐊᕐᒥ ᖃᑦᑎᕈᑎᖃᕐᕕᒃ ᐱᑐᖄᓘᓕᕐᖓᑦ ᖁᓕᒐᓚᓐᓂᒃ ᐊᕐᕌᒍᖃᖅᑐᓂ. 

ᓴᓂᑭᓗᐊᓪᓗ ᓄᓇᓕᖓᑕ ᐸᕐᓇᐅᑎᒻᒪᕆᖓ ᓇᓗᓇᐃᖅᓯᓯᒪᔪᖅ ᑖᓐᓇ ᓴᓇᒋᐊᖅᑕᐅᒋᐊᖃᓕᕐᖓᑦ 

ᐊᓯᓂᑕᐅᒋᐊᖃᖅᑐᓂᓘᓐᓃᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ ᖃᓄᖅ ᑖᔅᓱᒥᖓ ᑲᒪᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓ ᒪᓕᒐᓕᐅᖅᑎᓗ ᑖᓐᓇ ᓴᓂᑭᓗᐊᕐᒧᑦ 

ᖁᔭᓕᔪᒍᓂᓛᒃ ᑕᐃᒃᑯᓂᖓ ᐅᐸᖅᑳᓲᓂᒃ ᓱᔪᖃᖅᑎᓪᓗᒍ ᖃᑦᑎᕆᔨᓂᑦ. ᓱᕋᑦᑐᖃᖅᑐᐊᓘᑎᓪᓗᒍᐃᓛᒃ 

ᐱᓕᕆᔪᔪᐃᑦ ᐊᓯᐅᔨᓪᓗᓂ ᑕᐃᒪᐃᑦᑐᒥᒃ. ᐊᔅᓱᑲᓪᓛᓗᒃ ᐱᔭᕆᐊᑐᒻᒪᑦ ᓄᓇᓕᒻᒧᑦ. ᖃᐅᔨᒪᒐᒃᑯ 

ᐊᑐᖅᓯᒪᒻᒥᒐᒃᑯᑦᑕᐅᖅ. ᓄᓇᓕ ᐱᓕᕆᖃᑎᒋᒐᓱᓐᓂᐊᖅᑕᕗᑦ.  

 

ᐊᒻᒪ ᐅᖃᖅᑏ, ᓴᓇᔭᐅᒋᐊᕐᓂᖓᓄᑦ ᐊᓯᓂᑦᑕᐅᓂᖓᓄᓪᓘᓐᓃᑦ ᖃᑦᑎᕆᕕᐅᑉ, ᐱᓕᕆᕕᒐ ᑕᐃᒪᐃᑦᑐᓂᑦ 

ᓄᐊᑦᑎᖃᑦᑕᕋᑦᑕ ᕼᐊᒻᓚᐃᑦ ᐸᕐᓇᐅᑎᖏᖕᓂᑦ, ᕿᒥᕐᕈᐊᓂᐊᖅᑕᑎᓐᓂᒃ ᐃᑲᔪᕈᑎᒋᕙᒃᑲᑦᑎᒍᑦ 

ᐸᕐᓇᐅᑎᓕᐅᖅᑎᓪᓗᑕ. ᖃᓄᕐᓗ ᐊᑭᑐᔪᖅᑐᕈᑎᔅᓴᖅᑖᕆᐊᖃᓛᕐᒪᖔᑕ ᓄᓇᓖᑦ ᖃᐅᔨᒐᓱᑦᑎᓪᓗᑕ 

ᐊᑐᓲᕆᒐᑦᑎᒍᑦ. ᐊᑭᑐᔪᖅᑐᖅᑐᓂᑦ ᐊᔾᔨᒌᙱᑦᑐᓂᑦ ᓴᖅᑭᖅᓯᓚᕿᓲᖑᒐᑦᑕ. 

 

ᓄᓇᓖᑦ ᕼᐊᒻᓚᖏᑕ ᐃᓛᒃᑯᑦ ᑐᔅᓯᕋᕈᓐᓇᓲᖑᒻᒪᑕ ᑕᐃᒪᐃᑦᑐᓂᑦ ᓴᖅᑭᖅᓯᒍᒪᒐᐃᒻᒪᑕ. ᐅᕙᖓ ᐱᓕᕆᕕᖓᑎᒍᑦ, 

ᐅᕝᕙᓘᓐᓃᑦ ᒐᕙᒪᑐᖃᒃᑯᑦ ᐱᓕᕆᓂᖏᑎᒍᑦ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᐱᓕᕆᖃᑎᒋᔪᓐᓇᕐᓂᐊᖅᑕᕋ 

ᕿᓂᖃᑎᒋᓗᒍ ᑮᓇᐅᔭᓂᑦ ᐊᑐᖅᑕᐅᒍᓐᓇᕋᔭᖅᑐᓂᑦ ᑖᔅᓱᒧᖓ ᓄᓇᓕᖓᓄᑦ. ᓯᕗᓪᓕᐅᑎᒐᓱᓐᓂᐊᕐᒥᔭᕗᓂᓛᒃ 

ᑖᓐᓇ ᓄᓇᓕᖓᑦ ᐱᒋᐊᖃᕐᓂᖅᐹᕆᔭᖏᑦ ᐃᓱᒪᒋᓗᒋᑦ.  

 

ᐄ’, ᐊᒥᓱᓂᖏᓛᑦ ᑕᐃᒪᐃᑦᑐᓂᑦ ᑲᒪᒋᐊᖃᖅᐸᑲᑦᑕ ᕼᐊᒻᓚᒃᑯᑦ ᐱᖁᑎᒋᔭᖏᓐᓂᒃ ᖃᑦᑎᕈᑎᖁᑎᖏᓐᓂᓪᓗ. 

ᐊᒥᓱᕕᔾᔪᐊᕌᓘᒻᒪᑕ ᓄᓇᕗᓕᒫᕐᒥ. ᑮᓇᐅᔭᕗᑦ ᐊᑐᐃᓐᓇᕆᔭᕗᑦ ᐊᑐᖅᑐᒋᑦ ᑕᐃᒪᐃᑦᑐᓂᒃ ᓴᖅᑭᖅᓯᒐᓱᑉᐸᑲᑦᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᖓᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 432 - 6(2): ᑎᓴᒪᓄᑦ - ᐅᓪᓗᓄᑦ ᐃᖅᑲᓇᐃᔭᖃᑦᑕᓐᓂᖅ ᐱᓇᓱᐊᕈᓯᒻᒥ (ᓚᐃᑦᓯᑑᓐ) 

 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᐱᕕᖃᒐᓛᓐᓂᓐᓂ ᓱᓕ ᐊᐱᕆᒍᒪᒻᒥᒐᒪ ᐅᖃᖅᑏ. 

ᒪᒥᐊᖅᑳᕐᓗᖓᖃᐃ ᑕᑭᔪᕕᔾᔪᐊᕌᓗᒻᒥᒃ ᐅᖃᐅᓯᖃᖅᑲᐅᒐᒪ ᐅᓪᓗᒥ ᒪᑐᐃᖅᓯᒍᑎᓐᓂᑦ 

ᐅᖃᐅᓯᕆᒋᐊᖃᖅᑐᒋᖅᑲᐅᒐᒃᑭᑦ ᑐᓴᖅᑕᐅᒋᐊᖃᖅᑐᒋᖅᑲᐅᒐᒃᑭᑦ ᐃᓱᒫᓗᒋᔭᒃᑲ ᐊᒥᓱᑲᓪᓛᓗᐃᑦ 

ᐊᑦᑐᖅᓯᒍᓐᓇᓚᐅᕐᖓᑕ ᐃᓄᓐᓂᒃ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᕆᒍᒪᔪᖓ ᑕᐃᒪ ᐅᕙᖓ ᐅᖃᐅᓯᖏᓐᓂᒃ 40−ᓄᑦ ᐃᑲᕐᕋᓄᑦ 

ᐱᓇᓱᐊᕈᓯᕐᒥ ᐃᖅᑲᓇᐃᔭᕐᓇᖅ ᐅᐊᑦᑎᐊᕈᕐᓂᓴᐅᓗᐊᓕᕐᖓᑦ. ᒪᓕᑦᑕᐅᕙᑦᑐᓂ ᓱᓕ ᐅᓪᓗᒥ. ᐊᑲᐅᙱᑦᑐᒃᑯᑦ 

ᐊᑦᑐᖅᓯᖃᑦᑕᕐᖓᑦ ᐃᓅᖃᑎᒌᑦᑐᓂᑦ. ᐃᓕᓴᕆᓪᓗᒍ ᓯᓚᕐᔪᐊᖅ ᑎᓴᒪᓄᑦ ᐅᓪᓗᓄᑦ ᐱᓇᓱᐊᕈᓯᕐᒥᒃ 

ᐃᖅᑲᓇᐃᔭᕐᕕᒻᒥ ᓴᖅᑭᖅᓯᒐᓱᐊᖅᑐᖃᖃᑦᑕᓕᕐᖓᑦ. ᐃᖅᑲᓇᐃᔭᖅᑎᑦᑎᔩᑦ ᐃᖅᑲᓇᐃᔭᖅᑎᑕᐃᓪᓗ ᑕᕝᕘᓇ 

ᐃᑲᔫᓯᐊᓲᖑᖕᒪᑕ. 

 

ᐅᑉᐱᕈᓱᓪᓚᕆᒃᑲᒪ ᓄᓇᕗᑦ ᒐᕙᒪᖓᑦ ᓄᑖᕈᕆᐊᖅᓯᒋᐊᖃᕐᖓᑦ ᐊᑐᐊᒐᖏᓐᓂᒃ ᐱᓕᕆᔾᔪᓯᖏᓐᓂᓪᓗ. 

 

ᓄᓇᕗᑦ ᒐᕙᒪᖓᐃᓛᒃ ᓯᕗᓪᓕᐅᖁᓯᒪᔭᖏᑦ ᒪᕐᕉᒻᒪᑎᒃ. ᐋᖅᑭᔅᓯᒍᒪᓪᓗᓯ ᐊᓪᓚᕝᕕᐅᑉ ᓯᓚᑖᓂ 

ᐃᖅᑲᓇᐃᔭᕈᓐᓇᓂᕐᒥᒃ. ᐊᒻᒪᓗ ᐱᔭᕇᖅᓯᒐᓱᐊᖅᑐᓯ ᑭᖑᓪᓕᖅᐹᖅᓯᐅᑎᖓᓂᒃ 2024-2028−ᒧᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᓂᑦ.  

 

ᒥᓂᔅᑕ ᐊᖏᕈᓐᓇᖅᑳ ᑖᓐᓇ ᐃᓱᒪᒋᔭᐅᒋᐊᕈᓐᓇᕐᒪᖔᖅ ᑎᓴᒪᓂᑦ ᐅᓪᓗᓂᑦ ᐃᖅᑲᓇᐃᔭᖅᑐᖃᖃᑦᑕᓕᕐᓗᓂ 

ᐱᓇᓱᐊᕈᓯᕐᒥᒃ ᕿᒥᕐᕈᐊᖅᑕᐅᑐᐃᓐᓇᕐᓗᓂ? ᐄ’ ᐅᕝᕙᓘᓐᓃᑦ ᐋᒡᒐ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ ᑕᐃᓐᓇ 

ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᖅᑑᕈᑎᐅᓂᕋᖅᑕᖅ ᖃᓄᖅᑑᕈᑎᒋᕙᓪᓕᐊᒐᓱᑦᑐᖅ ᐊᒻᒪᓗ 

ᖃᓄᒃᑲᓐᓂᖅ ᐋᖅᑭᒋᐊᕈᑎᔅᓴᓂᑦ ᑕᑯᒋᐊᒃᑲᓐᓂᕈᓐᓇᕐᒪᖔᑦᑕ.  

 

ᑖᓐᓇᓗ ᐅᖃᐅᓯᕆᖅᑲᐅᔭᕋ ᐊᓪᓚᕝᕕᓐᓂ ᐃᖅᑲᓇᐃᔭᕈᓐᓇᖅᓯᓂᖅ ᓄᓇᕗᑦ ᒐᕙᒪᒃᑯᑦ ᐊᓪᓚᕝᕕᖁᑎᖏᓐᓂᒃ 

(ᑐᓵᔨᑎᒎᓕᖅᑐᖅ) ᐱᔭᕆᐊᑐᓗᐊᙱᑦᑐᒃᑯᑦ ᐃᖅᑲᓇᐃᔭᕐᕕᖃᕐᓗᓂ ᐊᑐᐊᒐᖅ (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᑲᒪᒋᕙᓪᓕᐊᓯᒪᒐᑦᑎᒍᑦ ᖃᓄᖅᑑᕈᑎᒋᓪᓗᒍ. ᐱᓗᐊᖅᑐᒥᒃ ᕿᓄᔾᔪᑕᐅᖃᑦᑕᖅᑐᐃᑦ ᓄᓇᓕᕋᓛᖑᔪᐃᑦ ᖃᓄᒃᑲᓐᓂᖅ 

ᐃᖅᑲᓇᐃᔭᒃᑲᓐᓂᕈᓐᓇᕐᒪᖔᑕ ᐊᓯᐊᓄᑦ ᓅᑲᑕᙱᓪᓗᑎᑦ. ᑖᓐᓇ ᓯᕗᓪᓕᖅᐹᖑᖕᒪᑦ ᐋᖅᑭᓱᖅᐸᓪᓕᐊᔭᕗᑦ.  

 

ᑭᓯᐊᓂ ᑖᓐᓇ ᐊᐱᖅᑯᑎᒋᒻᒪᒍ ᑲᑎᒪᕕᐅᑉ ᐃᓗᐊᓂ ᒪᕐᕈᐊᖅᑎᓕᖅᑕᖓᑦ ᑖᓐᓇ ᓱᓕ ᐸᕐᓈᕆᓗᑎᒍᑦ ᐱᙱᑕᕗᑦ 

ᑭᓯᐊᓂ ᐅᖃᐅᓯᕆᕙᓪᓕᐊᓂᕐᒧᑦ ᐸᕐᓈᕆᔪᓐᓇᖅᑕᕗᑦ ᖃᓄᖅ ᐊᑲᐅᒐᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐃᓕᓴᕆᔭᕋ ᑐᑭᓯᓪᓗᖓᓪᓗ ᐊᖏᔪᒥᒃ ᑕᐃᒫᒃ ᐊᓯᔾᔩᒋᐊᔅᓴᖅ 

ᖃᐅᖏᓐᓇᑯᓗᒃ ᓴᖅᑭᕋᔅᓴᐅᙱᒻᒪᑦ. ᒥᓂᔅᑕ ᖃᐅᔨᒪᖕᒪᑦ ᓈᓴᐅᑎᓕᒃ 22.01 ᐃᖅᑲᓇᐃᔭᖅᑎᖏᑕ ᓄᓇᕗᑉ, 

ᓄᓇᕗᑦ ᒐᕙᒪᖓᑕᓗ ᐊᖏᖃᑎᒌᒍᑎᖓᑦ ᓇᓗᓇᐃᖅᓯᓯᒪᒻᒪᑦ ᐃᖅᑲᓇᐃᔭᕐᕕᒎᖅ ᐱᓇᓱᐊᕈᓯᖅ ᐅᓪᓗᖅ 7 ᐊᒻᒪ 

ᐊᕝᕙᖓᓂᒃ ᐃᑲᕐᕋᖃᖃᑦᑕᓂᐊᖅᑯᖅ 8:30−ᒥ 5-ᒨᕋᓱᐊᕐᓂᖓᓂ ᓇᒡᒐᔾᔭᐅᒥ ᐅᓪᓗᑐᐃᓐᓇᕐᒥ 

ᐃᖅᑲᓇᐃᔭᖃᑦᑕᕐᓗᑎᑦ. ᑕᐃᒪ ᑖᓐᓇ ᑕᐃᒪᙵᑐᖄᓗᒃ ᓴᖅᑭᖅᑕᐅᓕᖅᑭᖃᑦᑕᑐᐃᓐᓇᖅᓯᒪᒻᒪᑦ ᐃᖅᑲᓇᐃᔭᖅᑏᑦ 

ᐊᖏᖃᑎᒌᒍᑎᖏᓐᓂᒃ. 

 

ᑖᓐᓇ ᓄᖑᕝᕕᔅᓴᖃᕐᖓᑦ ᐊᖏᖃᑎᒌᒍᑎᓕᐊᖑᓚᐅᖅᑐᖅ ᓯᑏᕝᕙ 2024-ᒥ ᐊᕐᕌᒎᓗᐊᒐᓛᓕᖅᑐᒥ. ᐊᒻᒪ 

ᐊᐱᕆᒍᒪᔪᖓ ᒥᓂᔅᑕ ᐊᖏᕈᓐᓇᕐᒪᖔᖅ ᐅᖃᖃᑎᖃᕈᓐᓇᕐᓂᕋᕐᓗᓂ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓂᑦ. ᑖᓐᓇ ᖃᓄᖅ ᐃᓱᒪᒋᔭᐅᒻᒪᖔᖅ ᓴᖅᑭᖅᓯᓂᖅ ᐱᓇᓱᐊᕈᓯᕐᒥᒃ ᐅᓪᓗᓂᑦ ᑎᓴᒪᐃᓐᓇᕐᓄᑦ 

ᐃᖅᑲᓇᐃᔭᖃᑦᑕᖅᑎᑕᐅᓗᑎᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ? ᐄ’ ᐅᕝᕙᓘᓐᓂᑦ ᐋᒡᒐ? ᖁᔭᓐᓇᒦᒃ, ᐅᖃᖅᑏ. 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᐅᖃᐅᓯᕆᒋᐊᒃᑲᓐᓂᕈᓐᓇᖅᑕᕗᑦ. ᐅᖃᕋᑖᕋᒪ ᖃᓄᒃᑲᓐᓂᖅ ᕿᒥᕐᕈᔪᓐᓇᕐᒪᖔᑦᑎᒍᑦ. ᑕᐃᓐᓇ ᐊᖏᕈᑎᐅᔪᖅ 

ᖃᓄᒃᑲᓐᓂᖅ ᐋᖅᑭᒋᐊᕈᓐᓇᕐᒪᖔᖅ ᐅᖃᐅᓯᕆᓂᐊᖅᓯᒪᒐᑦᑎᒍᑦ ᐱᓗᐊᖅᑐᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᐅᔪᑦ 

ᑮᓇᐅᔾᔭᔅᓵᕆᕙᑦᑕᖏᑦ ᖃᓄᒃᑲᓐᓂᖅ ᐋᖅᑭᒋᐊᕈᓐᓇᕐᒪᖔᖅ. ᑖᓐᓇ ᓱᓕ ᐱᓕᕆᐊᕆᑦᑕᕆᕙᕗᑦ.  

 

ᑖᓐᓇᓗ ᓴᖅᑭᖅᑲᐅᔭᕋ ᐃᖅᑲᓇᐃᔭᕈᓐᓇᕐᓂᖅ ᓄᓇᓕᐅᑉ ᐃᓗᐊᓂ ᐊᓯᐊᓃᓪᓗᓂ, ᑕᐃᑲᓂᔅᓴᐃᓐᓇᖅ 

ᐊᓪᓚᕝᕕᓪᓚᑦᑖᕆᔭᐅᙱᑦᑐᒥᒃ ᐃᖅᑲᓇᐃᔭᕈᓐᓇᕐᓗᓂ ᐊᑐᐊᒐᖅ, ᑖᓐᓇ ᓯᕗᓪᓕᖅᐹᖑᓂᖓᑦ ᐅᐱᕆᒐᑦᑎᒍᑦ. 

ᐋᖅᑭᒋᐊᕈᑎᔅᓴᓂᑦ ᑐᓴᒃᑲᓐᓂᖃᑦᑕᕈᒪᕗᒍᑦ ᐱᓗᐊᖅᑐᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᓂᑦ ᐊᒥᓲᓂᖅᓴᓂᑦ 

ᐱᒍᒪᐃᓐᓇᖅᑎᓪᓗᑕ. ᖃᓄᖅᑑᕈᑎᔅᓴᑲᓐᓂᕐᓂᑦ ᑐᓴᕈᒪᖃᑦᑕᕋᑦᑕ. ᑖᓐᓇ ᐃᓱᒪᔅᓴᖅᓯᐅᕈᑎᒋᒃᑲᓐᓂᕈᓐᓇᕐᓂᐊᖅᑕᕗᑦ 

ᑕᐅᕙᓂᒋᐊᖅ. 

 

ᑭᓯᐊᓂ ᐃᖅᑲᓇᐃᔭᖅᑎᑭᔅᓱᕐᓂᕗᑦ ᑖᓐᓇ ᐃᓕᓴᕆᑦᑎᐊᕋᑦᑎᒍᑦ. ᑭᓯᐊᓂ ᑖᒃᑯᐊ ᐅᖃᕋᑖᖅᑯᖓ 

ᕿᒥᕐᕈᒋᐊᒃᑲᓐᓂᕈᓐᓇᕋᔭᖅᑕᕗᑦ. ᐊᒻᒪᓗ ᑕᐃᒃᑯᐊ ᑲᑐᔾᔨᖃᑎᒌᖑᔪᐃᑦ ᐱᓕᕆᖃᑎᒌᓐᓇᖃᑦᑕᕋᑦᑎᒍᑦ. ᑕᕝᕙᓂ 

ᓄᖅᑲᕋᔭᙱᒻᒥᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᖑᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ ᒥᓂᔅᑕᐅᑉ ᑭᐅᒻᒫᖓ. ᐅᖃᖅᑲᐅᒐᒪ ᑕᐃᒪ 

ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂ, ᑐᑭᓯᓯᒪᓕᕋᒪᓕ ᖃᑦᑎᒻᒪᕇᒃᑭᐊᖅ ᑎᒥᐅᔪᐃᑦ ᓇᒻᒥᓂᕆᔭᐅᔪᐃᓪᓗ 

ᑎᓴᒪᐃᓐᓇᕐᓄᑦ ᐅᓪᓗᓂᑦ ᐱᓇᓱᐊᕈᓯᕐᒥ ᐃᖅᑲᓇᐃᔭᖃᑦᑕᑎᑦᑎᓗᑎᒃ ᓴᖅᑭᖅᓯᕙᓪᓕᐊᒍᒪᓕᕐᖓᑕ. ᐊᒻᒪᑦᑕᐅᖅ, 

ᐃᓕᑕᖅᓯᓂᒃᑯᑦ ᑎᒥᖁᑎᖓᑦᑕᐅᖅ ᖃᐅᔨᓴᖅᑎᖓᑦ ᖃᐅᔨᓯᒪᒻᒥᔪᖅ ᑖᓐᓇ ᐊᑲᐅᓂᖅᓴᐅᓂᕋᖅᑕᐅᓪᓗᓂ ᑎᓴᒪᓂᑦ 

ᐅᓪᓗᓂᑦ ᐃᖅᑲᓇᐃᔭᖃᑦᑕᕐᓂᖅ ᐱᓇᓱᐊᕈᓯᕐᒥ. 

 

ᒥᓂᔅᑕ ᐊᖏᕈᓐᓇᖅᑳ ᑖᒃᑯᓂᖓ ᑎᒥᐅᔪᓂᑦ ᐱᓕᕆᖃᑎᖃᕈᓐᓇᕐᓂᕋᕐᓗᓂ? ᐄ’ ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐅᖃᐅᓯᖃᕋᕕᑦ. 

(ᑐᓵᔨᑎᒎᓕᖅᑐᖅ) ᑖᓐᓇ ᐃᓱᒪᒋᔭᔅᓴᑦᑎᐊᕚᓘᕙᓪᓚᐃᔪᖅ ᑭᓱᓂᑦ ᓇᓖᕌᕋᔅᓴᖃᕐᒪᖔᑕ ᖃᐅᔨᒋᐊᕐᕕᒋᔪᓐᓇᖅᑕᕗᑦ 

ᐃᓕᓴᖅᓯᕕᑐᐊᖑᙱᑦᑐᖅ. ᐊᓯᖏᑦᑕᐅᖅ ᐃᖅᑲᓇᐃᔭᕐᕖᑦ ᕿᒥᕐᕈᐊᐸᓪᓕᐊᒻᒪᑕ ᑖᔅᓱᒥᖓ ᑎᓴᒪᓂᑦ ᐅᓪᓗᓂᑦ 

ᐃᖅᑲᓇᐃᔭᕐᕕᖃᖅᑎᑦᑎᓂᕐᒥᒃ. 

 

ᐃᓚᖏᓪᓗ ᐃᖅᑲᓇᐃᔭᖅᑏᑦ 8:30-ᒥ 4:30−ᒧᖔᖅ ᐃᖅᑲᓇᐃᔭᖅᑎᑦᑎᖃᑦᑕᓕᖅᑐᐃᑦ. 70-ᓂᑦ ᐃᑲᕐᕋᓂᑦ 

ᐱᓇᓱᐊᕈᓰᓐᓂᒃ ᒪᕐᕉᓐᓂᒃ ᐃᖅᑲᓇᐃᔭᖅᑎᑦᑎᒐᓱᑦᑐᑎᑦ. ᐊᔾᔨᒌᙱᑦᑐᕈᓘᔭᕐᓂᑦ ᕿᒥᕐᕈᖃᑦᑕᖅᑐᒍᑦ 

ᐃᖅᑲᓇᐃᔭᑦᑎᐊᓂᖅᓴᐅᖁᓪᓗᒋᑦ ᐱᓕᕆᔨᕗᑦ. 

 

ᐅᖃᐅᓯᕆᒍᓐᓇᓂᐊᖅᑕᕗᑦ ᑕᒪᓐᓇ ᐊᔾᔨᒌᙱᑦᑐᓂᑦ ᓇᓖᕌᕋᔅᓴᓂ ᕿᒥᕐᕈᒋᐊᖃᕋᔭᕋᑦᑕ ᑭᓯᐊᓂ. ᑖᓐᓇ 

ᐊᓯᔾᔨᖅᑕᕈᓐᓇᖅᑐᖅ ᓇᒥᑐᐃᓐᓇᖅ ᐃᖅᑲᓇᐃᔭᕈᓐᓇᕐᓂᖅ ᐊᑐᐊᒐᖓᑦ ᖃᐅᖏᓐᓇᑯᓗᒃ ᐋᖅᑭᑕᐅᔾᔮᙱᒻᒥᔫᒐᓗᐊᖅ 

ᑭᓯᐊᓂ ᐃᓱᒪᔅᓴᖅᓯᐅᕈᑎᒋᔪᓐᓇᑦᑎᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᒋᑦᑎ ᑲᑎᒪᔩᑦ ᑖᒃᑯᐊ ᐊᐱᖅᓱᕐᓇᕐᒧᑦ ᐱᕕᒃᓴᐅᔪᖅ ᐱᔭᕇᕐᒪᑦ, ᐃᓱᓕᖕᒪᑦ. 

ᑲᑎᒪᔾᔪᑎᒃᓴᑦᑎᓐᓂ 7−ᒥ. ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᔅ ᐅᐃᕗᕐ. 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

39 

 

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᓄᑦ 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 002 - 6(2): ᐃᑭᐊᖅᑭᕕᒃᑯᑦ ᓂᒃᓯᒃᓯᒪᓪᓗᑎᒃ ᓴᓇᖃᑦᑕᖅᑐᓄᑦ 

(ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 003 - 6(2): ᐅᑭᐅᖅᑕᖅᑐᒧᑦ ᐆᒻᒪᖅᑯᓯᐅᕆᓲᑦ ᓄᒃᑭᓪᓚᐅᑎᓄᑦ 

ᑮᓇᐅᔭᖁᑖᓄᑦ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 004 - 6(2): ᐊᕐᕌᒍᑕᒫᑦ ᐅᖅᓱᐊᓗᒃᓴᓄᑦ ᓂᐅᕕᕋᖅᑕᐅᓲᑦ, 

ᐅᖅᓱᐊᓗᖃᐅᑎᖃᕝᕕᑦᑎᓐᓄᑦ, ᐊᒻᒪᓗ ᐊᕐᕌᒍᑕᒫᑦ ᐅᒥᐊᔾᔪᐊᒃᑯᑦ ᐅᖅᓴᒃᓴᖅᑕᐅᖃᑦᑕᕆᐊᖃᓐᓂᕗᑦ 

(ᑎᑎᕋᖅᑎ) 

 

ᑎᑎᕋᖅᑎ (ᑐᓵᔨᑎᒍᑦ): ᐅᖃᖅᑏ, ᑖᒃᑯᐊᒃ ᒪᕐᕉᒃ 2-6(2), 3-6(2), ᐊᒻᒪᓗ 4-6(2) ᑖᒃᑯᐊ ᓴᖅᑭᑦᑐᒪᔭᑲ. 2023−ᒥ 

ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᐊᕐᕌᒍᑕᒫᖅᓯᐅᑎᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 9. ᑭᐅᔾᔪᑏᑦ. ᐅᖃᐅᓯᕐᖓᐅᑎᓄᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᐅᓚᐅᖅᑐᓄᑦ. ᒥᔅ ᐅᐃᕗᕐ. 

 

ᑲᑎᒪᔾᔪᑎᒃᓴᖅ 11: ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᒧᑦ 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 002 - 6(2): ᓄᑖᖅ ᐱᓐᖑᐊᕐᕕᒃᓴᖅ ᓇᐅᔮᓄᑦ (ᑎᑎᕋᖅᑎ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 003 - 6(2): ᐊᔭᐅᖅᑐᐃᓂᖅ ᖃᖓᑕᓲᒃᑯᑦ ᐱᔪᓐᓇᐅᑎᒋᔭᑦᑎᓐᓄᑦ 

ᐱᔪᒪᓂᕗᓗ ᐱᐅᓂᖅᓴᒥᒃ ᖃᖓᑕᓲᖅᑕᐅᖃᑦᑕᓐᓂᒻᒥᒃ (ᑎᑎᕋᖅᑎ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 004 - 6(2): ᓄᓇᕘᑉ ᒐᕙᒪᖏᑕ ᑎᑎᕋᕝᕕᐅᑉ ᐃᓂᒋᔭᖓ (ᑎᑎᕋᖅᑎ) 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑎᓕᐅᖅᓯᒪᔪᑦ ᑐᒃᓯᕋᐅᑕᐅᓚᐅᖅᑐᓄᑦ ᓴᖅᑭᑦᑎᒍᒪᔭᒃᑲ 2-6(2) 3-

6(2) ᐊᒻᒪᓗ 4-6(2) ᑖᒃᑯᐊ ᓴᖅᑭᑕᐅᓯᒪᔪᑦ ᐅᑭᐅᖓᖕᓂ 2023 ᒪᓕᒐᓕᐅᖅᑎᒃᑯᑦ ᑲᑎᒪᕐᔪᐊᖅᑎᓪᓗᒋᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): 12 ᑲᑎᒪᔾᔪᑎᒃᓴᑦᑎᓐᓂ. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ. ᓴᖅᑭᑕᐅᓂᖏᑦ ᑎᑎᖅᑲᑦ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 124 - 6(2): 2022-23 ᐊᕐᕌᒍᒧᑦ ᐅᓂᒃᑳᓕᐊᖅ ᑐᓴᐅᒪᔾᔪᑎᖏᓄᑦ 

ᑲᙳᓇᖅᑐᓕᕆᓂᐅᓪᓗ ᑲᒥᓴᓇᖓᑕ ᓄᓇᕘᑉ (ᐅᖃᖅᑎ) 

 

ᐅᖃᖅᑎ (ᑐᓵᔨᑎᒍᑦ): ᐊᑕᐅᓯᕐᒥᒃ ᓴᖅᑭᑦᑎᔭᒃᓴᖃᕋᒪ. ᑎᑎᕋᖅᓯᒪᔪᒥᒃ ᐅᓪᓗᒥ 2022-2023 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖓ ᑲᙳᓇᖅᑐᓕᕆᓂᕐᒧᑦ ᑐᓴᒐᒃᓴᓕᕆᓂᕐᒧᓪᓗ ᑲᒥᓯᓇᖓᑕ ᓄᓇᕗᑦ. ᖁᔭᓐᓇᒦᒃ. ᒪᒥᐊᓇᖅ 14. ᒪᒥᐊᓇᖅ. 

ᓴᖅᑭᑦᑕᐅᓂᖏᑦ ᑎᑎᖅᑲᑦ ᑲᑎᒪᔾᔪᑎᒃᓴᑦᑎᓐᓂᒃ 13. ᒥᔅ ᓇᑲᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 125 - 6(2): 2021-22 ᐊᕐᕌᒍᒧᑦ ᐅᓂᒃᑳᓕᐊᑦ - ᓄᓇᕘᒥ ᐊᕐᓇᐃᑦ ᑲᑎᒪᔨᖏᓐᓂᒃ 

(ᓇᑲᓱᒃ) 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓴᖅᑭᕈᒪᕙᒃᑲ ᐊᕐᕌᒍᑕᒫᖅᓯᐅᑏᑦ 2021-2022 

ᐅᓂᒃᑳᓕᐊᕆᔭᐅᓯᒪᔪᐃᑦ ᐊᕐᓇᐃᑦ, ᓄᓇᕗᒻᒥ ᐊᕐᓇᐃᑦ ᑲᑐᔾᔨᖃᑎᒌᖏᑕ ᐅᓂᒃᑳᓕᐊᖏᑦ ᐊᕐᕌᒍᓕᒫᕐᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᐊᐅᓚᑦᑎᔨᒃᑯᓐᓄᑦ, ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᓪᓗ, 

ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 126 - 6(2): ᓄᓇᕘᑉ ᒐᕙᒪᒃᑯᖏᑕ ᑭᒡᒍᑎᓕᐊᖏᑦ ᐅᓂᒃᑳᓕᐊᖏᓄᑦ 

ᕿᒥᕐᕈᔭᐅᓯᒪᔪᑦ 2020-21 ᐊᒻᒪᓗ 2021-22 ᐊᕐᕌᒍᒧᑦ ᐅᓂᒃᑳᓕᐊᑦ ᑐᓴᐅᒪᔾᔪᑎᖏᓄᑦ 

ᑲᙳᓇᖅᑐᓕᕆᓂᐅᓪᓗ ᑲᒥᓴᓇᖓᑕ ᓄᓇᕘᑉ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑎᔭᕆᐊᒃᓴᖅ ᓄᓇᕗᑦ 

ᒐᕙᒪᒃᑯᖏᑕ ᑭᒡᒍᓯᖏᑦ ᐅᓂᒃᑳᓕᐊᕆᓚᐅᖅᑐᓂᑦ ᕿᒥᕐᕈᓇᓚᐅᖅᑎᓪᓗᒋᑦ 2020-2021, 2021-2022 

ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᖏᖕᓄᑦ ᑐᓴᒐᒃᓴᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 127 - 6(2): ᓄᓇᕘᑉ ᐱᓂᓪᓗᒃᑕᐅᓂᑯᓄᑦ ᐱᔨᑦᑎᖅᑕᐅᔪᓄᑦ 2021-22 ᐊᕐᕌᒍᒧᑦ 

ᐅᓂᒃᑳᓕᐊᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓄᓇᕗᒻᒥ ᐱᕋᔭᑕᐅᔪᕕᓂᕐᒧᑦ ᐱᔨᑦᑎᕆᔩᑦ 

ᐊᕐᕌᒍᒧᑦ 2021-2022 ᐊᕐᕌᒍᑕᒫᖅᑐᖅᓯᐅᑎᖏᓐᓂᒃ ᐅᓂᒃᑳᓂᑦ ᓴᖅᑮᒍᒪᒐᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᖕᓄᑦ, ᒥᔅ ᓇᑲᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 128 - 6(2): 2022 ᐊᕐᕌᒍᒧᑦ ᐅᓂᒃᑳᓕᐊᑦ ᓴᓇᔨᓄᑦ ᐅᖃᐅᔾᔨᖅᓱᐃᔨᐅᑉ 

ᑎᑎᕋᕝᕕᐊᑕ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᓕᐊᓇᐃᒍᓱᑦᑐᖓ 

ᓴᖅᑭᑦᑎᔭᕆᐊᒃᓴᖅ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖓᑦ 2022-ᒥ ᐃᖅᑲᓇᐃᔭᖅᑏᑦ ᐅᖃᐅᔾᔨᒋᐊᖅᑏᑦ 

ᑲᑐᔾᔨᖃᑎᒌᖏᖕᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 129 - 6(2): ᑎᑎᕋᐅᓯᕆᔭᐅᓂᑯᑦ ᓄᓇᕘᑉ ᐃᓐᓇᒃᑯᕕᐊᓂ ᑭᒡᒐᖅᑐᐃᔨᐊᓄᑦ ᐊᒻᒪ 

ᐱᖁᔭᓕᐅᕝᕕᔾᔪᐊᒥ ᑭᒡᒐᖅᑐᐃᔨᖓᓄᑦ ᐱᓪᓗᒍ ᓄᑖᑦ ᑭᒡᓕᓯᓂᐊᖅᑕᑦ ᐊᑐᖁᔭᐅᓯᒪᔪᓄᓪᓗ 

ᑲᑎᖅᓱᖅᑕᐅᑎᓪᓗᒍ ᑲᓇᐃᑎᔭᓐ ᓄᐊᑦ ᐊᒻᒪᓗ ᕗᔅᑦ ᐃᐊᒃᑯᑦ (ᓄᑕᕋᖅ) 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᑎᑎᖅᑲᓂᑦ ᐊᔾᔨᖏᖕᓂᒃ ᑎᑎᕋᕐᕕᒋᓚᐅᖅᑕᕋ 

ᓄᓇᕗᒻᒥ ᒪᓕᒐᕐᓂᒃ, ᐱᖁᔭᒃᓴᓂᒃ ᕿᒥᕐᕈᓇᒃᑏᑦ ᑲᑎᒪᔨᖏᖕᓄᑦ ᐱᖁᔭᓕᐅᖅᑎᕐᔪᐊᕐᒧᓪᓗ ᒪᓕᒐᓕᐅᕐᕕᖕᒥ. 

ᒪᓕᒐᖏᑦ ᑖᒃᑯᐊ ᑲᑎᑕᐅᓯᒪᓂᖏᑦ ᑲᓇᐃᑎᐊᓐ ᓄᐊᑦ, ᕗᔅᑦ ᐃᐊᕐ−ᒃᑯᓪᓗ ᕿᒥᕐᕈᓇᒃᑕᐅᑦᑎᐊᖁᓪᓗᒍ ᑖᒃᑯᓄᖓ 

ᒪᓕᒐᓕᐅᖅᑎᐅᖃᑎᒋᔭᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᑦ. ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑏᑦ ᐊᕐᕕᐊᑦ−ᓂᒋᐊᓄᑦ, ᒥᔅᑕ 

ᓴᕕᑲᑖᖅ. 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 130 - 6(2): ᑎᑎᖅᑲᖏᑦ ᑭᐅᓂᖓ ᒥᓂᔅᑑᑉ ᐃᖅᑲᓇᐃᔭᖅᑐᓕᕆᔨᐅᑉ - ᑭᖑᓂᐊᑕ 

ᕿᒥᕐᕈᔭᐅᓂᖓ ᑲᑎᒪᑐᐃᓐᓇᖅᑐᓄᑦ ᐱᓕᕆᕝᕕᐊᑕ ᐃᖅᑲᓇᐃᔭᖅᑐᓕᕆᔨᒃᑯᑦ 2023-24 

ᑮᓇᐅᔭᖅᑑᑎᖏᓄᑦ ᐊᒻᒪᓗ 2023-26 ᐱᔭᒃᓴᖏᓄᑦ ᐸᕐᓈᖏᓄᑦ (ᓴᕕᑲᑖᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 131 - 6(2): ᑎᑎᖅᑲᖏᑦ ᑭᐅᓂᖓ ᒥᓂᔅᑑᑉ ᐃᓕᓐᓂᐊᖅᑐᓕᕆᔨᒃᑯᑦ - ᑭᖑᓂᐊᑕ 

ᕿᒥᕐᕈᔭᐅᓂᖓ ᑲᑎᒪᑐᐃᓐᓇᖅᑐᓄᑦ ᐱᓕᕆᕝᕕᐊᑕ ᐃᓕᓐᓂᐊᖅᑐᓕᕆᔨᒃᑯᑦ 2023-24 

ᑮᓇᐅᔭᖅᑑᑎᖏᓄᑦ ᐊᒻᒪᓗ 2023-26 ᐱᔭᒃᓴᖏᓄᑦ ᐸᕐᓈᖏᓄᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᕐᕉᓐᓂᒃ ᑎᑎᖅᑲᓂᒃ ᓴᖅᑭᑦᑎᔪᒪᒐᒪ ᑐᖏᓕᕆᔭᐅᓪᓗᖓ 

ᐃᒃᓯᕙᐅᑕᕆᔭᐅᓪᓗᖓ ᑐᖏᓕᕆᔭᐅᓪᓗᖓ, ᐃᒃᓯᕙᐅᑕᐅᖃᑕᐅᓪᓗᖓ ᑲᑎᒪᑐᐃᓐᓇᖅᑎᓪᓗᒋᑦ. ᓯᕗᓪᓕᖅᐹᖅ 

ᑖᓐᓇ ᑎᑎᖅᑲᖅ ᑎᑎᕋᐅᓯᐊᕆᓚᐅᖅᑕᕋ ᒥᓂᔅᑕᖓᖕᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᐱᖅᓱᑲᑕᑦᑎᓪᓗᖓ ᐅᑭᐅᒃᑯᑦ 

ᑲᑎᒪᕐᔪᐊᖅᑎᓪᓗᑕ 2023-ᒥ ᑲᑎᒪᑐᐃᓐᓇᖅᑎᓪᓗᒋᑦ. 

 

ᑐᒡᓕᐊᓂ ᑎᑎᕋᐅᓯᐊᕋ ᒥᓂᔅᑕᖓᓐᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᑭᐅᑲᑕᑦᑎᓪᓗᒍ ᐊᐱᖅᓱᑲᑕᑦᑎᓪᓗᖓ ᐅᑭᐅᒃᑯᑦ 

2023-ᒥ ᑲᑎᒪᕐᔪᐊᖅᑎᓪᓗᑕ ᑲᑎᒪᑐᐃᓐᓇᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎᖓ, ᒥᔅᑕ ᐊᓇᕕᓗᒃ. ᐃᖃᓗᐃᑦ 

ᑕᓯᓗᒃ, ᒥᔅᑕ ᕼᐃᒃᔅ.   

 

ᓴᖅᑭᑕᐅᔪᖅ ᑎᑎᖅᑲᒃ 132 - 6(2): ᑎᑎᖅᑲᖏᑦ ᑭᐅᓂᖓ ᒥᓂᔅᑑᑉ ᓄᓇᓕᓐᓄᑦ ᒐᕙᒪᒃᑯᓪᓗ 

ᐱᔨᑦᑎᕋᖅᑎᖏᑕ - ᑭᖑᓂᐊᑕ ᕿᒥᕐᕈᔭᐅᓂᖓ ᑲᑎᒪᑐᐃᓐᓇᖅᑐᓄᑦ ᐱᓕᕆᕝᕕᐊᑕ ᓄᓇᓕᓐᓄᑦ 

ᒐᕙᒪᒃᑯᓪᓗ ᐱᔨᑦᑎᕋᖅᑎᖏᑕ 2023-24 ᑮᓇᐅᔭᖅᑑᑎᖏᓄᑦ ᐊᒻᒪᓗ 2023-26 ᐱᔭᒃᓴᖏᓄᑦ 

ᐸᕐᓈᖏᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᕐᒥᒃ ᓴᖅᑭᑦᑎᔪᒪᔪᖓ ᐃᒃᓯᕙᐅᓪᓗᖓ ᑲᑎᒪᑐᐃᓐᓇᖅᑎᓪᓗᒋᑦ 

ᑎᑎᕋᐅᓯᐊᕆᓚᐅᖅᑕᕗᑦ ᓄᓇᕗᑦ ᒐᕙᒪᒃᑯᖏᓐᓂ ᐱᔨᑦᓯᖅᑎᒃᑯᓐᓄᑦ ᐊᐱᖅᓱᑲᑕᑦᑎᓪᓗᒋᑦ ᑭᐅᔾᔪᓯᕆᓚᐅᖅᑕᖓ 

ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᒋᑦ ᑲᑎᒪᑐᐃᓐᓇᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᑎᑎᖅᑲᑦ ᓴᖅᑭᑕᐅᓂᖏᓐᓄᑦ. ᑲᑎᒪᔾᔪᑎᒃᓴᖅ 14. 

ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᔅᓴᓄᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 017 - 6(2): ᑎᒃᑯᐊᖅᑕᐅᓂᖓ ᓂᕈᐊᖅᑐᓕᕆᔨᒻᒪᕆᒃ ᓄᓇᕘᒧᑦ - ᖃᐅᔨᒃᑲᐃᒍᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ, ᒪᐃ 26, 2023-ᒥ, ᐅᑯᓂᖓ 

ᐱᖁᔨᕗᖔᕐᓂᐊᕋᒪ:  

 

ᑕᐃᒪᐃᒻᒪᑦ, ᓅᑦᑎᕗᖓ ᐊᐃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᐊᓄᑦ ᒪᓕᒐᓕᐅᖅᑏᑦ 

ᐊᑐᓕᖁᔭᓕᐅᖁᓪᓗᒋᑦ ᑲᒥᓯᓇᖓᓐᓄᑦ ᓄᓇᕗᒻᒥ, ᒥᔅᑕ ᑕᔅᑎᓐ ᕗᕆᐊᑦᓕᓐ ᑲᖏᖅᖠᓂᕐᒥ ᑎᒃᑯᐊᖅᑕᐅᖁᓪᓗᒍ 

ᐊᖓᔪᖅᑳᖑᓂᐊᕐᒪᑦ ᓂᕈᐊᖅᑐᓕᕆᔨᒃᑯᓐᓄᑦ ᐱᒋᐊᕐᓗᒍ ᐊᒃᑐᕝᕙ 19, 2023-ᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 22 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓱᒪᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 23 - ᐋᓐᓂᐊᓯᐅᖅᑎᐅᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖃᐅᔨᒃᑲᐃᕗᖓ ᕿᑎᖅᑰᒥ, ᒪᐃ 

25, 2023-ᖑᓕᖅᐸᑦ, ᐅᑯᐊ ᒪᓕᒐᒃᓴᐃᑦ 22, ᐱᖁᔭᖅ ᐋᖅᑭᒋᐊᕈᑎ ᐃᓱᒪᓕᕆᓂᕐᒧᑦ ᐱᖁᔭᖅ, ᐊᒻᒪᓗ ᒪᓕᒐᒃᓴᖅ 

23, ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᑏᑦ ᒪᓕᒐᒃᓴ ᐅᖃᓕᒫᖅᑕᐅᖁᓪᓗᒋ ᓯᕗᓪᓕᐹᑦᑎᐊᒥ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᐊᓂᕐᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᒪᓕᒐᒃᓴᖅ 24 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2023-2024 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 25 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2023-2024 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᕿᑐᖅᑰᒥ, ᒪᐃ 25, 2023-ᒥ, 

ᐅᑯᐊ ᒪᓕᒐᒃᓴᐃᑦ 24, ᐃᓚᒋᐊᕈᑏᑦ ᑮᓇᐅᔭᖅᑐᕈᑎᔅᓴᓄᑦ ᐊᐅᓚᔾᔪᑎᓄᑦ 1, 2021-2024, ᒪᓕᒐᒃᓴᖅ 25, 

ᐃᓚᒋᐊᕈᑎ ᐊᑭᑐᔪᖅᑐᕈᑎᔅᓴᓄᑦ, 2023-2024−ᒧᑦ ᐊᑐᖅᑕᐅᓂᐊᖅᑐᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᑦ 19. 

ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓄᓪᓗ ᐃᓱᒪᔅᓴᖅᓯᐅᕐᓂᖏᑦ. ᐅᓪᓗᒥ ᑲᑎᒪᑐᐃᓐᓇᔾᔮᙱᑦᑐᑦ. 

ᑲᑎᒪᔾᔪᑎᒃᓴᑦ 20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᐱᑕᖃᙱᑦᑐᖅ. ᑲᑎᒪᔾᔪᑎᒃᓴᐃᑦ ᖃᐅᑉᐸᒧᑦ, ᒥᔅ ᐅᐃᕗ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐅᐃᕗ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᐃ 25-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 



ᐱᖓᑦᓯᖅ, ᒪᐃ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 22 

 ᒪᓕᒐᒃᓴᖅ 23 

 ᒪᓕᒐᒃᓴᖅ 24 

 ᒪᓕᒐᒃᓴᖅ 25 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒃ ᓄᖅᑲᖔᑲᐃᓐᓇᖅᐳᖅ ᕿᑎᖅᑰᙳᕋᓱᓐᓂᖓᓂ, ᒪᐃ 25−ᒥ, 1:30 

ᐅᓐᓄᓴᒃᑯᑦ ᐱᒋᐊᓛᕐᒥᔪᖅ.  

 

ᐃᖅᓱᑦᑏ.  

 

>>ᑲᑎᒪᓂᖅ ᓄᖅᑲᖅᑐᖅ 16:09ᒧᐊᖅᑎᓪᓗᒍ



 

 

 


